
 كۆتاییهاتنی هەر دوو دەوڵەتی عێراق و سووریا و
بــۆ  غەیرەدەوڵەتــی  كاراكتــەری  دەركەوتنــی 

رێكخستنەوەی ناوچەكە
پڕۆفیســۆر مارینــا ئۆتــاوا لــە دەســتپێكی توێژینەوە 
تازەكەیــدا كــە بە ناونیشــانی »با لە ســایكس – پیكۆ 
فێربیــن« و لــە نۆڤەمبــەری ئەمســاڵدا لــە ســەنتەری 
وۆردۆ ویلســۆن بڵاوی كردۆتەوە، راشــكاوانە جەخت لە 
ســەر ئــەوە دەكاتــەوە، ئێســتا عێــراق و ســووریا وەك دوو 
دەوڵەتی ســەنتڕاڵی كە دەســەڵاتێكی سەنتڕاڵی هەموو 
خاكــی ئــەو دوو وڵاتــە بەڕێوەبەرێــت، كۆتایــی هاتووە، 
هاوشــان لەگــەڵ كۆتاییهاتنــی دەســەڵاتی ســەنتڕاڵیی 
ئەم دوو دەوڵەتەش، كۆمەڵێك كاراكتەری غەیرەدەوڵەتی 
هاتوونەتەئــاراوە، كــە مەزنــدەكان بــەرەو ئــەو ئاراســتەیە 
دەبــات، كاتێــك بیــر لــە دەوڵەتانی رۆژهەڵاتــی دەریای 
ســپی ناوەڕاســت )Levant( دەكەینەوە، ئەوا لانیكەم 
دەگەینــە ئــەو دەرنجامەی كە بەشــێك لــەو دەوڵەتانەی 
دوای شــەڕی یەكەمــی جیهان لــە چوارچێوەی ئەوەی 
پێی دەڵێن رێككەوتننامەی -ســایكس پیكۆ- كۆتاییان 
هاتــووە، ئەمــەش مانــای ئەوەیــە خــودی رێككەوتنــی 
ســایكس پیكــۆ كۆتایــی هاتــووە، بۆیــە زۆر زەحمەتــە 
مەزنــدەی ئــەوە بكرێــت هەندێك لــەو دەوڵەتانە جارێكی 
دیكــە بتواندرێت وەك دەوڵەت رێكبخرێنەوە، بەتایبەتیش 

عێراق و سووریا.
 ئەوەی پڕۆفیسۆر ئۆتاوا لەم توێژینەوەیەدا جەختی 

لەســەر كردۆتــەوە، ئەوەیــە كاراكتــەری غەیرەدەوڵەتــی 
ئاینــدەی رۆژهەڵاتــی ناوەڕاســت یەكلایــی دەكاتــەوە، 
نەك هێزە گەورە هەرێمییەكانی وەك ئێران و ســعودیە و 
توركیا، بە مانایەكی دیكە مانای ئەوەیە هەر لایەنێكی 
نێودەوڵەتــی بیەوێــت رۆڵێكــی بەهێــزی لــە ئاینــدەی 
رۆژهەڵاتــی ناوەڕاســتدا هەبێــت، ئــەوا دەبێــت لەگــەڵ 
ئــەو كاراكتــەرە غەیــرە دەوڵەتییانــە راســتەوخۆ مامەڵــە 
بكات كە رۆڵی ئەرێنی و یەكلاكەرەوە لە تێكشكاندنی 
تیرۆریســتانی داعش و پرۆسەی بونیادنانی دەوڵەتێكی 
تازە دەگێڕێت، لەناو ئەو دەوڵەتە تازەیەشدا ئیمكانییەتی 
ئەوە هەیە، دەوڵەتێكی ماقووڵی ئەوتۆ دروست بكرێت كە 
دامەزراوەی چالاك و ناســنامەی هاوبەشــی نیشتمانی 
ئەوتــۆ دروســت بكرێت كە توانــای ئەوەی هەبێت لە ناو 
خــودی ئــەو دەوڵەتە ســەقامگیری و تەناهــی فەراهەم 
بكرێت و هەر ئەو دەوڵەتەش خۆی فاكتەرێك بۆ ئاشتی 
و تەناهی لەسەر ئاستی هەرێمایەتی و نێودەوڵەتی بێت.
كەواتە ئەم ئاراستە تازەیەی تێڕوانین لە رۆژهەڵاتی 
ناوەڕاســت و چۆنیەتی رێكخستنەوەی ئەم ناوچەیە، لە 
چەنــد خاڵێكدا خــۆی چڕدەكاتەوە كە دەكرێت بەمجۆرە 

هەڵوەستەیان لەسەر بكەین:
1. لــە ئاكامــی ململانێــی تونــدی هەرســێ لایەنی 
توركیا، ئێران و ســعودیە، لەســەر ئاینــدەی رۆژهەڵاتی 
ناوەڕاســت و هەوڵدانیان بۆ رێكخســتنەوەی ناوچەكە لە 
چوارچێوەی ئەو پلان و ئامانجەی خۆیان هەیانە، بۆتە 

دەوڵەتی ئەمری واقیعی 
كوردستان، هەر بە توانای خودی 
خۆی توانیویەتی ژێرخانێكی 
گەورە بۆ سەربەخۆیی 
ئابووری خۆی دابڕێژێت، 
لە هەمانكاتدا بە هاوكاری 
هاوپەیمانان ئێستا لە قۆناخی 
بونیادنانی ژێرخانێكی پتەوە 
بۆ دامەزراندنی سوپایەك كە 
توانای ئەوەی هەبێت خاكەكەی 
لە تیرۆریستان بپارێزێت 
و توانای ئەوەی هەبێت 
دیموكراتییەت و پێكەوەژیان و 
لێبووردەیی پێكەوە كۆبكاتەوە

»فەرەنسا و بەریتانیا توانییان سەركەوتوو بن لە كێشانی سنووری دەستكرد 
بۆ دەوڵەتە تازەكانی ناو رێككەوتننامەی -سایكس پیكۆ-، بەڵام نەیانتوانی 
لەناو ئەو سنوورە دەستكردانە دەوڵەتێكی ماقووڵ بونیاد بنێن و دامەزراوەی 
ئەو  جیاوازەكانی  پێكهاتە  نێو  لە  هاوبەش  نیشتمانی  ناسنامەی  و  چالاك 
و  پلان  سعودیە،  و  توركیا  و  ئێران  ئێستا  راستە  بكەن.  دروست  نەتەوانە 
تێڕوانینی خۆیان هەیە بۆ دووبارە رێكخستنەوەی ناوچەكە، بەڵام لە ئێستادا 
دەوڵەت،  ناوچە،  ناوخۆیی  بارودۆخی  وەك  هەن  دیكە  فاكتەری  كۆمەڵێك 
رۆڵی  سەرەنجام  تازانەش  كاراكتەرە  ئەم  غەیرەدەوڵەتی،  كاراكتەری 
نەك  دەگێڕن،  ناوچەكە  نەخشەی  رێكخستنەوەی  دووبارە  لە  یەكلاكەرەوە 

سعودیە و ئێران و توركیا.«
 مارینا ئۆتاوای گەورە توێژەر لەسەر رۆژهەڵاتی ناوەڕاست لە ئامۆژگای 

ویدرۆ ویلسۆن
 توێژینەوەی: با لە سایكس پیكۆ فێربین – نۆڤەمبەری 2015

هــۆكاری ئــەوەی لە ســووریا و عێراقــدا گرووپی دیكە 
وەك كاراكتــەری غەیرەدەوڵەتــی دەربكــەون، لەناویانــدا 
گرووپــی تیرۆریســتیی داعــش كــە یەك لە ســەر ســێی 
خاكی هەر دوو وڵاتی عێراق و ســووریای داگیركردووە 
و مۆدێلێكــی زۆر دڕندانــەی دەوڵەتــی راگەیاندووە كە 
دەیەوێــت مۆدێلــی دەوڵــەت بگێڕێتــەوە بــۆ ســەردەمی 

وەحشییەت و بەربەرییەت.
2. توركیــای ئەتاتــورك كــە لەســەر میراتی دەوڵەتی 
عوســمانی درووســت بووە، بەشــێك نەبووە لە نەخشــەی 
هەڵوەشــانەوەی  دوای  ئەتاتــورك  پیكــۆ،  ســایكس 
ئیمپراتۆریەتــی عوســمانی شــەڕێكی ســەختی كرد بۆ 
ئــەوەی دەوڵەتــی توركیای نــوێ وەك كرۆكیی دەوڵەتی 
عوســمانی بــە یەكگرتوویــی بهێڵێتــەوە و لــە دەرەوەی 
بۆیــە  بكاتــەوە،  دروســتی  پیكــۆ  ســایكس  نەخشــەی 
كاتێــك باســی كۆتاییهاتنــی ســایكس پیكــۆ و دووبــارە 
داڕشتنەوەی نەخشەی رۆژهەڵاتی ناوەڕاست بەگشتی 
دەكرێت و بە شــێوەیەكی تایبەتیش باســی دامەزراندنی 
دەوڵەتی كوردستان دەكرێت، توركیا ترسی ئەوەی هەیە، 
ئەمجارەیان وەك دوای شەڕی یەكەمی جیهانی نەتوانێت 
خــۆی بخاتــە دەرەوەی گۆڕانكارییــەكان، هەروەك چۆن 
ئەتاتورك توركیای خستە دەرەوەی نەخشەكەی سایكس 
پیكــۆ، بۆیــە لــەم حاڵەتــەدا توركیــا هەمــوو هەوڵی بۆ 
ئەوەیــە نەخشــەی ســایكس پیكۆ وەك خــۆی بمێنێتەوە، 
بــۆ ئەوەی توركیــا دووبارە لە دەرەوەی ئەگەری دووبارە 

داڕشــتنەوەی نەخشــەی ناوچەكە خۆی بەدوور بگرێت، 
لەلایەكــی دیكەش بۆ ئەوەی بە هێرشــكردن بەرپەرچی 
بەرگریكردن بداتەوە، توركیا لە هەوڵی ئەوەدایە دووبارە 
چەمكــی خەلافــەت ببووژێنێتــەوە و هانــی ئاڕاســتەی 
ئایینی و مەزهەبگەرایی سوننە بدات، بۆ ئەوەی خۆی 
ببێتــە كاراكتەری ســەرەكی لە داڕشــتنەوەی نەخشــەی 
ئیســلامییانە  لایەنــە  ئــەو  ناوەڕاســتدا،  رۆژهەڵاتــی 
زیاتــر  ئایدلۆژیــان  ئاراســتەی  كــە  دەســەڵات  بگەنــە 
لەگــەڵ رەوتــی ئیخوان موســلیمن و چەمكی دەوڵەتی 
خەلافــەت یەكدەگرێتــەوە، بۆیــە لــەم رووەوە توركیــا لــە 
كاتێكــدا زۆر بــە توندی دژی كۆتاییهاتنی –ســایكس 
پیكــۆ -یــە، لــە هەمانكاتدا هەوڵی دیكەشــی هەیە بۆ 
ئــەوەی خەلافەتی ئیســلامی بە هاوشــێوەی خەلافەتی 
عوســمانییەكان جێگەی ســایكس پیكــۆ بگرێتەوە، ئەم 
بۆچوونەش بۆ هێزە گەورەكان و بەتایبەتی رووســیا كە 
لــە ســاڵی 1917 بــە هــۆی رووخانــی قەیســەرەوە زۆر 
شــتی لە رۆژهەڵاتی ناوەڕاســت لەدەست دا، لە ئێستادا 
پۆتیــن نایەوێــت لــە نەخشــەی رۆژهەڵاتی ناوەڕاســتی 

نوێدا هەمان سیناریۆی بەسەردا دووبارە بێتەوە.
3. عەرەبســتانی ســعودیەی ئێســتاش كــە بەرهەمی 
سایكس پیكۆ-ی دوای شەڕی یەكەمی جیهانە و ئەو 
دەوڵەتــە نییە كە لە دەقی رێككەوتننامە ئەســڵییەكەی 
سایكیس پیكۆ، بەریتانیا بۆ شەریفی حوسێنی مەككە 
پێشــنیاری كردبــوو، بــەوەی دەوڵەتێكــی بــۆ درووســت 

دەوڵەتی ئەمری واقیعی 
كوردستان، كێشەی لەگەڵ هیچ 

ئایینێكی ئاسمانی و زەمینی 
نییە لە ناوچەكەدا و رێزی 
هەموو ئایین و پێكهاتەكان 

دەگرێت لە ناو سنووری سیاسی 
ئەم دەوڵەتە ئەمری واقیعەدا، 
بە هەمان شێوە هیچ كێشەیەكی 

لەگەڵ بەها و كەلتووری 
دیموكراتی و جیهانی ئازاددا 

نییە

دەكات لە حیجاز، بەڵكو ئەم سعودیەی ئێستا كە بەشی 
زۆری نیمچە دوورگەی عەرەبی لەخۆ دەگرێت، درا بە 
بنەماڵەی -ئال سعود- كە هەتا ئێستاش فەرمانڕەوایی 
ســعودیە دەكەن، بنەماڵەی ئال ســعود-یش مەترســییان 
لە دووبارە داڕشــتنەوەی نەخشــەی تــازەی رۆژهەڵاتی 
ناوەڕاســت هەیە، بەوەی كە دیسان نەخشەی سعودیەش 
گۆڕانكاری بەسەردا بێت، بەتایبەتیش كە ئێرانی ئێستا 
وەك كۆماری ئیســلامی ئێران بۆتە دەوڵەتێكی ئایینی 
مەزهەبی شــیعە و دەوڵەتەكەی سەردەمی شاهەنشاهی 
نییە كە ئامانجی پاراســتنی بەرژەوەندییەكانی رۆژئاوا 
بێــت، بەڵكــو ئامانجــی فراوانكردنــی مەدی شــیعی و 
پووكانــەوەی دەوڵەتی عەرەبســتانی ســعودی -یە، بۆیە 
لــەم حاڵەتــەدا هەمــوو هەوڵــی ســعودیە ئەوەیــە كە ئەو 
هیلال و بازنە شیعییەی كە ئێران مەبەستێتی بە دەوری 
عەرەبســتانی سعودیەدا بیكێشــێت، ئەو هیلال و بازنەیە 

كۆتایی پێبهێنێت.
لــە دوای نەخشــەی ســایكس پیكــۆ-ی دوای شــەڕ 
لــە 1925 هەتــا ئێســتا بــە هۆی باڵادەســتی و نفوزی 
بەریتانیــا و فەرەنســا و دواتریــش ئەمریــكا، هەوڵــدراوە 
ئێــران لغاوگیــر )ئیحتوا( بكرێت بۆ ئەم ئامانجە، بەڵام 
لــە دوای راپەڕینەكانــی زســتانی 2011ی وڵاتانــی 
عەرەبــی و هەڵكشــانی مــەدی تەیــارە ئیســلامییەكان 
بەگشتی و ئیخوان موسلمین بەتایبەتی، لغاوگیركردنی 
ئێــران بــۆ ئەم ئامانجە ســەخت بووە، بۆیــە لەم حاڵەتەدا 
ســعودیە پشــتگیری هەمــوو هەوڵــەكان بــۆ پاراســتنی 
واقیعــی ســایكس-پیكۆ دەكات و پشــتگیری هەمــوو 
ئــەو لایەنانــەش دەكات كە دژی تەیاراتی ئیســلامی و 
ئیخوان موسلمین رادەوەستنەوە، هەروەك چۆن ئەوپەڕی 
پشــتگیری عەبدولفەتــاح سیســی كرد بــۆ كۆتاییهێنان 
بــە حوكمڕانیــی ئیخــوان موســلمین لــە میســر، هــەر 
ئەمەش هۆكاری سەرەكی جیاوازی تێڕوانینی سعودیە 
و ئیماراتــە لــە دژی توركیــا و قەتــەر لــە هاوكێشــەی 

سیاسیی ئێستای رۆژهەڵاتی ناوەڕاستدا.
4. ئێــران وەك دەوڵــەت هەتــا ســاڵی 1979، ئێرانــی 
دوای ســاڵی 1979ی كۆماری ئیســلامی ئێران نییە، 
ئێرانی شاهەنشــاهی هەتا ساڵی 1979 وەك »پۆلیسی 
رۆژئــاوا« لــە كەنداو ناوی دەبردرا، بەڵام دوای هاتنی 
كۆمــاری ئیســلامی ئێــران و بــە درێژایــی 36 ســاڵی 
رابردوو، ئێران وەك گەورەترین مەترسی بۆ سەر رۆژئاوا 
و هاوپەیمانــە تەقلیدییەكانــی ئەمریــكا و رۆژئــاوا لــە 
ناوچەكە ســەیر دەكرێت، ئێرانی سەردەمی شاهەنشاهی 
هەرگیز بەشێك نەبووە لە گۆڕانكارییەكانی رۆژهەڵاتی 
ناوەڕاســت، لەبــەر ئەوەی بیانووی فەرەنســا و بەریتانیا 

بــۆ داگیركردنــی بەشــە عەرەبییەكــەی ئیمپراتۆریەتــی 
عوســمانی ئــەوە بــوو كە عــەرەب ناتوانێت خۆی وڵاتی 
خــۆی بەڕێــوە بەرێــت، بۆیــە بەریتانیا و فەرەنســا پێش 
ئیمپراتۆریەتــی  عەرەبییەكــەی  بەشــە  داگیركردنــی 
عوسمانی، هەوڵێكی زۆریان دا بۆ ئەوەی هانی هەست 
و ســۆزی قەومیــەی عەرەبــی بــدەن، بــۆ ئــەوەی دژی 
عوســمانییەكان راپەڕین ئەنجام بدەن، هەر بەم بیانووەش 
دەوڵەتانی عێراق، سووریا، لوبنان، سعودیە و رۆژهەڵاتی 
ئــەردەن و فەلەســتین-یان داگیركرد، بەڵام لەبەر ئەوەی 
ئێرانــی ســەردەمی شاهەنشــاهی توانــای دەوڵەتداری و 
خۆبەڕێوەبردنی هەبووە، زیاتر بە رێككەوتن و هاوپەیمانی 
كاری لەسەر كراوە. بەهەرحاڵ، ئێرانی تا ساڵی 1979 
دەوڵەتێــك بــووە خــۆی وەك پێناســەی ناســیۆنالیزمی 
فارســی بەرجەســتە كــردووە، بە مانایەكــی دیكە ئایین 
و مەزهەبی شــیعە لە خزمەتی ناسیۆنالســتی فارســی 
بــووە، بــەڵام ئێرانی دوای 1979 خۆی وەك دەوڵەتێكی 
ئیســلامی مەزهەبی شیعە پێناسەكردۆتەوە، بۆ ئەمەش 
لە ســاڵی 1979ـــەوە ئەم ئامانجەی نەشــاردۆتەوە، كە 
ئامانجــی ئــەم دەوڵەتــە هەناردەكردنــی شۆڕشــە بۆ ئەو 
ناوچانــەی كــە پێڕەوانــی مەزهەبی شــیعەی لێیە. ئەم 
ترسە هۆكاری سەرەكی بوو كە سەدام حوسێن شەڕی لە 
دژی كۆماری ئیســلامی بۆ ماوەی 8 ســاڵ بەرپاكرد، 
هــەر ئــەم ترســەش وایكــرد تــەواوی وڵاتانــی كەنداو و 
تەواوی وڵاتانی عەرەبیی سوننە و رۆژئاوا، لە شەڕی 
عێــراق- ئێــران پشــتگیری ســەدام حوســێن بكــەن، بۆیە 
ئێرانــی دوای 1979، خــۆی ئارەزوومەندانــە دەخوازێت 
بەشێك بێت لە گۆڕانكارییەكانی رۆژهەڵاتی ناوەڕاست 
و بەوجۆرە رۆژهەڵاتی ناوەڕاست رێكبخرێتەوە كە لەگەڵ 
بۆچوونی دەوڵەتی شــیعەگەرایی ئێران یەك دەگرێتەوە، 
لەم راستەشــەوە ئەگەر ســەیری جەمسەربەندی هێزەكان 
بكەیــن، بــە هێــزە دەوڵەتــی و غەیــرە دەوڵەتییەكانەوە لە 
كەنداوی عەقەبەوە بۆ بەندەری باب و مەندەب، هەست 
دەكەین بە تەواوی جەمسەربەندییەكە لە نێوان مەزهەبی 
شــیعە و ســونەدا دابەش بووە، كار گەیشتۆتە ئەوەی بە 
ئاشــكرا لایەنێكی وەك حزبوڵای لوبنانی و عەســائیبی 
ئەهلــی حــەق لــە عێــراق بڵێــن، شــەڕكردن لە عێــراق و 
سووریا شەڕكردن نییە بۆ پاراستنی رژێمەكانی دیمەشق 

و بەغدا، بەڵكو شەڕكردنە بۆ پاراستنی شیعە.
رۆژهەڵاتــی  تــازەی  هاوكێشــەی  لــە  رووســیا   .5
میحــوەری  وەك  خــۆی  راشــكاوانە  كــە  ناوەڕاســتدا، 
)مۆسكۆ، تاران، بەغدا، دیمەشق( خستۆتەڕوو، پرسەكە 
ئەوە نییە ڤلادیمێر پۆتین یەكێكە لە ئایەتوڵاكانی شیعە 
و پشــتگیری مەددی شیعە دەكات دژی سوننە، نەخێر 

دەوڵەتی ئەمری واقیعی 
كوردستان لەسەر ئاستی 
ئیقلیمی، تەنیا دەوڵەتە 
پێوەندییەكی هاوسەنگی لەگەڵ 
هەر سێ هێزە گەورەكەی 
رۆژهەڵاتی ناوەڕاست )توركیا و 
ئێران و سعودی( هەیە، ئەمەش 
مانای ئەوەیە ئەم دەوڵەتی 
ئەمری واقیعەی ئێستا بوونی 
هەیە و بەرژەوەندی هاوبەشی 
لەگەڵ ئەو دەوڵەتانە لەسەر 
بنەمای رێز و بەرژەوەندی باڵای 
نەتەوەییه

تەنیا كوردستانە وەك 
دەوڵەتی ئەمری واقیع لەناو 
تەواوی دەوڵەتانی رۆژهەڵاتی 
ناوەڕاستدا بە )توركیا و سعودیە 
و ئێرانیشەوە( زۆر بە جددی 
شەڕی دژ تیرۆریستانی داعش 
دەكات و كەلتووری ئەم دەوڵەتە 
ئەمری واقیعە ژینگەیەك نییە 
بۆ پەروەردەكردنی خۆماڵییانەی 
تیرۆریستان، نە لەسەر بنەمای 
مەزهەبی، نە لەسەر بنەمای 
قەومی و ناسیۆنالیستی

پرسەكە دەگەڕێتەوە بۆ پەراوێزخستنی رۆڵی رووسیا لە 
دوای شــەڕی یەكەمی جیهانی و رووخانی قەیســەر و 
ســەركەوتنی شۆڕشی بەلشەفی و راگەیاندنی یەكێتی 
بلۆكــی  دژی  سۆشیالیســتی  بلۆكــی  وەك  ســۆڤیەت 
شۆڕشــی  ســەركەوتنی  دوای  بەتایبەتیــش  رۆژئــاوا، 
بەلشــەفی كــە بەریتانیــا ئەو بەنــدەی نــاو رێككەوتنی 
ســایكس پیكــۆ-ی گــۆڕی كــە دانرابــوو فەلەســتین و 
رۆژهەڵاتــی ئــەردەن ناوچەیــەك بێــت لەلایــەن هێزێكی 
رووســیا(  و  بەریتانیــا  و  )فەرەنســا  نێودەوڵەتییــەوە 
شۆڕشــی  ســەركەوتنی  دوای  بــەڵام  بەڕێوەببردرێــت، 
بەلشــەفی، بەریتانیــا بــە تەنیا فەلەســتین و رۆژئاوای 
ئوردنی خستە ژێر ماندێتی خۆی و فەرەنسا و رووسیای 
لێ بێبەش كرد، ئەم پەراوێزخســتنەی رۆڵی رووســیا و 
پاشــانیش یەكێتی ســۆڤیەت لە رۆژهەڵاتی ناوەڕاستدا، 
لە دوای شــەڕی دووەمی جیهانیش وەك خۆی مایەوە، 
لانیكــەم وەك رۆژهەڵاتــی ئاســیا نەبــوو، كــە توانــرا بە 
جۆرێك لە جۆرەكان پارســەنگی یەكێتی ســۆڤیەتی تێدا 
راست بكرێتەوە، لە ماوەكانی شەڕی ساردیشدا، دووبارە 
و هێنــدەی دیكــە رۆڵــی یەكێتی ســۆڤیەت لە ناوچەكە 
پەراوێز خرا، بەتایبەتی دوای مردنی جەمال عەبدولناسر 
و هاتنی ســادات و مۆركردنی رێككەوتننامەی كامب 
دیڤیــد-ی نێــوان )میســر و ئیســڕائیل(، ئەم هاوكێشــە 
سیاســییەی رۆژهەڵاتی ناوەڕاســت كە لە ســەردەمانی 
شــەڕی ســارد و تــا ئێســتاش سیســتمە عەرەبییەكانــی 
كردۆتــە هاوپەیمانــی تەقلیــدی ئەمریــكا و رۆژئــاوا، 
وایكــردووە كــە بــۆ دووبــارە درووســتكردنەوەی رۆڵــی 
رووســیا لــە ناوچەكە، رووســیا هاوپەیمانــی لەگەڵ ئەو 
لایەنانە ببەستێت كە بە شێوەیەكی تەقلیدی دەبنە دژی 
ئەمریــكا و رۆژئــاوا، لەمبــارەوە تەنانــەت لــە لوتكــەی 
گرووپــی جی20 كە لە دواییــن كۆبوونەوەیان لە توركیا 
بەڕێوەچوو، كاتێك ســەرۆك ئۆباما جەختی لەســەر ئەوە 
كردەوە كە رووسیا لە شەڕی دژی داعش هاوپەیمانێكی 
شــەرعیی ئەمریكایــە، ئەمــە زۆر بــە تونــدی لەلایــەن 
كۆمارییەكانــەوە رەخنــەی لێدەگیرێــت و بــە هەڵەیەكی 
گەورەی سیاسەتی ئۆباما لە ناوچەكە دەخوێندرێتەوە. 
6. سەبارەت بە دەوڵەتانی ناتۆ و یەكێتی و ئەوروپا و 
ئەمریكا، كە بە شێوەیەكی ناڕاستەوخۆ، بەڵام شەرعی 
دەزانــن،  ناوەڕاســت  بــە خاوەنــی رۆژهەڵاتــی  خۆیــان 
پێداگرییــان لەســەر مانــەوەی ســنوورە دەســتكردەكانی 
سایكس پیكۆ-ی دوای شەڕ، لەوەوە سەرچاوەی گرتووە 
كە ئەو ترســەیان هەیە هەمان كارەســاتی گۆرباچۆف- 
یــان لــە پرۆســەی راگەیاندنــی كرانەوە )گلاسنۆســت( 
بەســەردا بێــت، لەبەرئــەوەی ئامانجــی گۆرباچــۆف لە 

پرۆســەی گلاسنۆســت بــۆ رێكخســتنەوەی دووبــارەی 
یەكێتــی ســۆڤیەت بــوو، بــەڵام ئــەم پرۆســەیە وایكــرد 
یەكێتی سۆڤیەت لەبەریەك هەڵبوەشێت و دیواری بەرلین 
بڕووخێندرێت و نەخشــەیەكی تازەی سیاسی لەناوچەكە 
بێتەئاراوە، لەمەش خراپتر ئێستا ناتۆ و یەكێتی ئەوروپا 
و ئەمریــكا، بــە تەواوەتــی گەیشــتوونە قەناعــەت، ئەو 
كاراكتەرانــەی لــەم گۆڕانكارییــە رۆڵــی كاریگــەر و 
یەكلایی كەرەوەیان دەبێت، دەوڵەتە تەقلیدییەكانی پێشوو 
نیــن، بەڵكــو كارەكتــەرە غەیرەدەوڵەتییەكان، لە ئێســتادا 
شــەڕی ســەرەكی نێــوان گرووپــی تیرۆریســتی داعــش 
وەك كاراكتەرێكــی غەیرەدەوڵەتی و گرووپەكانی بەرەی 
نوسرە و ئەوەشی پێی دەگوترێت سوپای سووریای ئازاد 
و كەتائیبــە شــیعەكانی ســووریا و حزبــوڵای لوبنانی و 
حەشــدی شەعبی شــیعەكانی عێراق، ئەمانە هەموویان 
گرووپــی غەیرەدەوڵەتیــن و ئاڕاســتەی شــەڕەكە دیاری 
دەكــەن. لەناو ئــەم هاوكێشــەیەدا هەرێمێكی دیموكراتی 
هەیــە كــە باشــووری كوردســتانە، ئــەم هەرێمــە راســتە 
هەموو سیفەتێكی دەوڵەتی بە ئەمری واقیع وەرگرتووە، 
بەڵام هێشــتا هــەر وەك كاراكتەرێكی غەیرەدەوڵەتی لەم 
شەڕەدا سەیر دەكرێت، تەنیا ئەم كاراكتەرەش هەتا ئێستا 
توانیویەتی ئاڕاستەی شەڕەكە بۆ بەرژەوەندیی جیهانی 
ئــازاد و هاوپەیمانــی نێودەوڵەتــی دژی تیرۆیســتانی 
داعــش رێكبخاتــەوە، لــەم حاڵەتەدا خەریكە ئاڕاســتەی 
تێڕوانینی ناتۆ و یەكێتی ئەوروپا و ئەمریكا دەگۆڕێت 
بۆ ئەوەی پێش هەرشتێك گرنگە كە هەرێمی كوردستان 
لە عێراقدا بە زوویی بگۆڕێت بۆ دەوڵەتێكی سەربەخۆ، 
بۆ ئەوەی ئەم دەوڵەتە سەربەخۆیە ببێتە پێگەی سەرەكی 
و هاوپەیمانی تازەی ناتۆ و ئەمریكا و یەكێتی ئەوروپا، 
بــۆ ئەوەی رۆژهەڵاتی ناوەڕاســتی تــازە، لانیكەم بەرەو 
دیموكراتــی و فرەیــی و لێبووردەیــی هەنگاو بنێت، نەك 
وەك ئەو رۆژهەڵاتی ناوەڕاســتەی كە هەرســێ دەوڵەتی 

سەرەكی سعودیەو ئێران و توركیا بیری لێدەكەنەوە.
 ئەو نەخشەیەی سایكس پیكۆ

كە ئاكامی شەڕی یەكەمی جیهان فەرزی كرد
نەخشــە ئەســڵییەكەی ســایكس پیكــۆ كــە لە ســاڵی 
1916 هــەردوو دیپلۆماتــكاری گــەورە مارك ســایكس 
-ی بەریتانــی و فرانســۆ جــۆرج پیكــۆ-ی فەرەنســی 
لەســەری رێككەوتــن، لــە بنەڕەتــدا بــۆ دابەشــكردنی 
میراتی دەوڵەتی عوسمانی بووە بە توركیای ئێستاشەوە، 
بەڵام لەگەڵ دەســتپێكی شــەڕ، گۆڕانــكاری گەورەی 
بەسەردا هات، واتە توركیای ئەتاتورك بووە دەوڵەتێك لە 
دەرەوەی نەخشــەی ســایكس پیكۆ، هەروەها لەو كاتەی 
فەرەنســا و بەریتانیــا پلانــی شــەڕیان بــۆ داگیركردنــی 

لە ئێستادا لە چوارچێوەی ئەو 
بارودۆخە ئاڵۆزەی ناوچەكەی 
پێدا تێدەپەڕێت، ئەزموونی 

هەرێمی كوردستان، وەك 
ئەزموونی دەوڵەتێكی تازە 
لە رۆژهەڵاتی ناوەڕاست، 

دەوڵەتێك كە بیروبۆچوونەكانی 
لەگەڵ بەهاكانی جیهانی 

ئازاد یەك بگرێتەوە و 
تێڕوانینی ناسیۆنالیستی و 

مەزهەبی تێكەڵاوی سیاسەتی 
دەوڵەتمەداری نەكات، تەنیا 
و تەنیا ئەو دەوڵەتی ئەمری 

واقیعەیە كە ئێستا مسعود 
بارزانی سەرۆكی هەرێمی 

كوردستان سەرۆكایەتی دەكات

كێشەی رۆژهەڵاتی ناوەڕاست 
بە هێزی سەربازی و 

بەدەستێوەردانی سەربازی 
چارەسەر ناكرێت، دەبێت 
دەوڵەتێك لە رۆژهەڵاتی 
ناوەڕاست بێتە ئاراوە و 

دابمەزرێت، كە بۆچوون و 
تێڕوانین و هەوڵەكانی بۆ 

رۆژهەڵاتی ناوەڕاست جیاواز 
بێت لەو كاراكتەرە سەرەكییانەی 
كە ئێستا لە ناوچەكە بوونیان 

هەیە

ســووریا و عێــراق و حیجــاز بەڕێوەدەبــرد و لــە شــەڕدا 
بــوون، میســر ســەربەخۆیی راگەیانــد، ئەمــە لەگــەڵ 
ئەوەی نۆكەندی سویس هەر لە ژێر دەسەڵات و نفوزی 
فەرەنســا و بەریتانیا بوو هەتا ســاڵی 1956، هەر بۆیە 
لە دوای تەسلیمبوونی ئیمپراتۆریەتی عوسمانی 1918 
– 1925 بەردەوام دانوســتاندن و پەیمان ئیمزاكردن بووە 
بۆ چۆنیەتی نەخشەی سایكس پیكۆ-ی دوای شەڕ.

 پڕۆفیســۆر مارینــا ئۆتــاوا لــە توێژینەوەكەیــدا بــە 
ناونیشانی »با لە سایكس –پیكۆ فێر بین«، جەختی 
لە سەر ئەوە كردۆتەوە، دوای نیشتنەوەی تەپ و تۆزی 
رووخانی ئیمپراتۆریەتی عوسمانی، ئەو فاكتەرانە چی 
بوون كە لەبیركران و دەركەوت ئەو نەخشەیە بۆ ناوچەكە 

گونجــاو نییــە؟ لەوەڵامــی ئــەم پرســیاردا پڕۆفیســۆر 
ئۆتاوا، ئەم خاڵانەی دەستنیشان كردووە:

هــۆكاری  بوونــە  خۆیــان  فەرەنســا  و  بەریتانیــا   .1
بزواندنــی ســۆزی قەومیــەی عەرەبــی لــە ناوچەكە بۆ 
ئەوەی دژی ئیمپراتۆریەتی عوسمانی راپەڕن. بەریتانیا 
و فەرەنسا ئەمەیان بۆ ئەوە نەبوو دەوڵەتی سەربەخۆ بۆ 
عەرەب درووست بكەن، بەڵكو بۆ ئەوەیان بوو، كۆمەڵێك 
دەوڵەت درووســت بكەن كە بەوەكالەت بەرژەوەندییەكانی 
فەرەنســا و بەریتانیــا بپارێــزن، بۆیــە ئــەم دوو دەوڵەتــە 
هێندەی حیســابیان بۆ بەرژەوەندییەكانی خۆیان كردبوو، 
یان هێندەی لە هەوڵی ئەوەدا بوون كە بەرژەوەندییەكانی 
خۆیــان دژی ئــەوی دیكــە بپارێــزن، هێنــدە لــە خەمــی 

لە كاتێكدا سەرتاسەری رۆژهەڵاتی ناوەڕاست لە هەرەس و داڕووخاندایە، ئەوا 
چیتر  هاتووە  ئەوە  كاتی  ناوچەیە.  لەم  واقیعێك  بۆتە  كوردی  ناسیۆنالیزمی 
مشتومڕی ئەوە نەكەین كە ئایا كورد شایستەی ئەوەیە ببێتە خاوەنی دەوڵەتی 
سەربەخۆ، یان نا. چونكە نزیكەی 40 ملیۆن كورد لە توركیا و عێراق و ئێران 
مافی  مومارەسەی  كە  ئیتنین  گرووپی  گەورەترین  ئەوان  و  دەژین  سووریادا  و 
بڕیاردانی چارەنووسیان نەكردووە. بۆ ماوەیەكی زۆر كورد كۆششی كردووە لە 
پێناوی سەربەخۆییدا، بەڵام ئەو دەوڵەتانەی تێیدا ژیاون، هەمیشە بەرهەڵستی 
بەرهەڵستی  رۆژئاواییەكانی  هاوپەیمانە  و  ئەمەریكا  كردووە.  هەوڵەیان  ئەم 
سەربەخۆبوونی كوردیان كردووە، لەبەر ئەوەی نیگەران بوون لەوەی ببێتەهۆی 

ناسەقامگیركردنی رۆژهەڵاتی ناوەڕاستی لەرزۆك! 
پاساو و بیانووەكانی دژ بە سەربەخۆبوونی كورد بەسەرچوون. مەسەلەكە ئەوەیە 
نییە ئایا پێویستە جیهان رێگەبدات كوردان ببنە خاوەنی دەوڵەتی سەربەخۆی 
خۆیان. بەڵكو مەسەلەكە بریتییە لە هەنگاوهەڵگرتنی كۆمەڵگەی نێودەوڵەتی پێ 
بە پێی ئەو كارانەی كورد ئەنجامی داون. لە عێراق و سووریا، گرووپە كوردییەكان 
واقیعە-  ئەمری  دەوڵەتی  دامەزراندووە-ئەگەرچی  خۆیان  بە  تایبەت  دەوڵەتی 

پاساوەكانی دژی سەربەخۆیی كوردستان بەسەرچوون 

ئــەوەدا نەبــوون، بــەوەی ئایــا دوای بزواندنــی هەســتی 
قەومیەی عەرەبی و كاردانەوەیان بەرامبەر داگیركاری 

فەرەنسا و بەریتانیا چۆن رەفتار دەكەن؟ 
2. لایەنێكی دیكەی خراپیی نەخشەی سایكس پیكۆ 
وەك ئــەوەی ئاكامی شــەڕی یەكەمی جیهانی فەرزی 
كردووە، نەك نەخشــە ئەســڵییەكەی كە فرانسوا پیكۆ و 
مارك ســایكس دایانڕشــتووە، ئەوەیە نەخشــەكەی دوای 
شەڕ بۆتە رێككەوتنێكی نێودەوڵەتی، نەك نەخشەیەكی 
كۆلۆنیاڵــی بــە كۆتاییهاتنی ئیمپریالیــزم بگەڕێنەوە بۆ 
نەخشــەی ئەســڵیی ناوچەكــە، بۆیــە لەمبــارەوە ئەگەر 
نەخشە ئەسڵییەكە جێبەجێ بكرایە، لەگەڵ كۆتاییهاتنی 
ئیمپریالیــزم و ســەربەخۆیی دەوڵەتــەكان، دەگەڕانەوە بۆ 

نەخشەی سرووشی دەوڵەتەكان.
3. ســەركەوتنی كەمــاڵ ئەتاتــورك بــە دامەزراندنی 
توركیــای نوێ و هەڵوەشــانەوەی خەلافەتی ئیســلامی 
بــە فەرمی لە ســاڵانی ببیســتەكانی ســەدەی رابردوو، 
بــەرەو  توركیــا  ئاراســتەی  گۆڕینــی  بــە  هەروەهــا 
سیستمێكی سكولاریزم و لە سەرووی هەموو ئەمانەشەوە 
قبووڵكردنی فەرەنسا و بەریتانیا بەم دەوڵەتە تازەیە وەك 
دەوڵەتێك لە دەرەوەی نەخشەی سایكس پیكۆ، پاشانیش 
بوونــی توركیــا بــە دۆســتی رۆژئــاوا و كۆتاییهێنان بە 
دوژمنایەتــی نێــوان عوســمانییەكان و رۆژئــاوا، بــووە 
هــۆكاری ئەوەی نەخشــە ئەســڵییەكەی ســایكس پیكۆ 

كۆتایی پێبێت.

ئەمانە  بكەن.  وەرگرتن  مۆڵەت  چاوەڕێی  ئەوەی  بێ 
دەوڵەتی سەربەخۆیی تەواو گەشەكردوو نین كە خودان 
پەیوەندی دیپلۆماسی بن لەگەڵ نەتەوە یەكگرتووەكان 
بەڵام  پێكرابێت.  ئیعتیرافیان  جیهانی  ئاست  لەسەر  و 
بێ  سەلماندوویانە  ئەوەی  لەبەر  رێگر،  نەبۆتە  ئەمە 
ببەن.  بەڕێوە  خۆیان  كاروبارەكانی  دەتوانن  ئەوەش 
لە ئێستادا پرسیارەكە ئەوەیە: ئایا ئەمەریكا و ئەوانی 
ئێستادا  لە  دەكەن؟  قبووڵ  كورد  خۆبەڕێوەبەری  دیكە 
گرنگیی  لەبەرچاوگرتنی  بە  بەپەلەترە  پرسێكی  ئەمە 
كورد لە عێراق و سووریا بۆ شەڕكردن لە دژی دەوڵەتی 
ئیسلامی كە بە شێوەیەكی بەربڵاو بە داعش ناسراوە. 
كوردستانی  سەروەختی  ئێستا  بۆچی  سەرچاوە:   

ئازادە؟
 نووسینی: ئەلیزا ماركوس

 لە سایتی “the daily beast”دا بڵاو كراوەتەوە.

پیكــۆ-دا،  ســایكس  ئەســڵییەكەی  نەخشــە  لــە   .4
رووســیای قەیســەری وەك هاوپەیمانی شــەڕ مامەڵەی 
لەگــەڵ كــراوە، بۆیە جیا لەو ناوچانــەی كە دیاریكراون 
بۆ فەرەنسا و بەریتانیا، لە هەمانكاتدا هەندێك ناوچەش 
دیاریكــراون كــە بكەونــە ژێــر چاودێــری نێودەوڵەتییەوە، 
بۆ نموونە فەلەســتین، بەڵام دوای رووخانی قەیســەر و 
سەركەوتنی شۆرشی بەلشەفی، رووسیا لە هاوپەیمانەوە 
بووە دوژمنی رۆژئاوا، بۆیە ئەو ناوچانەی كە دانرابوون 
بخرێنــە ژێــر چاودێــری نێودەوڵەتی لەلایــەن بەریتانیاوە 

داگیركران.
5. لــە دوای شــەڕ فەرەنســا و بەریتانیــا دووچــاری 
قەیرانێكی ئابووری گەورە هاتن، كەوتنە ژێر گوشــاری 
ئــەوەی هێزەكانیــان بكێشــنەوە و پیاوەكانیــان تێكــەڵاوی 
وینســتۆن  وایكــرد  ئەمــە  بكرێنــەوە،  مەدەنــی  ژیانــی 
چەرچــڵ كــە وەزیری كاروبــاری كۆلۆنیاڵییەكان بوو لە 
بەریتانیــا، هێزێكــی كەم لــە ناوچەكە بهێڵێتــەوە و زیاتر 
پشــت بە هێزی ئاســمانی ببەســتێت )هەمان سیاســەتی 
ئێســتای ئیــدارەی ئەمریــكا لــە عێراقــدا( بۆیە ئەمەش 
وایكــرد كــە بەریتانیا نەتوانێت لە عێراقدا ســەقامگیری 
دروســت بكات و دامەزراوەكانی دەوڵەت بەوجۆرە بونیاد 
بنێتەوە كە ناسنامەی نیشتمانی هاوبەش دروست بكات.
و  جیهــان  یەكەمــی  شــەڕی  كۆتایــی  دوای   .6
نــاوەوەی  هاتنــە  و  گــەلان  كۆمەڵــەی  دامەزراندنــی 
ئەمریكا بۆ جێبەجێكردنی بەندەكانی كۆمەڵەی گەلان، 
ئــەو ناوچانەی كە كەتبوونە ژێر دەســەڵاتی فەرەنســا و 
بەریتانیا كران بەناوچەی ماندێتی بەریتانیا و فەرەنســا 
لە چوارچێوەی بەندەكانی كۆمەڵەی گەلان، بەپێی ئەم 
بەندانە دەبوو فەرەنسا و بەریتانیا، چاودێری راستەوخۆی 
ئــەو دەوڵەتانــە بكــەن، هەتــا دانیشــتووانە لۆكاڵەكانــی 
فێردەبن حوكمڕانیی خۆیان بكەن، بەڵام لەبەر ئەوەی لە 
میراتی ئیمپریالیزمی فەرەنسا و بەریتانیادا كەلتوورەكە 
بــەو شــێوەیە بووە، بە هێزێكــی كەم كۆنتڕۆڵ بكەن و بە 
خەرجییەكی كەم ئیدارەی ئەو وڵاتانە بەڕێوە بەرن، بۆیە 
نەتوانــرا دامــەزراوەی ئەوتــۆ لەو وڵاتانــە دابمەزرێت كە 
بتوانێت حوكمڕانیی باش پیادە بكات، بۆیە بارودۆخەكە 
ئاڵــۆزی و ناســەقامگیری لێكەوتــەوە و بۆ هێنانەئارای 

سەقامگیری پەنایان بۆ دەسەڵاتی تۆتالیتاری برد.
7. سنوورە دەستكردەكانی ئەم دەوڵەتە تازانە، شێوازێك 
لە فرەیی ئایینی و نەتەوەیی پێكەوە كۆكردبووەوە، لەناو 
ئەم ســنوورە دەســتكردانە، بەریتانیا و فەرەنســا هەوڵیان 
دا شــێوازێك بۆ رێكخســتنی فرەیی ئایینی و نەتەوەكان 
دەســەڵاتی  لەســەر  جەختیــان  زیاتریــش  دابمەزرێنــن، 
ســەنترالیزم و ســەپاندنی سەقامگیری بە رێگەی هێز و 

توندوتیــژی كــردەوە، هەر ئەمــەش وایكردبوو، ئەوەی لە 
میراتی فەرەنســا و بەریتانیا بــۆ دەوڵەتانی رۆژهەڵاتی 
ناوەڕاســت بەجێمــا، ئەو ســوپا بەهێزە بــوو كە گەلەكەی 
خۆی سەركوت دەكرد، هەروەك سوپاكەی سەدام حوسێن 

و سوپاكەی حافز ئەسەد و ئێستای بەشار ئەسەد.
ئەگەر بە خێرایی سەرنجێكی كورت لەسەر ئەو خاڵانە 
دەر ببڕین كە پڕۆفیسۆر ئۆتاوا لە توێژینەوەكەیدا ئاماژەی 
پێكردووە، هەست دەكەین هەتا ئێستا هێزە نێودەوڵەتییەكان 
دەیانەوێت هەموو ئەو فاكتەر و كاراكتەرانە لەبیر بكەن، 
كە ســەرەنجام دەبێتە هۆكاری ســەقامگیر و ئاشــتی لە 
ناوچەكــەدا، بــەڵام لە ئێســتادا لەبەر ئــەوەی بارودۆخی 
رۆژهەڵاتی ناوەڕاست بە شێوەیەكی ئەوتۆ بۆتە هەڕەشە 
بۆ ســەر ئاشــتی و ئاسایشــی نێودەوڵەتی، زیاد لەمەش 
لەنــاو ئەوروپــادا كاراكتــەری دیكــە بوونەتــە گەمەزانی 
نــاو ئــەم پرۆســەیە، پێدەچێــت ئەمجارەیــان نەتوانــن ئەو 
فاكتەرانــە لەبیــر بكەن، كە دەبنە فاكتەری ســەرەكی لە 
سەقامگیری رۆژهەڵاتی ناوەڕاستی تازەدا، بەتایبەتیش 
دامەزراندنــی دەوڵەتــی كوردســتان كە تەنیــا رێگەیە بۆ 

دووبارە گێڕانەوەی سەقامگیری لە ناوچەكە.
 دەوڵەتی كوردستان مۆدێلێكی تازەی

بونیادنانەوەی دەوڵەت لە رۆژهەڵاتی ناوەڕاستدا
نێودەوڵەتییــەكان  گــەورە   هێــزە  ئێســتادا  لــە  ئەگــەر 
هاوپەیمانیەتــی  و  پەیوەنــدی  رێگــەی  بــە  بیانەوێــت 
لەگــەڵ دەوڵەتانــی ناوچەكە ســەقامگیری بگێڕنەوە بۆ 
رۆژهەڵاتــی ناوەڕاســت، ئەوا لە ئێســتادا ئــەو دەوڵەتانە 
بریتین لە: )ئێران، توركیا، سعودیە(، ئەم سێ دەوڵەتەش 
هــەر یەكەیــان جــۆرە پــلان و بەرنامەیەكیــان هەیــە بــۆ 
ئایندەی رۆژهەڵاتی ناوەڕاســت، بۆیە هاوپەیمانی كردن 
لەگــەڵ هــەر یەكێك لەو ســێ دەوڵەتــە، دەبێتە هۆكاری 
ئــەوەی ناوچەكــە بەرەو ناســەقامگیری زیاتــر و ئاژاوەو 
پاشــاگەردانی زیاتــر ببــات، لــەم رووەوە هێزە گــەورەكان 
لــە هەوڵــی ئەوەدان ئەم ســێ دەوڵەتە گەورەیە تەنیا وەك 
دەوڵەتێك بیربكەنەوە و خەریكی ســنوورە تەقلیدییەكانی 
خۆیان بن، نەك بەرنامە و پلانی خۆیان بۆ گۆڕانكاری 
لــە ناوچەكــە جێبەجی بكەن، بــەڵام ئەم هیوا و ئاواتەی 
هێــزە گــەورەكان بە ئەمریكاشــەوە لەســەر ئــەرزی واقیع 
شــتێكی دیكە دەڵێن و هەرســێ دەوڵەتە ســەرەكییەكەی 
رۆژهەڵاتی ناوەڕاســت خەریكــی جێبەجێكردنی بەرنامە 
و پلانی خۆیانن، هەر یەكێك لەم دەوڵەتانەش بە شێوەی 
شــەڕی بەوەكالەت رۆڵی خۆیان لە بارودۆخەكە گێڕاوە، 
بۆیە ئێســتا كە ســەیری بارودۆخی شــڵەژاوی ناوچەكە 
لەبەریــەك  بــە جۆرێــك  بارۆدخەكــە  دەبینیــن  دەكەیــن، 
هەڵوەشــاوە، نازانرێت كام لایەن هاوپەیمانی كام لایەنە و 

ئیسڕائیل دەوڵەتێكە لە رووی 
سەربازییەوە زۆر زۆر بەهێزە و 
توانای گۆڕینی هاوكێشەی سەربازی 
بە ئاسانی هەیە، بەڵام لەسەر 
ئاستی سیاسی و هەوڵەكان بۆ 
چارەسەری ئاشتییانەی بارودۆخەكە 
و گێڕانەوەی سەقامگیری بۆ 
ناوچەكە بە رێگەی دیپلۆماتی و 
سیاسی، رۆڵی ئیسڕائیل بارودۆخە 
ئاڵۆزتر دەكات

بەریتانیا و فەرەنسا خۆیان بوونە 
هۆكاری بزواندنی سۆزی قەومیەی 
عەرەبی لە ناوچەكە بۆ ئەوەی 
دژی ئیمپراتۆریەتی عوسمانی 
راپەڕن. بەریتانیا و فەرەنسا 
ئەمەیان بۆ ئەوە نەبوو دەوڵەتی 
سەربەخۆ بۆ عەرەب درووست 
بكەن، بەڵكو بۆ ئەوەیان بوو، 
كۆمەڵێك دەوڵەت درووست بكەن 
كە بەوەكالەت بەرژەوەندییەكانی 
فەرەنسا و بەریتانیا بپارێزن

ئێرانی تا ساڵی 1979 دەوڵەتێك 
بووە خۆی وەك پێناسەی 
ناسیۆنالیزمی فارسی بەرجەستە 
كردووە، بە مانایەكی دیكە ئایین 
و مەزهەبی شیعە لە خزمەتی 
ناسیۆنالستی فارسی بووە، بەڵام 
ئێرانی دوای 1979 خۆی وەك 
دەوڵەتێكی ئیسلامی مەزهەبی 
شیعە پێناسەكردۆتەوە، بۆ ئەمەش 
لە ساڵی 1979ـەوە ئەم ئامانجەی 
نەشاردۆتەوە، كە ئامانجی ئەم 
دەوڵەتە هەناردەكردنی شۆڕشە 
بۆ ئەو ناوچانەی كە پێڕەوانی 
مەزهەبی شیعەی لێیە

كام لایەن لەگەڵ كام لایەن شەڕدەكات. 
ئــەو  دەخوێندرێتــەوە،  دێڕانــە  ئــەم  كاتێــك  لەوانەیــە 
پرســیارە بێتە ئاراوە: ئایــا بۆچی هێزە گەورەكان ناتوانن 
لــەم هاوكێشــەیەدا هاوپەیمانــی لەگــەڵ ئیســڕائیل بــۆ 
رێكخســتنەوەی ناوچەكــە بكــەن؟ دیــارە وەڵامــی ئــەم 
پرســیارەش ئاشــكرایە. راســتە ئیســڕائیل دەوڵەتێكــە لــە 
رووی ســەربازییەوە زۆر زۆر بەهێــزە و توانای گۆڕینی 
هاوكێشــەی ســەربازی بــە ئاســانی هەیە، بەڵام لەســەر 
ئاستی سیاسی و هەوڵەكان بۆ چارەسەری ئاشتییانەی 
بارودۆخەكــە و گێڕانــەوەی ســەقامگیری بــۆ ناوچەكە 
بــە رێگــەی دیپلۆماتــی و سیاســی، رۆڵــی ئیســڕائیل 
بارودۆخــە ئاڵۆزتــر دەكات، ئــەم راســتییانە پێمــان دەڵێن 
كە كێشــەی رۆژهەڵاتی ناوەڕاســت بە هێزی ســەربازی 
و بەدەســتێوەردانی ســەربازی چارەســەر ناكرێــت، دەبێــت 
و  ئــاراوە  بێتــە  ناوەڕاســت  رۆژهەڵاتــی  لــە  دەوڵەتێــك 
هەوڵەكانــی  و  تێڕوانیــن  و  بۆچــوون  كــە  دابمەزرێــت، 
بــۆ رۆژهەڵاتــی ناوەڕاســت جیــاواز بێــت لــەو كاراكتەرە 

سەرەكییانەی كە ئێستا لە ناوچەكە بوونیان هەیە.
لــە ئێســتادا لە چوارچێــوەی ئەو بارودۆخــە ئاڵۆزەی 
هەرێمــی  ئەزموونــی  تێدەپەڕێــت،  پێــدا  ناوچەكــەی 
كوردستان، وەك ئەزموونی دەوڵەتێكی تازە لە رۆژهەڵاتی 
لەگــەڵ  بیروبۆچوونەكانــی  كــە  دەوڵەتێــك  ناوەڕاســت، 
بەهاكانــی جیهانــی ئــازاد یــەك بگرێتــەوە و تێڕوانینــی 
سیاســەتی  تێكــەڵاوی  مەزهەبــی  و  ناسیۆنالیســتی 
دەوڵەتمەداری نەكات، تەنیا و تەنیا ئەو دەوڵەتی ئەمری 
واقیعەیە كە ئێســتا مســعود بارزانی ســەرۆكی هەرێمی 

كوردستان سەرۆكایەتی دەكات.
دیــارە لێــرەدا ئاماژەكــردن بــۆ ئــەو دەوڵەتــی ئەمــری 
واقیعــەی كــە مســعود بارزانــی ســەرۆكایەتی دەكات، 
مەبەســت لــە شــێوازی بەڕێوەبردنــی دەوڵەتەكەیە، بەبێ 
ئــەوەی پێگە جوگرافییەكەی، یان ســنوورەكانی دیاری 
كرابــن. راشــكاوانەتر دەوڵەتێك پێویســتە بوونــی هەبێت، 
پێــش ئــەوەی بــە تەواوەتی ســنووری هەمــوو خاكەكەی 
دیاری كرابێت، ئاشــكرایە لە ئێســتادا پێویســتە دەوڵەتی 
كوردســتان بە ئەمری واقیع بوونی هەبێت، بەبێ ئەوەی 
بزانرێت ئەو خاكەی دەبێتە سنووری ئەم دەوڵەتە چەندە، 
بــە دیوێكــی دیكــەدا دەوڵەتێــك لەســەر ئــەو خاكەی بە 
ئەمری واقیع بەڕێوەی دەبات، ئەوجا دوای سەركەوتنی 
ئــەم مۆدیلــەی دەوڵــەت و چەســپاندنی پێگــەی ئــەم 
دەوڵەتــە، دەكرێــت بە شــێوازی دانوســتاندن و ئاشــتییانە 
باس لە سنووری راستەقینەی ئەم دەوڵەتە بكرێت، بەڵام 
ئەوەی بۆ ئێســتای جیهان بۆتە پێویستی، لەدایكبوونی 
ئــەم مۆدێلەی دەوڵەتەیە، ئــەم مودێلەی دەوڵەت ئەگەر 

ســەرنج لــە شــێوازی دەوڵەتمــەداری نــاو دەوڵەتەكــەی 
مسعود بارزانی بدرێت، هەست دەكەین لەیەك كاتدا ئەم 

خاڵانەی لە خۆیدا كۆكردۆتەوە:
 تەنیا كوردســتانە وەك دەوڵەتی ئەمری واقیع لەناو 
تــەواوی دەوڵەتانــی رۆژهەڵاتی ناوەڕاســتدا بە )توركیا 
و ســعودیە و ئێرانیشــەوە( زۆر بە جددی شــەڕی دژی 
تیرۆریســتانی داعــش دەكات و كەلتــووری ئــەم دەوڵەتە 
ئەمــری واقیعــە ژینگەیــەك نییــە بــۆ پەروەردەكردنــی 
خۆماڵییانەی تیرۆریستان، نە لەسەر بنەمای مەزهەبی، 

نە لەسەر بنەمای قەومی و ناسیۆنالیستی.
 دەوڵەتی ئەمری واقیعی كوردســتان لەســەر ئاستی 
هاوســەنگی  پەیوەندییەكــی  دەوڵەتــە  تەنیــا  ئیقلیمــی، 
لەگەڵ هەر سێ هێزە گەورەكەی رۆژهەڵاتی ناوەڕاست 
)توركیــا و ئێــران و ســعودی( هەیــە، ئەمــەش مانــای 
ئەوەیــە ئــەم دەوڵەتــی ئەمــری واقیعــەی ئێســتا بوونــی 
هەیــە و بەرژەوەنــدی هاوبەشــی لەگــەڵ ئــەو دەوڵەتانــە 
لەســەر بنەمــای رێــز و بەرژەوەنــدی بــاڵای نەتەوەیــی 
هەیە، چوارچێوەی پەیوەندییە دەوڵەتییەكانی كوردســتان 
لەگــەڵ هەرســێ دەوڵەتەكــە بــۆ بەرژەوەندی هاوبەشــی 

نەتەوەیی هەمووانە.
 دەوڵەتــی ئەمــری واقیعــی كوردســتان، كێشــەی 
لەگــەڵ هیــچ ئایینێكــی ئاســمانی و زەمینــی نییــە لە 
ناوچەكەدا و رێزی هەموو ئایین و پێكهاتەكان دەگرێت 
لە ناو سنووری سیاسی ئەم دەوڵەتە ئەمری واقیعەدا، بە 
هەمان شێوە هیچ كێشەیەكی لەگەڵ بەها و كەلتووری 

دیموكراتی و جیهانی ئازاددا نییە.
 دەوڵەتــی ئەمــری واقیعــی كوردســتان، هــەر بــە 
توانــای خودی خۆی توانیویەتی ژێرخانێكی گەورە بۆ 
ســەربەخۆیی ئابووری خۆی دابڕێژێــت، لە هەمانكاتدا 
بــە هاوكاری هاوپەیمانان ئێســتا لــە قۆناخی بونیادنانی 
ژێرخانێكی پتەوە بۆ دامەزراندنی ســوپایەك كە توانای 
ئــەوەی هەبێــت خاكەكــەی لــە تیرۆریســتان بپارێزێــت و 
توانــای ئــەوەی هەبێــت دیموكراتییــەت و پێكەوەژیــان و 

لێبووردەیی پێكەوە كۆبكاتەوە.
ئــەم خاڵانــە و چەندیــن خاڵــی دیكــەش كــە هێــزی 
شــەڕی  مەیدانەكانــی  لــە  كوردســتان  پێشــمەرگەی 
دژی تیرۆریســتان توانیویانــە شكســتی گــەورە بە ســەر 
تیرۆریســتانی داعش بهێنن، زەمینەی ئەوەی درووســت 
كــردووە، جیهان هەوڵبدات ســوود لە هەڵەكانی ســایكس 
پیكــۆ وەربگرێــت و بــۆ داڕشــتنەوەی نەخشــەی تازەی 
رۆژهەڵاتــی ناوەڕاســت و گێڕانــەوەی ســەقامگیری و 
تەناهــی لــە ناوچەكە هەنگاوی یەكەم لــە دامەزراندنی 

دەوڵەتی كوردستانەوە دەست پێبكات. 

بیانووی فەرەنسا و بەریتانیا بۆ 
داگیركردنی بەشە عەرەبییەكەی 
ئیمپراتۆریەتی عوسمانی ئەوە 
بوو كە عەرەب ناتوانێت خۆی 

وڵاتی خۆی بەڕێوە بەرێت، 
بۆیە بەریتانیا و فەرەنسا پێش 
داگیركردنی بەشە عەرەبییەكەی 

ئیمپراتۆریەتی عوسمانی، هەوڵێكی 
زۆریان دا بۆ ئەوەی هانی هەست و 
سۆزی قەومیەی عەرەبی بدەن، بۆ 
ئەوەی دژی عوسمانییەكان راپەڕین 

ئەنجام بدەن

هەر لایەنێكی نێودەوڵەتی بیەوێت 
رۆڵێكی بەهێزی لە ئایندەی 

رۆژهەڵاتی ناوەڕاستدا هەبێت، ئەوا 
دەبێت لەگەڵ ئەو كاراكتەرە غەیرە 

دەوڵەتییانە راستەوخۆ مامەڵە بكات 
كە رۆڵی ئەرێنی و یەكلاكەرەوە لە 
تێكشكاندنی تیرۆریستانی داعش 
و پرۆسەی بونیادنانی دەوڵەتێكی 

تازە دەگێڕێت

توركیا لە هەوڵی ئەوەدایە 
دووبارە چەمكی خەلافەت 

ببووژێنێتەوە و هانی ئاراستەی 
ئایینی و مەزهەبگەرایی سوننە 

بدات، بۆ ئەوەی خۆی ببێتە 
كاراكتەری سەرەكی لە داڕشتنەوەی 
نەخشەی رۆژهەڵاتی ناوەڕاستدا، 

ئەو لایەنە ئیسلامییانە بگەنە 
دەسەڵات كە ئاراستەی ئایدلۆژییان 

زیاتر لەگەڵ رەوتی ئیخوان 
موسلیمین و چەمكی دەوڵەتی 

خەلافەت یەكدەگرێتەوە

ئازادكردنی شنگال مەلحەمەیەك 
بوو هێزی پێشمەرگەی كوردستان 
تۆماری كرد و شەڕی دژە داعشی 

بردە قۆناخی بەرەو كۆتایی

لیوا شەهاب ئەحمەد 
راگری كۆلێژی سەربازیی دووەم لە زاخۆ بۆ گوڵان:

ـی
ســ
ـــا
سـیـ

* دەمانەوێــت لــەو پرســیارە دەســت پێبكەیــن: وەك دەزانن 
پرۆســەی ئازادكردنی شنگال بە سەرپەرشتی راستەوخۆی 
ســەرۆك بارزانــی و لەســەر دەســتی هێــزی پێشــمەرگەی 
كوردســتان بــووە خاڵــی وەرچەرخــان لەم شــەڕە گەورەیەدا، 
ئایــا جیــاوازی نێــوان قۆناخی شــەڕەكە پێــش ئازادكردن و 

دوای ئازادكردنی شنگال چۆن هەڵدەسەنگێنن؟
- پێــش هەموو شــت، گرنگە باســی ئــەوە بكەین گرووپی 
تیرۆریســتی داعــش چۆن بوونە ئــەم هێزە گەورەیە و چۆن 
ئــەم هەمــوو چەكە پێشــكەوتووە كەوتە دەســتیان؟ دیارە لە 
مانگی حوزەیرانی 2014 كاتێك داعش هاتن بۆ موســڵ، 
ئامانجیــان ئــەوە نەبوو موســڵ داگیر بكــەن، لەبەر ئەوەی 
تەنیــا ژمارەیــان 200-300 چەكدار بــوو، بەڵام بە هاتنی 
ئەوان لەبەر ئەوەی ژینگەی موسڵ هاوسۆز بوون لەگەڵ 
چەكدارانــی داعــش، ئەوا دوو فیرقەی عەســكەری )2 و 
3( لەو شارە هەبوون و شەڕیان نەكردو خۆیان دا بەدەستەوە 
و تەواوی چەكی ئەو دوو فیرقەیە كەوتە دەستیان، پاشان 
هێشــتا داعشــەكان نەگەیشتبوونە موســڵ ناحیەی حەمام 
عەلیــل رایگەیانــد بوونەتــە داعــش، دوای ئــەوە گەیشــتە 
گیارە و پاشان شەرگات و بێجی و سەلاحەدین و لەوێشەوە 
بــۆ حەویجــە و نزیكــی كەركــووك، لەو ناوچانــەش هەردوو 
فیرقــەی )4و12( هیــچ شــەڕیان نەكــرد و تــەواو چــەك 
و تەقەمەنــی و ئامێــری ئــەو دوو فیرقــە ســەربازییەش 
كەوتە دەســتی تیرۆریســتانی داعش. بۆیە دوای كەوتنی 
موســڵ تیرۆریســتانی داعش »خەلافەتی ئیسلامی«یان 
راگەیانــد و بوونــە دەوڵەتێكــی تیرۆریســتی، دەوڵەتێــك كە 
هەمــوو جــۆرە چەكێكی مۆدێرینی كەوتە بەردەســت، پاش 
داگیركردنــی ئــەو ناوچانــەش داعش روویكــردە حەمدانیە 
و دەشــتی نەینەوا و ســەدەی موســڵ و زوممار، ئەو كات 
پێشمەرگە كە تەنیا كلاشینكۆفی پێبوو، گوللەی تەواوی 
بــۆ تەقاندنــی كلاشینكۆفەكەشــی پێنەبــوو، لەبەرامبەردا 

داعش بە دەیان جۆر ئۆتۆمبێلی هامەر و تانك و زریپۆش 
و چــەك و تەقەمەنــی زۆری لەبــەر دەســت بــوو، هەربۆیە 
ســەرەتا پێشــمەرگە ناچار بوو لە هەندێك شــوێن پاشەكشە 
بــكات، هەروەهــا لــە شــنگالیش هێزێكــی ئەوتــۆی لــێ 
نەبــوو، یــەك دوو فەوجیــان بۆ گواســتبۆوە، بــەڵام چەكی 
قــورس و مۆدێرینان پێ نەبوو، بۆیە تیرۆریســتانی داعش 
توانییــان پێشــڕەوی بكــەن، بــەڵام پاش ئەوەی پێشــمەرگە 
خــۆی رێكخســتەوە و شەخســی ســەرۆك بارزانــی بڕیاری 
شــەڕی مان و نەمانی داو خۆی راســتەوخۆ سەرپەرشــتی 
بەرەكانــی شــەڕەكەی كــرد، توانرا بە پەلە پێشــڕەوییەكانی 
تیرۆریســتانی داعــش رابگیرێــت و دواتــر زۆر ناوچــەش 
رزگار بكرێتــەوە، هــاوكات لەگەڵ هێرشــەكانی داعش بۆ 
ســەر كوردســتان، هاپەیمانــی نێودەوڵەتــی دژی داعــش و 
بەتایبەتــی ئەمریكا بە رێگەی هێزی ئاســمانی هاوكاری 
پێشــمەرگەیان كــرد، بۆیــە بە هەماهەنگــی لەگەڵ هێزی 
ئاســمانی هاوپەیمانــان و دواتریــش بــە هاتنــی هەندێــك 
چــەك بــۆ پێشــمەرگە توانــرا هەنــگاو بــە هەنــگاو هەموو 
ئــەو شــوێنانەی كــە داعش داگیری كردبوون وەك دەشــتی 
نەینەوا، بەنداوی موســڵ، زوممار و چیای شــنگال ئازاد 
بكرێت، هەتا گەیشتە ئەوەی بە سەرپەرشتی راستەوخۆی 
ســەرۆك بارزانــی و بــە هەماهەنگــی نێوان پێشــمەرگە لە 
زەوی و فڕۆكەكانی هاوپەیمانان لە ئاســمان شــنگال ئازاد 
بكرێــت، بۆیــە هەتــا ئێــرە دەتوانیــن بڵێین ئــەوە قۆناخێكی 
شــەڕەكە بــووە، ئــەم قۆناخــەش قۆناخــی هــەرە ســەختی 
شــەڕەكە بــووە، لەبــەر ئەوەی تیرۆریســتانی داعش چەكی 
مۆدێرن و هاوچەرخی زۆریان كەوتە بەردەســت كە دەكرێت 
بــە 30 ملیــار دۆلار مەزندە بكرێت، لــە بەرامبەردا هێزی 
پێشــمەرگەی كوردســتان چەكێكــی ئەوتــۆی نەبوو، بەڵام 
ئێســتا هاوكێشە ســەربازییەكە پێچەوانە بۆتەوە، پێشمەرگە 
چەكــی تــازەی لەبەر دەســتە هەماهەنگــی لەگەڵ هێزی 

پرۆسەی ئازادكردنی شنگال و كۆنتڕۆڵكردنی رێگەی سەرەكی و ستراتیژی 47 و لەتكردنی دەوڵەتی خەلافەتی 
ئیســلامی داعــش، مەلحەمەیــەك بــوو بــە سەپەرشــتی راســتەوخۆی ســەرۆك بارزانــی و بــە هەماهەنگــی هێزی 
پێشمەرگەی كوردستان لە سەر زەوی و فڕۆكەكانی هاوپەیمانان لە ئاسمان بەدەست هات. ئەم سەركەوتنە گەورەیە 
تەنیا ســەركەوتنێكی ســەربازیی ئاســایی نەبوو، بەڵكو ســەركەوتنی یەكێك لەو پلانە سەربازییانە بوو كە ئاراستەی 
شەڕی دژی تیرۆریستانی داعشی گۆڕی و گوڕ و تینێكی بەهێزی دایە هاوپەیمانان بۆ ئەوەی بەرەو تێكشكاندن 
و ریشەكێشكردنی داعش جددیتر بن. بۆ قسەكردن لەسەر ئەم سەركەوتنە گەورەیەی لە شنگال تۆماركرا، سەردانی 
ئەكادیمیای سەربازی زاخۆ-مان كرد و ئەم پرسەمان لەگەڵ لیوا شەهاب ئەحمەد عەبدولڕەحمان راگری كۆلێژی 

سەربازی دووەم تاوتوێ كرد و بەمجۆرە لەسەر ئەم سەركەوتنە مەزنە بۆ گوڵان هاتەئاخاوتن.

زۆر گرنگە بۆ سەركردە كە لەناو 
هێزەكەی خۆی بێت و ئاگای لە 

هەموو پێشهاتەكان بێت، چونكە 
هەر كەموكورتییەك هەبێت، 
یەكسەر هێز و هاوكاریی بۆ 

دابین دەكات و چارەسەری دەكات

خاڵی سەرەكی لەم 
سەركەوتنانە سەركردایەتیكردن 

و سەرپەرشتیی راستەوخۆی 
جەنابی سەرۆك بووە لە هەموو 
هێرشەكانی رزگاركردندا، هەر 
لە رەبیعە و زوممار تا دەگاتە 
شنگال سەرۆك بارزانی هەر لە 
بەرەكانی شەڕدا بووە و دوای 

هەفتەیەك لە رزگاركردنی 
شنگالیش ئینجا گەڕایە

ئاســمانی هاوپەیمانــان هەیــە، ســەركەوتنی گــەورە تۆمار 
كــراوە، بۆیــە لــە دوای ئازادكرنــەوەی شــنگال قۆناخێكی 
دیكــەی شــەڕەكە دەســت پێــدەكات، كــە پشــتیوان بــە خوا 

كۆتایی هێنانە بە تیرۆریستانی داعش.
* دیــارە ئــەو پلانــە ســەربازییەی بۆ ئازادكردنی شــنگال 
داڕێژرابــوو، زۆر ســەركەوتووانە و لــە ماوەیەكــی كورتتردا 
جێبەجــێ كــرا، وەك ئــەوەی بــۆ دیــاری كرابــوو، لەمــەش 
زیاتر كۆنتڕۆڵكردنی رێگەی ســتراتیژی 47 كە دەوڵەتی 
خەلافەتــی ئیســلامی دەكات بــە دوو كەرتــەوە، ئایــا وەك 
ئەكادیمییەكی سەربازی چۆن سەیری ئەو پلانە سەربازییە 

سەركەوتووە دەكەیت؟
- داڕشتنی پلانی سەربازی بۆ ئازادكردنی شنگال، وەك ئێمە 
لە زانستی سەربازی پێیدەڵێن، بریتی بوو لە هەماهەنگیی 
هێــزی زەمینــی و ئاســمانی، واتــە هەماهەنگیــی هێــزی 
پێشمەرگە لە زەوی و فڕۆكەكانی هاوپەیمانان لە ئاسمان، 
هەروەها تۆپبارانكردنێكی پێشوەختە پێش ئەوەی هێرشەكە 
لە چوارچێوەی پلانە ســەربازییەكە دەســت پێبكات، كاتی 
دیاریكــراو بــۆ جێبەجێكردنــی ســەركەوتووانەی ئــەم پلانە 
بــە 3-4 رۆژ مەزنــدە كرابــوو، بــەڵام هێزی پێشــمەرگە بە 
هەماهەنگــی لــە گەڵ هێــزی ئاســمانیی هاوپەیمانان كە 
دەستیان بە جێبەجێكردنی كرد، لە ماوەی 24-28 سەعات 
تەواوی ناوچەكەیان رزگاركرد، بۆ جێبەجێكردنی ئەم پلانە 
لە ســەر زەوی ســەرۆك بارزانی تەنیا ئەركەكەی بە هێزی 
پێشــمەرگەی كوردســتان سپاردبوو، تەنیا هێزی پێشمەرگە 
ســەركردایەتی شــەڕەكە و هێرشــی بۆ ســەر تیرۆریســتانی 
داعــش دەكــرد و هەماهەنگــی لەســەر زەوی لەگەڵ هیچ 
هێزێكی دیكە نەبووە، تیرۆریســتانی داعش ســەبارەت بەم 
پلانە ســەربازییە بۆ ئازادكردنی شــنگال مەزندەی ئەوەیان 
كردبوو كە شەڕێكی بەرەیی بكرێت، بەڵام پلانە سەربازییە 
دەوردانــی هێزەكانــی داعش بوو لە دوو قۆڵەوە بە درێژایی 
35 كیلۆمەتر، ئەم دوو هێزە لە یەك خاڵدا بە یەك گەیشتن 
و توانییــان بــە تەواوەتــی تیرۆریســتانی داعــش گەمــارۆ 
بــدەن، تیرۆریســتانی داعــش بــۆ شــكاندنی گەمــارۆی 
شــنگال پشــتیان بــە هێزێكی خۆكوژ بەســتبوو بــۆ ئەوەی 
لــە تەلەعفــەرەوە بگەنە فریای هێزەكانیــان، بەڵام ئەو هێزە 
خۆكــوژەش تەقێندرانــەوە و نەگەیشــتنە ئامانجــی خۆیان. 
سەبارەت بە كۆنتڕۆڵكردنی رێگەی سەرەكی و ستراتیژی 
47 یش، بێگومان كۆنتڕۆڵكردنی ئەو رێگەیە، گورزێكی 
گورجكبڕی لە هاتوچۆی تیرۆریستانی داعش وەشاندووە، 
لەناو زانســتی ســەربازیدا پەكخســتنی رێگەی هاتوچۆ و 
پێوەنــدی گەورەتریــن ســەركەوتنە، بۆیــە ئەگــەر ســەیری 
رێگــەی ســتراتیژی 47 بكەیــن، ئــەم رێگەیــە ناوچــەی 
تەلەعفــەر لــە بەعاج و رەققە لە موســڵ جیادەكاتەوە، پێش 

كونتڕۆڵكردنی ئەم رێگەیە دووری نێوان تەلەعفەر و شنگال 
تەنها 35 – 50 كیلۆمەتر بوو، ئەمەش واتە بە ئۆتۆمبێل 
تەنیا 30-40 خولەك بوو، بەڵام دوای گرتنی ئەم رێگەیە 
دەبێــت بچنــەوە رێگەیەكی دیكە و لە حەزەر بســووڕێنەوە، 
واتــە رێگەكــە بۆتــە 300-350 كیلۆمەتــر، ئەمــەش واتە 
ماوەكە بۆتە 5-6 كاتژمێر، ئەمە بۆ رەققە و موسڵیش هەر 
بەو جۆرە دوور كەوتۆتەوە، دیارە لە ناو پلانی سەربازیشــدا 
قورسكردنی رێگەی هاتوچۆ و پێوەندیكردن بە هێزەكانەوە، 
گەورەترین ســەركەوتنی سەربازییەوە و دەبێتە ئاستەنگ و 
هێــزەكان ناتوانــن بە ئاســانی یەكتری بگرنــەوە، لەم رووەوە 
دەكرێت بە دیدێكی زانســتی ســەربازییانە بڵێین پرۆســەی 
ئازادكردنــی شــنگال مەلحەمەیەك، یان ئەفســانەیەك بوو، 
تۆمــار كــرا و ئاراســتەی شــەڕەكەی بــە جۆرێكی دیكە و 

بۆ بەرژەوەندی هێزی پێشمەرگە و هاوپەیمانان گۆڕی.
* ئایــا دەكرێــت بڵێیــن ئــەم ســەركەوتنەی ئازادكردنــی 
شــنگال بــووە هۆكارێك كاردانەوەی داعشــی بــەدوادا بێت 
بــۆ هێرشــكردنە ســەر پاریــس، یــان بــووە هــۆكاری ئەوەی 
هاوپەیمانی نێودەوڵەتی بۆ لەناوبردنی داعش زیاتر جددی 

بن؟
و  بەگشــتی  داعــش  نێودەوڵەتــی دژی  هاوپەیمانــی   -
ئەمریكا بەتایبەتی، پێش ئازادكردنی شــنگالیش پشتیان 
بــە كــورد بەســتبوو، گەیشــتبوونە ئەو قەناعەتــەی تەنیا 
كــوردە بــە جددی شــەڕی تیرۆریســتانی داعــش دەكات، 
تەنانــەت 8-9 مانگێــك پێــش ئێســتا ســەرۆك ئۆبامــا 
خۆی ئاماژەی بەوە كردبوو، ســەركەوتنی پێشــمەرگە لە 
بەرەكانــی شــەڕ دەگەڕێتــەوە بــۆ ئەوەی ســەرۆكی كورد 
خۆی راستەوخۆ لەگەڵ پێشمەرگە لە شەڕەكاندا بەشدار 
بووە، بێگومان بارەگای سەرۆك بارزانی بۆ سەرپەرشتی 
راســتەوخۆی شــەڕەكان لــە ســحێلا بــوو، تــا تەوابوونــی 
پرۆســەی ئازادكردنی شــنگالیش بۆ ماوەی یەك هەفتە 
خــۆی راســتەوخۆ لەگــەڵ پێشــمەرگە بــووە و لــەو یــەك 
پێشــمەرگەی  هێــزی  گەڕایــەوە.  رابــردوو  رۆژەی  دوو 
كوردســتانیش ســەلماندوویەتی كــە توانای تێكشــكاندنی 
تیرۆریســتانی داعشــی هەیــە، بــەڵام دوای ئازادكردنــی 
شــنگال هیوایەكــی دیكە بۆ هەمــوو هاوپەیمانانی دژی 
داعــش  بــەوەی  بــووە،  درووســت  داعــش  تیرۆریســتانی 
بەجۆرێــك تێكشــكاوە دەتواندرێــت لــە شــوێنی دیكــەش 
داعشــیش  كاردانــەوەی  بــە  ســەبارەت  تێكبشــكێندرێت. 
داوای ئازادكردنــی شــنگال، گومانــی تێــدا نییــە داعش 
داوای ئازادكردنــی شــنگال هەســتی بــە تێكشــكانێكی 
گەورە كرد، بۆیە تەقینەوەكانی پاریس و هێرشەكانیان لە 
ناوچەكانی دیكە، هەوڵێكی تیرۆریستانی داعش بوو بۆ 
شاردنەوەی ئەو شكستە گەورەیەی لە شنگال بەسەریاندا 

سەرۆك بارزانی لە بەرەكانی 
شەڕدا دەبیندرا، هێشتا مقەڕ 
و سەنگەریشمان ئامادە نەبوو، 
شەوان هەر لە ناو ئۆتۆمبێل 
ئەگەر كەمێك پشووی بدایە، 
زۆربەی كاتیش تا بەیانی 
بەخەبەر بوو، بۆ ئەوەی 
سەرپەرشتی هێزەكان بكات

شنگال پانتاییەكی بەرفراوانی 
هەیە و پێویستە لیوایەكی 
مەشقدراوی كارامە بیپارێزێت و 
سریە و فەوجەكانی دابەش بن، 
ئەم لیوایە توانای جووڵانەوەی 
خێرای هەبێت بۆ راگرتن، یان 
پاشەكشەپێكردنی هەر هێڕشێكی 
خێرای دوژمن

لە ساڵانی حەفتاكان و 
هەشتاكاندا سەرەڕای ئەوەی لە 
100 ئەفسەر ئەگەر ئەفسەرێكی 
كورد بوایە، بەڵام لە سوپای 
عێراق ئەگەر چوار ئەفسەری 
باش هەڵكەوتبان، ئەوا 
دووانیان كورد بوون

چەندین ئەكادیمیای سەربازیمان 
لە زاخۆ و دهۆك و قەڵاچوالان 
هەیە و چەندەها ئەفسەری 
دەرچوومان هەن كە ئێستا پلەی 
عەمید و عەقید-یان هەیە و 
دەتوانین چەندین لیوای دیكەی 
سەربازی دروست بكەین

هات، واتە هەوڵێك بوو بۆ گێڕانەوەی ئیعتیبار بۆ خۆیان 
بــۆ ئــەوەی بڵێیــن بــە تەواوەتی تێكنەشــكاون، بــەڵام ئەم 
كاردانــەوەی داعــش ئاكامــی پێچەوانــەی لێكەوتۆتــەوە 
لەبــەر ئــەوەی فڕۆكەكانــی فەرەنســا هێرشــەكانیان زیاتر 
كــردووە، كەشــتی فڕۆكە هەڵگری شــارل دیگۆل هاتۆتە 
دەریــای ســپی ناوەڕاســت بــە رێژەیەكــی زۆر زیاتر گورز 
زیاتــر  لەمــەش  دەوەشــێنێت.  داعــش  تیرۆریســتانی  لــە 
سەركەوتنەكان بوونە هۆكاری ئەوەی زیاتر پشت بە هێزی 
پێشــمەرگەی كوردســتان ببەســترێت و هەماهەنگی نێوان 
هێــزی پێشــمەرگە لــە زەوی فڕۆكەكانــی هاوپەیمانان لە 
ئاسمان زیاتر بێت. ئەگەر سەیر بكەین لە ئێستادا، كاتێك 
چــوار، یــان پێنج ئۆتۆمبێلی داعــش بە یەكەوە دەبیندرێن 
لــە ماوەی چارەكە ســەعاتێكدا فڕۆكەكانــی هاوپەیمانان 
یەكســەر بۆردوومانــی دەكــەن و لەناویــان دەبــەن، ئــەوان 
ئێســتا زیاتر تەكسی، یان ئۆتۆمبێلی مەدەنی و تەنانەت 
جلی دیكەش بەكاردێنن، گوایە ئەوانە خەڵكی ســڤیل و 
خێزانــن لەناو ئەو ئۆتۆمبێلانــەدان، بۆیە ئەمە دەقۆزنەوە، 
چونكــە فڕۆكــەكان لــە منداڵ و خەڵكی ئاســایی نادەن، 
هاوپەیمانییەكی باشــیش هەیە لە نێوان هێزی پێشــمەرگە 
و هێــزی هاوپەیمــان، یــان بــا بڵێیــن فڕۆكەكانیــان، بــۆ 

نموونە لە هێرشی شنگال هیچ جارێك فڕۆكەكان ئەوەندە 
هێرشیان نەكردووە، دواتر تۆپ و راجیمەكانی پێشمەرگە 
بۆردوومانیان كرد. هەربۆیە ئەوە راستە هاوپەیمانان كاتێ 
دەبینن كە هێزی پێشمەرگە چەند سەركەوتن تۆماردەكات 
و لە هێرشەكانیاندا پێشڕەوی دەكەن، ئەوان زیاتر هاوكاریی 
پێشمەرگە دەكەن، بەڵام بەداخەوە بۆ ئەم سەركەوتنانە پتر 

لە 1200 شەهیدمان داوە.
* ئەگەر وەك راگری كۆلێژی ســەربازی ئەو پرســیارەت 
لــێ بكەیــن، ئایــا پێداویســتیەكانی ئێســتای پێشــمەرگە 
وەك ســوپایەكی مۆدێرن چین و خۆمان لە ئێســتا چیمان 

پێدەكرێت؟ 
- ڕاســتە پێشــمەرگە درێغی لە شــەڕ ناكات و فیداكاری 
دەكات و ئازایــە، بــەڵام مــن بە پێویســتی دەزانم كە ســێ 
لیــوای ســەربازی یــەدەگ هەبــن و مەشــق و ڕاهێنــان 
بكــەن و ئامــادەكاری بكــەن و هــەر یەكەیــان بەرەیەكیــان 
پــێ بســپێرین، چونكــە نزیكــەی 1000 كیلۆمەتر بەرەی 
شــەڕمان هەیە و پێویســتە هەمووی بە توندی كۆنتڕۆڵ 
بكەیــن، گەرچــی ئەو ئیمكانیاتەی كوردســتان هەیەتی، 
بــە بــەراورد بــە دۆخەكە باشــە نییــە، چونكــە ماوەیەكی 
زۆرە حكومەتــی مەركــەزی مووچــەی ڕەوانــە نەكــردووە 

پاش ئەوەی پێشمەرگە خۆی 
رێكخستەوە و شەخسی سەرۆك 
بارزانی بڕیاری شەڕی مان و 
نەمانی داو خۆی راستەوخۆ 

سەرپەرشتی بەرەكانی 
شەڕەكەی كرد، توانرا بە پەلە 
پێشڕەوییەكانی تیرۆریستانی 
داعش رابگیرێت و دواتر زۆر 

ناوچەش رزگار بكرێتەوە

و نزیكــی دوو ملیــۆن پەنابــەر و ئاوارەش لە كوردســتانن، 
بۆیە ئێمە كەم و كورتیمان زۆرە. لەگەڵ ئەوەشدا چەندین 
ئەكادیمیای ســەربازیمان لە زاخۆ و دهۆك و قەڵاچوالان 
هەیــە و چەندەهــا ئەفســەری دەرچوومان هەن كە ئێســتا 
پلــەی عەمیــد و عەقید-یــان هەیــە و دەتوانیــن چەندیــن 
لیــوای دیكــەی ســەربازی دروســت بكەیــن. هەروەها لە 
ســاڵانی حەفتــاكان و هەشــتاكاندا ســەرەڕای ئــەوەی لە 
100 ئەفســەر ئەگەر ئەفســەرێكی كورد بوایە، بەڵام لە 
سوپای عێراق ئەگەر چوار ئەفسەری باش هەڵكەوتبان، 
ئەوا دووانیان كورد بوون، كەواتە ئێســتا ئێمە ئەفســەرمان 
هەیــە و ئەگــەر چەكــی بــاش هەبێــت ئــەوا دەتوانیــن لە 
مــاوەی 6 مانــگ بــۆ ســاڵێك چەنــد فیرقــەی نیزامــی 
دروســت بكەیــن. كە گرنگە راهێنراو بن، چونكە مەشــق 
و راهێنــان بــۆ ســوپا گرنگــە. واتــە ئەگــەر لیوایــەك لــە 
بەرەی شــەڕدا بن، ئەوا پێویســتە فەوجێك لە پشــتی ئەو 
مەشق بكات كە هەر كاتێك مەشقیان تەواو كرد و چوونە 
بــەرەوە، ئــەوا فەوجێكی دیكە بێتــە جێی و ئەو فەوجەش 
یــەدەگ بێــت. فەرمانــدەش دەكەوێتــە بەردەم ســەختترین 
بڕیــارەوە، كاتێــك هێــزی یەدەگــی نامێنێــت و بــێ هێزی 
یــەدەگ كار بــكات، چونكە هەر هێرشــێك بكرێت و هەر 
شــكانێك رووبــەڕووی ببێتــەو،ە ئەوا دووچــاری زەحمەتی 
دەبێــت. لەبــەر ئــەوە پێویســتە فەرماندە یەدەگــی هەبێت. 
چونكە وەك ئاماژەمان پێكرد كاتێك بەرەی شەڕ 930 بۆ 
نزیكەی 1000 كیلۆمەتر دەبێت ئەوا داعش هەوڵ دەدات 
هێــرش بــكات و هەڵبژاردنی كاتیش لە دەســتی ئەودایە، 
واتــە هــەر كاتێــك بە باش بزانێــت، ئینجا هێــرش دەكات، 
بــەڵام ئەگــەر هێــزی یــەدەگ هەبــوو كــە راســتەوخۆی 
بەشــداری كــرد، ئــەوا ئەگــەر بــۆ بەرەنــگاری كەلێنێــك 
هەبێــت، پــڕی دەكاتەوە، ئەمە لە هێرشــی خێرادا گرنگە 
و دەبێــت بایەخــی زیــلاری پێبدەیــن. ئیمتیازێكــی هێزی 
هێرشــبەر ئەوەیە كە ئەو هێڵــی بەرگرییە نزیكەی 1000 
كیلۆمەتــرە و ئەگــەری ئــەوە هەیــە ئەو هەمــوو هێزێكی 
لــە بەرەیەكــدا كۆبكاتــەوە و هێرش بــكات، هەروەها كاتی 
هێرشبردنیش لە دەستی هێرشبەردایە و دەڕوانێت لە كوێدا 
خاڵی لاواز هەیە، لێی دەدات، بەڵام ئەگەر هێزی یەدەك 
هەبێــت، هێرشــی بــۆ دەبــات و ناچاری دەكات پاشەكشــە 

بكات. بۆیە پێویستە رەچاوی ئەم خاڵانە بكەین:
-  زۆر گرنگە بە شێوەیەكی زانستییانە هێزی پێشمەرگە 

رێكبخرێت.
-  پێویســتە هێزێكــی نیزامــی خــاوەن چــەك و چۆڵــی 
پێشــكەوتوومان هەبێــت و لانیكــەم دوو لیوای زریپۆشــی 
تەواومان هەبن. بۆ ئەوەی هاوشان بێت بە هێزی پیادەی 

پێشمەرگە.

-  گرنگــە كــۆگای تایبــەت بــە تەقەمەنــی و یەكــەی 
خزمەتگــوزاری كارگێڕیــی و چەنــد هێڵێكــی بەرگــری 

تۆكمەمان هەبن.
- پێویســتە دەزگای تایبــەت بــە ئامادەكردنی تەقەمەنی 
تــەواوی  بــە  ســەربازی  ئیمیرجنســی  فریاگــوزاری  و 

كەلوپەلەكانەوە هەبێت.
- پێویســتە ئــەو چەكانــەی كە بە دەســت پێشــمەرگەوەن، 
تــا  بكرێــت،  بەكارهێنانیــان  لەســەر  زیاتــر  مەشــقی 

كاریگەرانەتر بەكاریان بهێنن.
-  پێویســتە چەكی پێویســت، بەتایبەت چەكی دژە تانك 
و زریپۆشی وەك میلان، لە هەموو بەرەكانی شەڕ بوونیان 

هەبێت.
پێویســتە  و  هەیــە  بەرفراوانــی  پانتاییەكــی  شــنگال   -
بیپارێزێــت و ســریە و  لیوایەكــی مەشــقدراوی كارامــە 
فەوجەكانــی دابــەش بن، ئەم لیوایە توانــای جووڵانەوەی 
خێــرای هەبێــت بــۆ راگرتن، یــان پاشەكشــەپێكردنی هەر 

هێڕشێكی خێرای دوژمن.
* وەك ئامــاژەت پێكــرد، جەنابــی ســەرۆك بارزانــی بــە 
درێژایی ئەم شەڕە هاوشانی پێشمەرگە لە بەرەكانی شەڕ 
بووە. ئەوە تاچەند هۆكاری ســەركەوتنەكانی پێشــمەرگە 

لە بەرەكانی شەڕدا بووە؟ 
- بوونی شەخســی ســەرۆك بارزانی لە بەرەكانی شــەڕدا 
مەزنتریــن رۆڵــی هەبــووە و باشــترین هێــز بــووە بۆ ورەی 
پێشــمەرگە، سەركردایەتی جەنگ دژی دوژمنێكی وەك 
داعشــی دڕندە ئەگەر لەسەر ئاستی سەرۆكایەتی هەرێم 
ســەرۆكت لــە پشــت بێــت و لەگەڵــت ئامــادە بێــت، ئەمە 
وا دەكات ئەگــەر مەعنەوییاتــی پێشــمەرگە 50 بێت، بۆ 
150 بــەرز ببێتــەوە، لە ســەرەتادا كە ســەرۆك بارزانی لە 
بەرەكانی شــەڕدا دەبیندرا، هێشــتا مقەڕ و سەنگەریشمان 
ئامادە نەبوو، شەوان هەر لە ناو ئۆتۆمبێل ئەگەر كەمێك 
پشــووی بدایــە، زۆربەی كاتیش تــا بەیانی بەخەبەر بوو، 
بۆ ئەوەی سەرپەرشتی هێزەكان بكات. بە دیتنی سەرۆك 
بارزانی پێشمەرگەكانی بەرەكانی شەڕ هەمیشە لەوپەڕی 
ورە بەرزیــدا دەمانەوە. جارێكی دیكە دووبارەی دەكەمەوە 
كــە خاڵی ســەرەكی لەم ســەركەوتنانە ســەركردایەتیكردن 
و سەرپەرشــتیی راســتەوخۆی جەنابــی ســەرۆك بــووە لە 
هەموو هێرشەكانی رزگاركردندا، هەر لە رەبیعە و زوممار 
تــا دەگاتــە شــنگال ســەرۆك بارزانــی هــەر لــە بەرەكانی 
شەڕدا بووە و دوای هەفتەیەك لە رزگاركردنی شنگالیش 
ئینجا گەڕایەوە. ئەمە زۆر گرنگە بۆ سەركردە كە لەناو 
هێزەكــەی خــۆی بێــت و ئــاگای لــە هەموو پێشــهاتەكان 
بێت، چونكە هەر كەموكورتییەك هەبێت، یەكســەر هێز و 

هاوكاریی بۆ دابین دەكات و چارەسەری دەكات.

لە ئێستادا، كاتێك چوار، 
یان پێنج ئۆتۆمبێلی داعش بە 
یەكەوە دەبیندرێن لە ماوەی 
چارەكە سەعاتێكدا فڕۆكەكانی 
هاوپەیمانان یەكسەر 
بۆردوومانی دەكەن و لەناویان 
دەبەن

داعش داوای ئازادكردنی شنگال 
هەستی بە تێكشكانێكی گەورە 
كرد، بۆیە تەقینەوەكانی 
پاریس و هێرشەكانیان لە 
ناوچەكانی دیكە، هەوڵێكی 
تیرۆریستانی داعش بوو 
بۆ شاردنەوەی ئەو شكستە 
گەورەیەی لە شنگال بەسەریاندا 
هات

هاوپەیمانی نێودەوڵەتی دژی 
داعش بەگشتی و ئەمریكا 
بەتایبەتی، پێش ئازادكردنی 
شنگالیش پشتیان بە كورد 
بەستبوو، گەیشتبوونە ئەو 
قەناعەتەی تەنیا كوردە بە 
جددی شەڕی تیرۆریستانی داعش 
دەكات

ئەگەر كورد بتوانێت 
سەركەوتنەكەی شنگال بچەسپێنێت 
زیاتر لە بەدەستهێنانی دەوڵەت 

نزیك دەبێتەوە

پڕۆفیسۆر مایكڵ درێزن لە زانكۆی رۆما بۆ گوڵان:

* پاش تێوەگلانی رووســیا لە هاوكێشە هەرێمایەتییەكان 
و ویستی ئەو وڵاتە بۆ هەبوونی پێگەیەك لە سەرلەنوێ 
دانانەوەی سیاسەتی هەرێمایەتی و بوونی بە یاریزانێكی 
بارودۆخــی  تێوەگلانــە  ئــەم  دەبینیــن  تیایــدا،  ســەرەكی 
ناوچەكــەی زیاتــر ئاڵــۆز كــردووە، بەتایبەتی لە ئێســتادا 
پاش رووداوەكانی پاریس و خستنەخوارەوەی فڕۆكەیەكی 
رووسی لەلایەن توركیاوە، ئایا پێشبینی هیچ پێكدادانێك 

لە ناوچەكەدا دەكەیت؟ 
- پەلامارەكانــی داعــش بــۆ ســەر پاریــس و -رووداوی 
قۆناغێكــی  رووســیا  فڕۆكەكــەی  خســتنەخوارەوەی- 
نوێی درووســت كردووە، بۆیەكەم جار لەماوەی دووســاڵدا 
درووســت  داعــش  دژی  لــە  نێودەوڵەتــی  رێكەوتنێكــی 
بــووە، ئەمــەش ئــەوەم بیردەهێنێتــەوە كە لە ســاڵی 1991 
هاوپەیمانییەكــی  داگیركــرد،  كوەیتــی  حوســێن  ســەدام 
نێودەوڵەتی لە دژی ســەدام حوســێن درووســت كرا، بۆیە 
ئێســتاش ئەگەری ســەرهەڵدانی شــتێكی ئاوا لەئارادایە، 
رووســیا، وڵاتە یەكگرتووەكان، فەڕەنســا، ســعودیە، ئێران 
بۆیــە  نەمێنێــت،  دەبێــت  داعــش  پێیانوایــە  هەمــووان  و 
ئەگەری درووســتبوونی هاوپەیمانییەكی یەكگرتوو هەیە 
بــۆ هێرشــكردنە ســەر داعــش، ئەمــەش ئەگــەری ئەوەی 
هەیە بزووتنەوەیەك بێنێتەئاراوە بۆ تێكشكان و لەناوبردنی 
داعــش، بەڵام پرســیارەكە ئەوەیــە دوای ئەوە چی دەبێت؟ 
لەبەر ئەوەی پاشــەگەردانییەكمان لە ئێســتادا لێرە هەیە و 
روون نییە، رووســیاش بارودۆخەكەی زۆر ئاڵۆزتر كردووە 
و زۆر قــورس بــووە ئەســەد بڕووخــێ و بەرژەوەندییەكانی 
رووســیا وای لە ولایەتە یەكگرتووەكان و فەڕەنســا كردووە 
گومانیــان هەبێــت لــەوەی كە رووســیا دەیــكات، هەروەها 
پێوەندی ئێران لەگەڵ رووسیا و وڵاتە یەكگرتووەكاندا وای 
كردووە قورس بێت عێراق و سووریایەكی سەقامگیر پاش 
داعش دروســت بێت، بەتایبەتی لە پاش خســتنەخوارەوەی 

فڕۆكە رووسییەكە لەلایەن توركیاوە.
*  ســەرهەڵدانی داعش و درووســتكردنی خەلافەتێك لە 
ناوچەكەدا سنوورەكانی لە ناوچەكەدا گۆڕیوە و كۆتایی 
بــە رێكەوتنــی ســایكس پیكــۆ  هێنــاوە، ئایــا پێشــبینی 
گۆڕانــی ســنوورەكان و دامەزراندنــی دەوڵەتێكــی نــوێ 

لەناوچەكەدا دەكەیت؟ 
- ئەمە پرسیارێكی زۆر بەجێیە. پێموایە كورد لە ئێستادا 
پێگەیەكــی سیاســیی زۆرباشــیان لــە رۆژئــاوادا هەیــە و 
پێشموایە شتی زۆر نوێ لەلایەن رۆژئاواوە بۆیان دەبێت، 
بەتایبەتــی ئەگــەر كــورد ســەركەوتووبن لــە چەســپاندنی 
ســەركەوتنیان لە شــنگال و رزگاركردنی مووســڵ، ئەمە 
ئەگــەری درووســتبوونی دەوڵەتــی كوردســتانیان دەداتێ، 
توركیــا  ئــەوە،  ســەر  دێتــە  كاتێــك  بەدڵنیاییــەوە  بــەڵام 
مەســەلەیەكی گرنگــە، بــەڵام ئەگــەر هەیــە جۆرێــك لە 
ســازانی مێژوویی لەســەر ئەمە درووســت بێــت. هەروەها 
ئەگــەری درووســتبوونی هەرێمــی دیكــە لەناوچەكــەدا 
هەیــە، وەك ئەگــەری درووســتبوونی هەرێمێكی ســوننی 
لە ســووریا، لەبەر ئەوەی كاتێك باس دێتە ســەر دیمەشــق 
و بەغــدا، كــەس پلانێكــی باشــی نییــە بۆ دابەشــكردنی 
بەغدا و دیمەشــق بەســەر ســوننە و شــیعە، یان ســوننە و 
عەلەوییــەكان و مەســیحییەكان، بۆیــە هەندێــك بــەش لە 
ســووریا لەوانەیــە وابــاش بێــت چارەســەری جیاكردنەوەی 
سوننەكان بكرێت لەبەر ئەوەی دەوڵەتی ئێستای سووریا و 
عێراق پاشەگەردانییەكی گەورەیان درووست كردووە، بۆیە 

ئەم ئەگەرانە لەئارادان. 
* زۆربــەی شــارەزایان پێیانوایــە بــۆ تێكشــكانی داعش 
دەبێــت هێــزی زەمینــی هەبێــت، بــۆ ئەمــەش وڵاتانــی 
عەرەبــی و ئیســلامی ناتوانــن و نایانەوێــت ئەمــە بكەن، 
لەلایەكــی دیكەیشــەوە شــیعەكان لــە عێــراق بە حەشــدی 
شــەعبی شەڕەكەیان بۆ شەڕی تائیفی گۆڕیوە، ئەمەش 
پێشــمەرگەی  هێــزی  كــردووە.  خراپتــر  بارودۆخەكــەی 
شــنگال  رزگاركردنــی  پــاش  بەتایبەتــی  كوردســتان 
ســەلماندیان دەتوانــن تیرۆریزم تێكبشــكێنن، بۆیە تاچەند 
دەبێــت هاوپەیمانــی نێودەوڵەتــی بــۆ تێكشــكانی داعــش 

لەسەر زەمین یارمەتی و پاڵپشتی پێشمەرگە بكەن؟ 
- ولایەتە یەكگرتووەكان و سەرۆك ئۆباما زۆر دوودڵن لە 
 هێنانی هێزی زەمینی، بۆیە سیاسەتەكە ئەوەیە پاڵپشتی 
هێــزە ناوخۆییــەكان بكەن لەســەرزەمین، وەك كــوردەكان و 
ئۆپۆزیســیۆنی ســووریا، هەروەها رێگەدان بە ســعودیە و 
توركیا كە پابەندبن بە ئەم شــەڕەوە، مەسەلەكە دەگۆڕێت 

مایــكڵ درێــزن پڕۆفیســۆری زانســتە سیاســییەكان و كاروبــارە نێودەوڵەتییەكانــە لــە زانكۆی جــۆن كابۆت 
لــە رۆمــا -ی ئیتاڵیــا كــە تێیــدا وانەبێــژی ئاییــن و سیاســەتە. بڕوانامەی دكتۆراشــی لە بواری زانســتە 
سیاسییەكاندا لە زانكۆی نۆتردام بەدەست هێناوە. بۆ هەڵوەستەكردن و شیكردنەوەی پەرەسەندنە نوێیەكانی 
رۆژهەڵاتی ناوەڕاست و ئەو ئەگەر و ئایندەیەی چاوەڕێی ئەم ناوچەیە دەكات، گوڵان دیدارێكی لەگەڵدا 

سازكرد، ئەویش بەم شێوەیە بۆچوونەكانی خستەڕوو.

پێكدادانی شارستانیەتەكان 
گوتارێكە كە بەڕاستی داعش 
دەیەوێت جێبەجێی بكات، بەڵام 
لە ئەوروپادا زۆربەی خەڵك 
لەگەڵ ئەمە نییە

چارەسەری كێشەكان بەوە دەبێت 
كە دەوڵەتێكی نەتەوەیی خاوەن 
سەروەری و سەربەخۆ دابمەزرێت 
لەناوچەكەدا، بەڵام ئەمەش 
پرۆسەیەكی زۆر قورسە

بــە شــەڕی هەرێمایەتــی و ئێرانیــش زیاتــر دەســتێوەردان 
دەكات، بەڵام ئەگەر لە هەڵبژاردنەكانی ساڵی داهاتووی 
ئەمریــكادا كۆمارییــەكان بیبەنــەوە، ســتراتیژی ئەمریكا 

بەخێرایی دەگۆڕێت. 
*  لــەم بەشــەی جیهانــدا لــە پاكســتانەوە تــا نایجیریــا 
دەوڵەتان شكســتخواردوون و تیرۆریســتان ئەم بۆشــاییەیان 
پڕكردوەتەوە، بۆیە ئەگەر داعشیش تێكبشكێت، پێشبینی 
دیكــە  تیرۆریســتی  رێكخــراوی  و  میلیشــیا  دەكرێــت 
لەناوچەكەدا دەربكەون، بۆیە بۆ ئەوەی كێشەكە چارەسەر 
بكرێت، پێویستە یەكەمجار ئەم دەوڵەتە شكستخواردووانە 

چارەسەر بكرێن، چۆن ئەمە روودەدات؟ 
- ئەمریــكا لــە ئەفغانســتان بــۆ چەندیــن ســاڵ هــەزاران 
ســەربازی بڵاوكــردەوە، بــەڵام ئێســتا توانای ئــەوەی نییە 
خــۆی بپارێزێــت، بۆیــە دەبێــت ئەمــە لەبەرچــاو بگیرێت 
كاتێــك بیــر لە داعش دەكەینەوە لە ســووریا، ســەبارەت بە 
عێراق ئەمریكا دەبێت هەوڵبدات ستراتیژێك پەیڕەو بكات 
كــە ببێتــە هــۆی درووســتبوونی دەوڵەتێكــی نەتەوەیــی، 
چارەسەری كێشەكان بەوە دەبێت كە دەوڵەتێكی نەتەوەیی 
خــاوەن ســەروەری و ســەربەخۆ دابمەزرێــت لەناوچەكــەدا، 

بەڵام ئەمەش پرۆسەیەكی زۆر قورسە.
* مەســەلەی پەنابــەران بووەتــە بارێــك بەســەر ئەوروپاوە 

و  تیرۆریــزم  ســەرهەڵدانی  سەرەكییەكەشــی  هــۆكارە  و 
رۆژئــاوا  ســووریا،  لــە  ناســەقامگیرییە  و  توندوتیــژی 
بەگشــتی بەرپرســیارن لــەم بارەیــەوە، لەبــەر ئــەوەی لــە 
ســووریا  لــە  بارودۆخــەوە  ئــەم  ســەرهەڵدانی  ســەرەتای 
بەخێرایی كاریان نەكرد بۆ چارەسەری كێشەكانی سووریا 
تــا لــە دەســت دەرچــوو، لەئێستاشــدا رۆژ بــە رۆژ خراپتر 
دەبێــت. لــە ســەرهەڵدانی ئەم كێشــەیەوە هەندێــك لەپارتە 
سیاســییەكان لــە ئەوروپا پێشــوازی لە پەنابــەران دەكەن و 
هەندێكیــش لــە دژیان وەســتاونەتەوە. تا چەند پێشــبینی 
پێكدادانــی شارســتانیەتەكان دەكەیــت، بەتایبەتــی پــاش 

هێرشەكانی فەرەنسا؟ 
- ئەمە كێشەیەكی مەترسیدارە بۆ ئەوروپا، بۆیە پێویستمان 
بە دەنگی زۆر بەهێزی سیاسی هەیە كە مامەڵە لەگەڵ 
ئەمــەدا بــكات و دیالــۆگ درووســت بــكات. پێكدادانی 
شارســتانیەتەكان گوتارێكە كە بەڕاســتی داعش دەیەوێت 
جێبەجێی بكات، بەڵام لە ئەوروپادا زۆربەی خەڵك لەگەڵ 
ئەمــە نییــە، جگە لە راســتڕەوە توندڕەوەكان و سیاســەتی 
زۆربــەی وڵاتانــی ئەوروپا لەســەر نەژادپەرســتی و ترس 
و جۆرێــك لــە پۆلێنكردنــی ئایینەكان بنیــاد نەنراوە، بۆیە 
ئەمە بەڕاســتی زۆر مەترســیدارە و پێویســتە لە ئێســتادا 

هەموو جیهان لە دژی بوەستنەوە. 

رۆژهەڵاتی ناوەڕاست لە سەروبەندی 
هەڵدێر و هەڵوەشانەوەدا

پەرەسەندنی چاوەڕواننەكراو و ئایندەی نادیار

 بەرگی شكست بۆتە كاڵا بۆ بەری
دەوڵەتانی رۆژهەڵاتی ناوەڕاست

شكســتهێنانی  درێــژی  و  دوور  رۆژگاری 
ئەداكردنــی  لــە  ناوەڕاســت  رۆژهەڵاتــی  دەوڵەتانــی 
و  چارەســەرنەكراو  كێشــە  بنەڕەتییەكانیــان،  ئەركــە 
هەڵپەســێردراوەكان و ناكۆكییــە درێژخایەنەكان و تەنگژە 
قووڵەكانی ئەم ناوچەیە ســەریان كێشــا بۆ ســەرهەڵدانی 
دۆخێكی ئەوتۆ كە بەرگی شكست بۆتە كاڵای باڵای 
ئــەم دەوڵەتانــە و ســنوورەكانی دەوڵەتانــی ئــەم ناوچەیــە 
لەبەریەك هەڵدەوشــێننەوە، پایە و بنچینە بنەڕەتییەكانی 
ئەو نیزامەی ئەم دەوڵەتانەی لەســەر راوەســتابوو، ئێستا 
لە داڕووخان و داخورانێكی خێرادایە، گەشەی ئابووری 
و ســەقامگیری سیاســی بۆتــە كاڵایەكــی دەگمەن و لە 
هەمووشــی مەترسیدارتر لە ناوچوونی تەبایی و ئاشتی 
كۆمەڵایەتی و بڵێسەســەندنی ئاگری شــەڕ و ناكۆكییە 

تائیفەگەرییەكانە. 
ئــەوەی مایــەی تێڕامانــە نــەك نەتوانــراوە ســنوور و 
مــەودای ئــەم كێشــە و گێــژاو و ئاڵۆزییانــە بەرتەســك 
بكرێنــەوە، بەڵكو تــا دێت پانتایی شــەڕەكان بەرفراوانتر 
دەبن، كێشــە و ناكۆكییــەكان قووڵتر دەبنەوە، كاریگەری 
هێــزە دەرەكییــەكان لەســەر رەوت و رەوشــی ناوخۆیــی 
وڵاتانــی ناوچەكــە زیاتــر دەبێــت. لە هەمــان كاتدا رۆژ 
بــە رۆژ دەســەڵاتی دەوڵــەت داكشــانی زیاتــر بــە خــۆوە 
كــە  بــووە  درووســت  بۆشــاییەك  ســەرئەنجام  دەبینێــت، 
تینــەوە  و  گــوڕ  بەوپــەڕی  نادەوڵەتییــەكان  كاراكتــەرە 
هەوڵــی پڕكردنەوەی دەدەن. ئــەوەی جێی ئاماژەپێكردنە 

ئەوەیە كە ســەرەڕای ئەوەی نیزامە كۆنەكە تێكشــكاوە، 
ئــەوا هیــچ نیزامێكــی نوێ گەڵاڵە نەبووە و لە ئاســۆدا 
هەلومەرجــە  ئــەو  دیكــەی  رواڵەتێكــی  دەرنەكەوتــووە. 
باڵادەستەی ئێستا ئەوەیە كە چیتر كێشەكان لە سنووری 
كاریگەرییەكانیــان  بەڵكــو  نابــن،  قەتیــس  دەوڵەتێكــدا 
دەپەڕێتەوە بۆ وڵاتانی دیكە و ئاسەوارەكانی پەلدەكێشن 
بۆ دراوســێكانیان. هەموو ئەوانەش دۆخێكیان درووســت 
كــردووە كــە رۆژهەڵاتــی ناوەڕاســت بۆتــە گۆڕەپانێكی 
كــراوە بــۆ دەســتێوەردانی دەرەكــی، بە چەشــنێك جڵەوی 
دەستپێشــخەری و چارەســەرەكانیش لە دەستی دەوڵەتانی 
ئــەم ناوچەیــە دەرچــووە. هەربۆیــە لە ئێســتادا پێناچێت 
دەوڵەتانــی ئــەم ناوچەیــە نە ئیرادە و نــە توانای ئەوەیان 
هەبێــت گــرژی و ئاڵۆزییــەكان یــەكلا بكەنــەوە. كەواتە 
دەكات  هەڵوەســتەكردن  بــە  پێویســت  ئەوانــە  هەمــوو 
نوێیانــەی  لــەو هاوكێشــە و پەرەســەندنە  تێڕامــان  بــۆ 

هاتوونەتەئاراوە. 
 پانتاییە حوكمڕانی نەكراوەكان

یەكێــك لە زەقترین شكســتەكانی دەوڵەتانی ناوچەكە 
ئەڵمانــی،  كۆمەڵناســی  پێناســەكەی  چیتــر  ئەوەیــە 
ماكــس ڤێبەر-یــان بەســەردا جێبەجــێ نابێــت، ئــەو لــە 
دەوڵــەت مافــی  كــە  لــەوە دەكات  بــاس  پێناســەكەیدا 
بەكارهێنانــی توندوتیــژی شــەرعی هەیە لە پاراســتنی 
خاكەكــەی، بــەڵام ئەگــەر لە راســتییەكان ســەر ئەرزی 
واقیــع بڕوانیــن، ئــەوا ئاشــكرایە داڕووخانی ســەروەری 
ئــەم دەوڵەتانەیــە بــەو مانایەی چیتر هێــزی ناچاركردن 
و بەكارهێنانــی توندوتیــژی شــەرعی تەنیا لە دەســتی 

»ئەو دەوڵەتەی لە رۆژهەڵاتی ناوەڕاســتدا 
ئێمــە پێــی ئاشــناین لــە ئاوابــوون و لــە 
ناوچوونــدان، دژوارە ببینیــن جارێكی دیكە 
ئەو تەنە تێكشكاوە، پێكەوە گرێ بدرێتەوە. 
بۆ ئەوەی زیاتر لەم پرســە دڵنیا بین، ئەوا 
دەڵێیــن زۆرێك لــە دەوڵەتانــی رۆژهەڵاتی 
ناوەڕاســت دەوڵەتــی ناشــەرعین. رەنگــە 
ئەوان لە رووی نێودەوڵەتییەوە دانپێدانراو 
مومارەســەی  حكومەتــەكان  بــەڵام  بــن، 
دەســەڵاتێكیان كــردووە كــە زیاتــر لە رێی 
داپڵۆسین و هەندێ جار لە رێی تیرۆریشەوە 

كاریــان بۆ بەردوامبوونیان كردووە. لە زۆر 
شــوێن ســنوورە جوگرافییــەكان لــە باری 
شــلۆقیدان. ئەگەر بڵێین بوونیشیان هەیە، 
ئــەوا بــە زۆری لــە خەیاڵی ســەركردەكان 
و  دەوڵەتــان  نەخشــەی  داڕێژەرانــی  و 
یەكگرتووەكانــدا  نەتــەوە  رێكخراوەكانــی 
بوونی هەیە. دەوڵەتان بە دوو شێوەی زەق 
كۆنتڕۆڵیان لەدەست داوە: لە رووی سیاسی 
و عەمەلی و لە رووی ئیدارییەوە، هەروەها 
لــە روانگــەی دڵســۆزی و مەیلی بەشــێكی 
بەرفراوانی دانیشــتووانەكەیان. لە ئێستادا 

عێراق بە جۆرێك تێكشكاوە 
كە چیتر نازناوی دەوڵەتێكی 
یەكگرتوو پڕ بە پێستی ئەم 
وڵاتە نییە و بگرە پایەكانی 
دەوڵەت بە جارێك لەم وڵاتەدا 
داڕووخان و حوكمڕانییەكەشی 
دووچاری شكستێكی گەورە 
بۆتەوە و لە هەندێ لە 
بەشەكانی وڵاتەكە لە رووی 
ئەمری واقیعەوە دەسەڵاتی 
دەوڵەت كۆتایی هاتووە و لە 
چەند بەشێكیشیدا دەوڵەتی 
ئەمری واقیع درووست بووە

دەوڵەتــدا نەماوەتــەوە، ئێســتا هێزگەلێكی دیكە هەن كە 
لــە دەرەوەی چەتــری دەوڵــەت مومارەســەی ئــەم مافە 
حەســرییەی دەوڵــەت دەكــەن. دەكرێــت ئــەم مەســەلەیە 
بە پرســی شــڵەژانی دۆخــە ئەمنییەكەوە لــەم وڵاتانەدا 
گــرێ بدەینــەوە. بۆیــە هاووڵاتیــان هەســت ناكەن چیتر 
دەوڵەت ئەو ســایە و ســێبەرەیە كە دڵنیابن لەوەی ماف 
و ژیانیــان پارێــزراو دەكات. ئەمــەش مانای ئەوەیە پایە 
و ســتوونە بنەڕەتییەكانــی ئــەو دەوڵەتانــە داڕووخــاوە . 
لەمبــارەوە هــەروەك توێژەری ئەڵمانی ڤۆلكەر پێنســەر، 
 The end of the“ :لــە موحازەرەیەكــدا بــە ناونیشــانی
Middle East as we know it” دەڵێــت، ئــەو دەوڵەتانــە 
ناتوانــن لــە ئاســت ئەركەكەدا بــن و ئەم بەرپرســیارێتیە 
لــە ئەســتۆ بگرن، لــە هەمان كاتدا ئەم ئیرادە و ویســتە 
لــە هێــزە دەرەكییــە سەرەكییەكانیشــدا بــەدی ناكرێــت، 
هەروەهــا ئــەو بــاوەڕی وایــە كــە ئامانجــی كاراكتــەر، 
یــان هێــزە ســەرەكییە نێودەوڵەتییەكان لــە تێوەگلانیان لە 
بارودۆخەكــە ئەوەیــە ئیحتیوای هەڕەشــەكانی ناوچەكە 
بكــەن، نــەك دووبارە دەســت بــە داڕشــتنەوەی ئەندازەی 
دەوڵەتانــی ناوچەكــە، یــان سیســتمی ناوچەكــە بكــەن، 
هاوپەیمانێتــی نێودەوڵەتــی دژ بــە داعــش بەڵگەیەكــە 
لەســەر ئەوەی خواستی ئەوان ئیحتیواكردنی هەڕەشە و 
مەترسییەكانە، نەك نەخشەكێشانەوەی ئەندازەی دەوڵەت 
و كۆمەڵگە و سیستمی ناوچەكە، واتە چیتر خواستێك 
بــەدی ناكرێــت لــە نێو وڵاتانی فەرەنســا و بەریتانیا بۆ 
ئەنجامدانی سایكس پیكۆ-یەكی نوێ، نە ئەمەریكاش 
دەیەوێــت رێككەوتنێكــی چەشــنی دایتــۆن بســەپێنێت، 

ئیــدی بەســەر ســووریادا بێــت، یــان ئیســڕائیل، یاخــود 
فەلەستین. كەواتە كار و كۆششی دەوڵەتانی ناوچەكە و 
كاراكتەرە سەرەكییە نێودەوڵەتیەكان لە بەرهەڵستیكردنی 
و بەرپێگرتنــی هەوڵەكانــی دووبــارە نەخشەكێشــانەوەی 
ئەنــدازەی سیســتمی ناوچەكــە و بونیــادی دەوڵەتانــی 

ناوچەكە چڕ دەبێتەوە
 عێراق و سووریا

ئەو دوو دەوڵەتەی شكشت بۆتە چارەنووسیان
كێشــەی جیهانــی ئێســتادا لــەوەدا چڕدەبێتــەوە كــە 
نــە دەتوانرێــت پێشــبینی پەرەســەندنەكان بكرێــت، نــە 
دەشــتوانرێت بــەر بــە روودانیــان بگیرێت، لە بەشــێكیدا 
بێتواناییش لە بەرپێگرتن بە پەرەسەندنەكان لە بێتوانایی 
لــە پێشــبینیكردنی رووداوەكانــەوە ســەرچاوەی گرتووە. 
رۆژهەڵاتــی ناوەڕاســتیش بەدەر نییە لەم هاوكێشــەیە و 
بگرە بە تەواوەتی تێیدا بەرجەســتەبووە و رەنگیداوەتەوە. 
بــۆ نموونــە شــارەزایان ئامــاژە بەوە دەكەن كــە نەتوانراوە 
پێشــبینی هیــچ یەكێــك لــەم رووداوانــە بكرێــت، وەك 
جەنگــی ســاڵی 1973، دەستپێشــخەری ئاشــتییانەی 
ئەنوەر ســادات، كوشــتنی ســادات، داگیركردنی عێراق 
لــە لایــەن كوەیت-ـــەوە، راپەڕینە عەرەبییــەكان لە دوای 
ساڵی 2011ـــەوە، ســەرهەڵدانی داعش و دەستێوەردانی 
ســعودیە لــە یەمــەن و هێرشــی رووســیا بۆ ســەر كریما 
و.. هتــد، كــە هەمــوو ئــەو رووداوانــەش دەرهاویشــتە و 
دەرئەنجامــی گــەورە و درێژخایەنیــان لێكەوتــەوە، بگرە 
دابڕانیــان لەگــەڵ دۆخــی پێــش روودانیانــدا درووســت 
كــرد. لەبــەر ئــەوە پرســیارەكە ئەوەیە: ئایا ئــەم ناوچەیە 

ئاشكرایە كە چیتر هەردوو دەوڵەتی سووریا 
و عێــراق ناتوانــن ئەركــە تەقلیدییەكانــی 
خۆیان ئەنجام بدەن، وەك كۆكردنەوەی باج 
و بە سەربازگرتن لەسەر ئاستی نەتەوەیی. 
ئەم دەوڵەتانە ناتوانن چاودێرییەكی كارای 
ســنوورەكانیان بكەن. پێدەچێت سوننەكانی 
عێراق و ســووریا خاڵی هاوبەشــیان زیاتر 
بێــت، بە بــەراورد بەو زەمینە هاوبەشــەی 
لەگەڵ هاونیشــتمانییەكانیاندا هەیانە. بە 
هەمان شێوە، میلیشیا شیعەكانی عێراقیش 
پیێیــان باشــترە بە پشــتیوانی ئێران شــەڕ 

بكەن، نەك ملكەچی فەرمانەكانی حكومەتی 
عێــراق بن. لە لوبنانیش حزبوڵای شــیعە، 
جۆرێكە لە هێزێكی نایاســایی چەكداری كە 
چالاكییەكانــی لە چوارچێــوەی دەوڵەتێكدا 
ســنووردار نیــن، وەك دەبینیــن بــە هــۆی 
شــیعە  حوســیە  دژی  لــە  دەســتێوەردانی 
یاخیبووەكانــەوە لــە یەمــەن هەڕەشــە لە 

سعودیە دەكات.
 ســەرچاوە: واشــنتۆن پۆســت- ئایندەی 

پشێویی رۆژهەڵاتی ناوەڕاست
 نووسینی: هێنری باركی

بە رەچاوكردنی لەبەریەك 
هەڵوەشاندنەوەی سیستمی 

ناوچەكە، ئەوا نە دەوڵەتانی 
ناوچەكە و نە كاراكتەرە 
نێودەوڵەتییەكان ناتوانن 
سیستمێكی ناوچەیی نوێ 

دابمەزرێنن، ئەمەش 
سەردەكێشێت بۆ ئەوەی 
ناكۆكیەكان بچنە دۆخی 

سڕبوونەوە

هەمیشــە لە بەردەم ئەگەری پێشــهاتی چاوەڕواننەكراو 
و پەرەســەندنی پێشــبینی نەكراودا نییە؟ ئەگەر وابێت، 
ئایــا چــۆن بتوانرێــت بــە چەشــنێك جڵــەوی رەوش و 
رووداوەكان بكرێت كە لانیكەمی ســەقامگیری سیاسی 
و گەشەی ئابووری و دۆخێكی ئەمنی ئارام دەستەبەر 
بكات؟ هەروەها حاڵی حازر ناوچەكە دەســتەویەخە بووە 
لەگــەڵ پەرەســەندنی نــوێ و بــێ پێشــینەدا، هــەروەك 
ڤۆلكــەر پێنســەر دەڵێــت، هەمــوو ئەمانە بــۆ یەكەمجار 
روودەدەن، ئێســتا عێــراق و ســووریا بوونەتــە شــانۆ و 
چەقــی ململانێی ئایدیۆلــۆژی و جیوپۆلەتیكییەكان و 
ململانێكانی پەیوەســت بە ناســنامە، بۆیە دوو دەوڵەتی 
هاوچەرخن كە شكســت بووەتە چارەنووسیان، ئەویش لە 
بەشــێكیدا دەگەڕێتــەوە بــۆ دەســتێوەردانی دەرەكی و لە 
بەشێكیدا بۆ شكستی نوخبە مەحەلییەكە بۆ بنیادنانی 
سیســتمێك كــە هەمووان لــە خۆبگرێت. بــۆ یەكەمجارە 
سووریا و عێراق چیتر رۆڵێكی جیوپۆلەتیكی و چالاك 
ناگێڕن، بەڵكو خۆیان بوونەتە گۆڕەپان و شانۆی كار و 
چالاكییــە جیوپۆلەتیكییەكان. هەروەها بۆ یەكەمجارە- 
كــە رەنگــە ئەمەیان گرنگتر بێت- شــەڕی ناوخۆیی لە 
رۆژهەڵاتی ناوەڕاســتدا چیتر لە ســنووری دەوڵەتەكاندا 
قەتیس نابێت. كەواتە رۆژ بە رۆژ هاوكێشەكان ئاڵۆزتر 
دەبن، نە دەتوانرێت بەر بە روودانی قەیران و تەنگژەكان 

بگیرێــت و نــە دەشــتوانرێت كاتێــك روودەدەن، ئیــدارە و 
جڵەو بكرێن، بەڵكو لەگەڵ روودانیان بەرەو هەڵكشــانی 
زیاتر دەچن و پتر تەشــەنە دەكەن و رەهەندی نوێیان بۆ 
درووست دەبێت و هێز و كاراكتەری زیاتری دەستێوەردان 

درووست دەكەن.
ئــەوەی چــاوەڕوان دەكرێــت ئەوەیــە كــە لــە مــەودای 
نزیكــدا پشــێوی و ئاڵــۆزی و گێــژاو و گەردەلوولــی 
سیاســی و ئەمنی زیاتر باڵدەكێشــن بەســەر ناوچەكەدا، 
لەبــەر ئــەوە هــەروەك نووســەر و توێژەر ئەنیس ســالم لە 
 Changing Regional“ توێژینەوەیەكیدا بە ناونیشــانی
Order” دەڵێــت: حاڵــی حازر گۆڕانــكاری دراماتیكی 
لــە باشــوور و رۆژهەڵاتــی دەریــای ســپی ناوەڕاســت 
روودەدەن، ئەمــەش دەبێتــە هۆی ئەوەی پێشــبینیكردنی 
ئاینــدەی دوورمەودای ناوچەكە كارێكی زەحمەت بێت. 
هەروەها لە كاتێكدا ناكۆكیی نوێ سەریان هەڵداوە، ئەوا 
ناكۆكییــە كۆنەكانیــش درێژەیان هەیە و لە ئارادا ماون. 
هــەر بۆیــە كاتێــك لــە واقیعــی رۆژهەڵاتی ناوەڕاســت 
دەڕوانیــن ئەوا ئەو راســتییە بــەدی دەكەین كە تەناتەت 
نەتوانرا ئیدارەی كێشــە و ناكۆكییەكان بكرێت، هەروەها 
نەتوانراوە ئیحتیوای مەترسی و هەڕەشەكانیش بكرێت. 
خاڵێكــی دیكــە كــە شایســتەی هەڵوەســتەكردن بێــت 
ئەوەیە تەناتەت راپەڕین و شۆڕشــەكانی ئەم ناوچەیەش 

عەرەبســتانی ســعودیە فڕۆكــەی جەنگــی 
رەوانە كردووە بۆ یەمەن بۆ گوزرەوەشاندن 
لە میلیشــیا شــیعە پاڵپشــتیكراوەكان لە 
لایــەن ئێرانەوە. لە عێراقــدا ئەو هێزانەی 
لــە لایەن ئێرانــەوە چەكیــان پێدەدرێت و 
مەشــقیان پێدەكرێت، سەرقاڵی شەڕكردنن 
لە دژی میلیشــیای سوننەكان كە لە لایەن 
سعودیەوە دارایی و چەكداریان بۆ دەستەبەر 
دەكرێت. هەروەها بە دووری هەزاران میل، 
ئیــدارەی ئۆبامــا دەســتەویەخەیە لەگەڵ 
قەیرانێكــی نوێدا، رەنگە شــەڕی ســاردی 
درێژخایەنــی رۆژهەڵاتــی ناوەڕاســت لــە 

سەروبەندی گەرمبووندا بێت.
سعودیە و ئێران، كە یەكەمیان هێزە سوننە 

رەنگە شەڕی ساردی رۆژهەڵاتی ناوەڕاست
بەرەو شەڕێكی كراوە بچێت

ســەرەكییەكەی جیهانی ئیسلامی و ئەوەی 
دووەمیان هێزە شیعە ســەرەكییەكەی ئەو 
جیهانەیــە، بە دەیان ســاڵ و بە پەنهانی 
و بێدەنگــی ســەرقاڵی رەوانەكردنی چەك 
و پــارە بوون بۆ هێــزە هاوپەیمانەكانیان 
لــە ناوچەكــەدا، ئەمــەش وەك هەوڵێــك 
بــۆ بنیادنانــی دەستڕۆیشــتوویی خۆیان 
لە ســەر حیســابی یەكتر. واتە لە سێبەر 
و تاریكیــدا ململانێ و ركابــەری یەكتریان 
كردووە، واتە وەكیلەكانیان هەســتاون بە 
ئەنجامدانی شەڕەكە لە بری ئەوان و لە بری 
ئەوانیش كــوژراون. بەڵام دەســتێوەردانی 
ریــاز لە یەمەن رووی ئــەو ناكۆكییەی بۆ 
سەرتاســەری جیهــان هەڵماڵــی، كە بۆی 

حاڵی حازر گۆڕانكاری 
دراماتیكی لە باشوور و 
رۆژهەڵاتی دەریای سپی 
ناوەڕاست روودەدەن، 
ئەمەش دەبێتە هۆی ئەوەی 
پێشبینیكردنی ئایندەی 
دوورمەودای ناوچەكە كارێكی 
زەحمەت بێت

نموونــە  بــۆ  ناگــەن،  خۆیــان  ئەنجامــی  و  ئــاكام  بــە 
راپەرینەكانــی بەهــاری عەرەبــی ئەگەرچــی هەڵگری 
خــەون و مــژدەی گــەورە بــوون، بــەڵام بــە نائومێدی و 
تێكشــكان كۆتاییــان هــات، ئــەم نائومێــدی و ئــاژاوە و 
پشێوییەش لەم وڵاتانەدا گەورەترین شەپۆلی كۆچی لە 

مێژووی جیهاندا درووست كردووە. 
لــە  نــوێ  سیســتمێكی  نەتوانرێــت  ئەگــەر  كەواتــە 
ناوچەكــەدا بنیــاد بنــرێ و ئەگــەر چارەســەری كارا و 
ریشەییانەی كێشەكان نەدۆزرێتەوە، ئەوا چ چارەنووسێك 
چاوەڕێی ناوچەكە دەكات؟ سەبارەت بەم لایەنە سەنتەری 
كۆڕبــەر بۆ كاروبارە نێودەوڵەتییەكان لە توێژینەوەیەكیدا 
بە ناوی: »دەوڵەتی ئیســلامی و ئایندەی رۆژهەڵاتی 
ناوەڕاســت« لە بارەی ســیناریۆكانی ئایندە ئاماژە بەوە 
دەكات كە: »بە رەچاوكردنی لەبەریەك هەڵوەشاندنەوەی 
سیســتمی ناوچەكــە، ئــەوا نە دەوڵەتانــی ناوچەكە و نە 
كاراكتەرە نێودەوڵەتییەكان ناتوانن سیستمێكی ناوچەیی 
نــوێ دابمەزرێنــن، ئەمــەش سەردەكێشــێت بــۆ ئــەوەی 
ناكۆكیەكان بچنە دۆخی ســڕبوونەوە، ئەمەش ئەگەری 
هەڵكشــانی زیاتری بارودۆخەكە لەخۆ دەگرێت. لەوەش 
زیاتر، دەبێتە هۆی داكشــانی زیاتری دەستڕۆیشــتوویی 
رۆژئــاوا، لــە ئەنجامــدا رۆژئــاوا كار بــۆ بەهێزكردنــی 

شەریكە ناوچەییەكانی خۆی دەكات«.

 پێگە و نەخشی كورد لە ناوچەكەدا
مۆدێلێكی سەركەوتوو لە ناوچەیەكی شكستخواردوودا
 لە توێژینەوەی رۆژهەڵاتی ناوەڕاست لە ژێر سێبەری 
دەوڵەتــی ئیســلامیدا ئاماژە بــەوە كراوە كە پێدەچێ ئەو 
نیمچــە دەوڵەتانــەی كە كورد خاوەندارین لە ناوچەكەدا، 
بەتایبەتی هەرێمی كوردستان لە عێراق، بەرجەستەبوونی 
خەونــی نوخبە رۆژئاواییــەكان بن، هەر لە لیبڕاڵەكانەوە 
بــۆ موحافیــزكارە نوێیەكانی ئەمەریــكا – كە ماوەیەك 
پێش ئێستا لە ئارادا بوون-، ئەمەش حاڵەتێكی جیاوازە 
بە بەراورد بەو كێشــە سەرەكییانەی لە ناوچەكەدا هەن. 
چونكە لەم هەرێمەدا قەوارەیەكی سیاســیی كارا بوونی 
هەیە، كە توانای ئەوەی هەبێت بونیادێكی كارای شێوە 
دەوڵــەت دابمەزرێنێــت، هەموو ئەمانە لە ســەروەختێكدا 
كە پشــێوی باڵی كێشــاوە بەسەر ناوچەكەدا و سیستمی 
ناوچەیــی لە لێكترازان و لەبەریەك هەڵوەشــاندنەوەدایە. 
لەبــەر ئــەوە رەنگــە لــە نێــو ئــەم هەلومەرجــە ســەخت و 
دژوارەدا كوردان رێگەچارەیەكی دیكە شــك نەبن، جگە 
لــە خســتنەگەڕی هەوڵەكانیان بۆ مومارەســەی مافی 
بڕیاردانــی چارەنــووس، چونكــە رەوا نییــە چیتر باجی 
هەڵــە و شكســت و داڕووخانــی حوكمڕانــی لــە عێراقدا 
بــدەن. لێــرەدا دەتوانیــن ئامــاژە بــەوە بكەیــن كــە كــورد 
دەتوانێــت بــە پشتبەســتن بە پاســاوی بەهێــز پێداگیری 

هەیە بۆ شــەڕێكی كراوە لە نێوان هەردوو 
وڵاتەكەدا سەربكێشێت.

حاڵی حازر وەكیلەكانی ئێران و ســعودیە 
لە رۆژهەڵاتی ناوەڕاســتدا لەگەڵ یەكتریدا 
لەشــەڕدان. سەرۆكی سووریا، بەشار ئەل 
ئەســەد، كە هاوپەیمانێكی نزیكی ئێرانە، 
چــەك و دارایــی لە لایــەن ئێرانــەوە پێی 
گەیشــتووە، هەروەها كەســانی ســەر بە 
دەزگای هەواڵگــری وڵاتەكــەی و كەســانی 
قاڵبووی شــەڕی وەك میلیشیای حزبوڵای 
لــە لوبنانەوە بــۆ هاوكاریكردنی ئەســەد 
رەوانە كردووە. لە هەمان كاتدا، سعودیە 
چــەك و دارایــی و كــەل و پەلــی رەوانــە 
كردووە بۆ ئەو هاوپەیمانێتیە ناتۆكمەیەی 

كــە شــەڕی رووخاندنــی ئەســەد دەكەن. 
هــاوكاری دەرەكــی دەبێتــە هــۆی ئەوەی 
شــەڕە ناوخۆییــە خۆێناوییەكەی وڵاتەكە 
درێژە بكێشــێت، كە بە سەدان هەزار كەس 
تێیدا كوژراون، ملیۆنەها كەســیش بێ ماڵ 
و حاڵ بوون و شارێكی كۆنی وەك حەلەب 
بە راددەیەكــی گەورە خاپوور بووە و هیچ 
لایەكیــش لــە ســەركەوتنی كۆتایی نزیك 

نەبۆتەوە.
 ســەرچاوە: لــە یەمەنــدا: بــۆی هەیــە 
شەڕی ساردی رۆژهەڵاتی ناوەڕاست ببێتە 

شەڕێكی گەرم
 نووسینی: یوچی درێزەن

 رۆژنامەی واشنتۆن پۆست 

كێشەی جیهانی ئێستادا لەوەدا 
چڕدەبێتەوە كە نە دەتوانرێت 

پێشبینی پەرەسەندنەكان 
بكرێت، نە دەشتوانرێت بەر بە 

روودانیان بگیرێت، لە بەشێكیدا 
بێتواناییش لە بەرپێگرتن بە 
پەرەسەندنەكان لە بێتوانایی 

لە پێشبینیكردنی رووداوەكانەوە 
سەرچاوەی گرتووە

لەســەر پیادەكردنی مافــی بڕیاردانی چارەنووس بدات، 
لە نێویشیاندا هەنگاو هەڵگرتن بۆ دامەزراندنی دەوڵەتی 
ســەربەخۆ و گەیشــتن بە ترۆپكی ئامانجەكانی خۆی. 
چونكە لە ئێســتادا سەرجەم چاودێران و توێژەران كۆكن 
لەســەر ئــەوەی عێــراق بە جۆرێــك تێكشــكاوە كە چیتر 
نازناوی دەوڵەتێكی یەكگرتوو پڕ بە پێســتی ئەم وڵاتە 
نییــە و بگــرە پایەكانــی دەوڵــەت بە جارێك لــەم وڵاتەدا 
داڕووخــان و حوكمڕانییەكەشــی دووچاری شكســتێكی 
گــەورە بۆتــەوە و لــە هەنــدێ لە بەشــەكانی وڵاتەكە لە 
رووی ئەمــری واقیعــەوە دەســەڵاتی دەوڵــەت كۆتایــی 
هاتووە و لە چەند بەشێكیشــیدا دەوڵەتی ئەمری واقیع 
درووســت بــووە. لێــرەدا جێی خۆیەتی ئامــاژە بە دوایین 
راپۆرت بكەین لەم بارەیەوە كە بە ناونیشانی: »بنیادنانی 
دەوڵــەت لــە كوردســتانی عێراقــدا« كــە پرۆژەیەكــە لە 
لایەن ئامۆژگای دیراساتی مافەكانی مرۆڤی سەر بە 
زانكــۆی كۆلۆمبیــا ئامادە كراوە و دەیڤید فیلیپس، كە 
بەڕێوبــەری پرۆگرامــی بنیادنانی ئاشــتی و مافەكانە 
لــەم ئامۆژگایــە، خــۆی بەڕێوەبــەری ئــەم پرۆژەیەیــە. 
لــەم راپۆرتــەدا بــاس لــەوە دەكــەن هەوڵەكانی كــورد بۆ 

دامەزراندنی دەوڵەتی تایبەت بە خۆی خەونێكی رەوایە 
و شایســتەی ئەوەیە كۆمەڵگەی نێودەوڵەتی پشــتیوانی 
لێبــكات، بــۆ بنیادنانــی ئــەم دەوڵەتــەش پرۆســەیەكی 
ئــارام و ســەقامگیر هەبێــت، لــە راپۆرتەكــەدا هاتــووە: 
»قەیرانەكانــی رۆژهەڵاتــی ناوەڕاســت-وەك داعــش و 
شــەڕی ناوخۆیی سووریا و شەپۆلی پەنابەران- بوونەتە 
جێی ســەرنجی سیاسەتداڕێژەران، یەكێك لەو ناوچانەی 
شایســتەی شــیكردنەوەی زیاترە پەرەســەندنی پرۆسەی 
هەرەســهێنانی  عێراقــە،  كوردســتانی  ســەربەخۆبوونی 
ســوپای عێــراق و بــە ئاســانی كۆنتڕۆڵكردنــی ناوچــە 
ســوننەكانی عێــراق لــە لایــەن داعشــەوە راچڵەكانــدن و 
بــە هــۆش هێنانــەوەی چاودێــران و سیاســەتداڕێژەرانە. 
عێراقێكی یەكگرتوو چیتر واقیعێك نییەو لەئارادا بێت. 
كەواتە پێویســتە سیاســەتەكان بگونجێندرێــن بۆ ئەوەی 
رەنگدانەوەی واقیعی ســەر زەوی بن. لەگەڵ ئەوەشــدا، 
هێشــتا كۆمەڵگەی نێودەوڵەتی دەستبەرداری بیرۆكەی 

عێراقێكی یەكگرتوو نابێت.
ئەم تێڕوانینە پتر لە نێو ئەمەریكادا باڵادەستە، كە بە 
چەندەها ترلیۆن دۆلاری خەرجكردووە و پتر لە دەیەیەك 

دوای ئازادكردنی شنگال
ئومێدی ئەوە پەیدا بوو ستراتیژیەتی ئۆباما بەرهەمی هەبێت

بەپێی لێكدانەوەی بەرپرس و شرۆڤەكارانی 
ئەمەریكا، بۆی هەیە گرتنەوەی شــنگال و 
لەتكردنی رێگەی خێرای ستراتیژی 47 كە لە 
ژێردەستی دەوڵەتی ئیسلامیدا بوو، گوڕ و 
تین ببەخشێت بە ستراتیژیەتەكەی ئۆباما 

بۆ تێكشكاندنی گرووپێكی تیرۆریستی.
ئەو هێرشــەی بۆ ماوەیەكــی دوور و درێژ 
چاوڕوان دەكــرا ئەنجام بدرێــت، یەكێكە 
لە ئاماژەكان. ئەو بەرپرســانە دەڵێن: وا 
ســتراتیژیەكەی ئۆباما لــە دژی دەوڵەتی 
ئیســلامی لــە عێــراق و ســووریا- كــە 
رووبــەڕووی رەخنەكەیەكــی زۆر بــۆوە و 
ســتراتیژیەتێكی خاو بــوو- دەرئەنجامی 

دەبێت.
ئەگەر هێزە كوردییەكان بتوانن پارێزگاری 
لە رێگــەی خێرای 47 بكــەن، ئەوا رێگەی 
ســەرەكیی كۆمەكــی هێزەكانــی دەوڵەتی 

ئیســلامی دەبڕن، ئــەو هێڵــەی دەكەوێتە 
نێــوان باشــوور و ناوەڕاســتی عێــراق و 
بنكەی ســەرەكییان لە رەققە كە دەكەوێتە 
باكــووری ســووریاوە. ئــەو بەرپــرس و 
شــرۆڤەكارانە دەڵێــن: ئەمــەش وا دەكات 
گرووپەكــە بــە زەحمەت بتوانێــت جووڵە 
بكــەن بە هێــزی پشــتیوان و كۆمــەك لە 

هەردوو بەرەی سنوورەوە. 
جێفــری وایت، كــە شــرۆڤەكاری دەزگای 
هەواڵگــری ئەمەریــكا بــووە و ئێســتاش 
توێــژەرە لــە ئامــۆژگای واشــنتۆن بــۆ 
سیاســەتی رۆژهەڵاتــی نزیــك، دەڵێــت: 
داعشییەكان لە چەند بەرەیەكدا دووچاری 
فشــاری زۆر بوونەتەوە، ئێستاش ئەوان 
دەبێت لەبــارەی چۆنیەتــی بڵاوەپێكردنی 

هێزەكانیان بڕیاری قورس بدەن. 
جێفــری وایــت و دوو بەرپرســی دیكــەی 

لە ئێستادا پێناچێت دەوڵەتانی 
ئەم ناوچەیە نە ئیرادە و نە 
توانای ئەوەیان هەبێت گرژی 
و ئاڵۆزییەكان یەكلا بكەنەوە. 
كەواتە هەموو ئەوانە پێویست 
بە هەڵوەستەكردن دەكات 
بۆ تێڕامان لەو هاوكێشە 
و پەرەسەندنە نوێیانەی 
هاتوونەتەئاراوە

زۆری  ژمارەیەكــی  و  دەســتەبەركردووە  راهێنانــی  لــە 
گیانــی سەربازەكانیشــی لەدەســت داوە. ئــەو بونیــادەی 
دەوڵــەت كــە لــە رێككەوتنــی ســایكس-پیكۆی ســاڵی 
1916دا وێناكــرا ئێســتا لــە ســەروەختی داڕووخاندایــە. 
ســەقامگیری ناوچەكە پێویســتی بە بیركردنەوەی نوێ 

هەیە.
كەواتــە لێــرەدا ئــەوەی جێی ســەرنجە درووســتبوون و 
گەڵاڵەبوونــی بۆچــوون و تێڕوانینــی نوێیە كــە رایوایە 
مایــەی  چیتــر  كۆنەكــەوە  سیســتمە  بــە  دەســتگرتن 
بــۆ  نییــە  ســەقامگیری  و  ئارامــی  دەســتەبەركردنی 
ســەقامگیری  ئێســتادا  لــە  بەپێچەوانــەوە  ناوچەكــە، 
ناوچەكە بەندە بە پێداچوونەوە بە سیاسەتە پیادەكراوەكان 
و لەبەرچاوگرتنــی ئــەو واقیعــە نوێیــەی هاتۆتەئاراوە، 
واتــە لەبــری ئــەوەی پێداگیــری لەســەر گەڕاندنــەوەی 
بارودۆخەكــە بــۆ بــاری رابــردوو بكرێت، ئێســتا درك بە 
مەحاڵــی ئــەم ئەركە و بــە بێهودەیی ئەم هەوڵە دەكرێت، 
بۆیــە بــەو دەرئەنجامــە گەیشــتوون كە واقیعــە نوێیەكە 
پێویســتی بــە بیركردنەوە و سیاســەتی نــوێ هەیە. هەر 
لەبەر ئەم هۆكارەشــە لەو توێژینەوەدا باس لەوە دەكرێت 

كە »هەر لە ســاڵی 1991ـــەوە كوردی عێراق دەوڵەتی 
ئەمری واقیعیان بنیادناوە. لە ماوەی دوانزە ساڵی دوای 
داگیركارییەكــەی ئەمەریكاوە، كــوردی عێراق هەوڵیان 
بەغــدا  مەركەزییەكــەی  حكومەتــە  لەگــەڵ  كار  داوە 
بكــەن. لەگــەڵ هەرەســهێنانی عێراقیشــدا، چیتر ئەوان 
ئەو كارە ناكەن. ئێمە نازانین چۆن و كەی ئەوان هەوڵی 
ئــەوە دەدەن ســەربەخۆبوونێكی رەســمی بەدەســت بهێنن، 
بــەڵام لــە بەرژەوەنــدی كۆمەڵگــەی نێودەوڵەتــی نییــە 
بەربەســت درووست بكات لە بەردەم خەونی رەوای كورد 
بــۆ مومارەســەكردنی مافی بڕیاردانــی چارەنووس. لە 
بری ئەوە پێویســتە كۆمەڵگەی نێودەوڵەتی كار لەگەڵ 
هەرێمــی كوردســتان و بەغــدا و دەوڵەتــە پێوەندیدارەكان 
بــكات، بــۆ ئــەوەی پرۆســەكە بــە پــرس و راوێــژ و بــە 
شــێوازێكی دیموكراتی و بەرپرســیارانە و ســەقامگیرانە 

بەڕێوە بچێت.«
كەواتە دامەزراندنی دەوڵەتی ســەربەخۆیی كوردستان 
لەگــەڵ ئــەوەی مافێكــی رەوا و خەونێكــی شــەرعییە، 
هۆكارێكیشــە بــۆ ســەقامگیری و ئارامــی و دەبێتــە 
مایەی چارەسەركردنی بەشێك لە كێشەكانی ناوچەكە. 

ئەمەریكا ســەرنجی ئەوەیــان داوە كە لە 
كاتێكدا گرتنەوەی شــنگال سەركەوتنێكی 
رێگەیەكــی  هێشــتا  بــەڵام  گرنگــە، 
دورودرێژمــان لە پێشــە بۆ تێكشــكاندنی 
دەوڵەتی ئیسلامی، كە ئەوەی خستۆتەڕوو 
توانای خۆگونجاندنی لەگەڵ شكستەكاندا 
هەیە- و لە ماوەی 14 مانگی هێرشەكانی 
ســەرۆكایەتی  بــە  هاوپەیمانێتیەكــە- 
ئەمەریكا هەر كاتێك هێرشی كرابێتەسەر 

لە شوێنێكی دیكە سەریهەڵداوەتەوە. 
بەرپرســێكی ئەمەریكــی، دەڵێــت: لێرەدا 
شــەڕی ئیســتنزاف بەڕێوەدەچێــت. بەڵام 
هێشــتا دەوڵەتی ئیســلامی توانای زۆری 
هەیــە و پێداگیرییەكی سەرســوڕهێنەری 
هەیــە بۆ بــەردەوام بــوون تاوەكو مردن. 
بەرپرســەكان دەڵێــن هــەر هەوڵێــك بۆ 
گرتنەوەی مووســڵ، -دووەم گەورەترین 

شــاری عێــراق - لــە دەســتی دەوڵەتــی 
ئیســلامی، چەنــد مانگێكــی پێدەچێت بۆ 
ئەوەی ئەنجام بدرێت، بەڵام لە بنەڕەتدا 
ئامانجی ســتراتیژیەتەكەی ئۆباما كە لە 
ساڵی پاردا ئاشــكرای كرد- دوای ئەوەی 
چەكدارانــی دەوڵەتی ئیســلامی توانییان 
نەوایەك بۆ خۆیان لە ســووریا دروســت 
زۆری  بەشــێكی  ئــەوەی  دوای  و  بكــەن 
عێراقیــان داگیركــرد- ئەوەیــە ســەرەتا 
ئــەم گرووپــە گۆشــەگیر بكرێــت و دواتر 

تێكبشكێندرێت.
 ســەرچاوە: بۆی هەیە شــەڕی شــنگال 
گــوڕ و تین بە ســتراتیژیەتی ئۆباما دژی 

دەوڵەتی ئیسلامی بدات
 نووســینی: جۆناســان لانــدای و وارین 

سترۆبێڵ 
 لە سایتی رۆیتەرزدا بڵاو كراوەتەوە.

دامەزراندنی دەوڵەتی 
سەربەخۆیی كوردستان لەگەڵ 

ئەوەی مافێكی رەوا و خەونێكی 
شەرعییە، هۆكارێكیشە بۆ 

سەقامگیری و ئارامی و دەبێتە 
مایەی چارەسەركردنی بەشێك لە 

كێشەكانی ناوچەكە

ژێرخانی داعش پاشماوەی 
رژێمی سەدام حوسێنەو سیاسەتی 
تایفەگەری مالیكی دروستی كردەوە

نەدیم شاهدی توێژەری باڵا لە چاتام هاوس بۆ گوڵان:
ـی
ســ
ـــا
سـیـ

* وەك دەزانن حاڵی حازر رەوشی رۆژهەڵاتی ناوەڕاست 
بەرەو ئاژاوە و ئاڵۆزی زیاتر دەچێت، بارودۆخی ناوخۆیی 
ئەم وڵاتانە پشــێوی باڵی كێشــاوە بەســەریدا و وڵاتانی 
دەرەكیش بەردەوام دەســتێوەردان دەكەن. پرسیارەكە ئەوەیە 
تــا چەند تێوەگلانی رووســیا لــە بارودۆخی رۆژهەڵاتی 

ناوەڕاست كێشەكانی ئاڵۆزتر كردووە؟ 
- پێموایــە هێشــتا لــە ســەرەتای كێشــەكانداین لەگــەڵ 
رووســیادا لە ناوچەكەدا لەبەر ئەوەی رووســیا بەگشــتی 
رۆژئــاوا  سیاســەتەكانی  رووبەڕوبونــەوەی  بــۆ  هاتــووە 
و ئەجێنــدای ئەمەریكــی، ئەمــەش هێشــتا بەڕاســتی 
دەرنەكەوتووە، بۆیە ئێستا ناكۆكییە راستەقینەكە لە نێوان 
رووسیا و ولایەتە یەكگرتووەكاندایە لە ناوچەكەدا، بەڵام 
هێشــتا رووبەڕووبوونەوەیەكــی وا نەزانــراوە و بەدڵنیایەوە 
دەردەكەوێت و دەزانرێت. ئەمەریكا و رووســیا دەیانەوێت 
خۆیان لە لایەنی ســەربازی و دیپلۆماســی بەدوور بگرن 
و هەردووكیــان وا خۆیــان پیشــان دەدەن كە شــەڕ لەگەڵ 
داعــش دەكەن، ئەمەش راســت نییــە، هەردووكیان خۆیان 
وادەردەخــەن كــە كار دەكــەن بــۆ چارەســەرێكی سیاســی 
لــە ســووریا، ئەمــەش هــەر راســت نییــە، لەبــەر ئــەوەی 
رووســیا و ئێران كار لەســەر چارەســەرێكی ســەربازی لە 
ســووریا دەكــەن، بۆیە نكۆڵیكردنێكــی زۆر هەیە لەلایەن 
رۆژئــاواوە لەترســی ئیعترافكــردن بەمــە، بــەڵام ئەمــە 
رووبەڕووبوونەوەیەكــە كە جەنگی ســاردمان بیردەخاتەوە، 
بــەڵام زوو، یــان درەنــگ مــن پێموایــە ئەمــە شــتێكی 
حەتمییە و ئیعترافی پێدەكرێت، رووداوەكەی فڕۆكەكەش 

لە توركیا هەنگاوێكە بەو ئاراستەیە. 
* بەرەنگاربوونەوەی تیرۆر بەتایبەتی پاش پەلامارەكانی 
پاریــس بایەخــی زۆرتــری پێدراوە و سیاســەتی ســەرۆك 
ئۆبامــا تێكشــكان و لەناوبردنــی تیرۆرە، بەڵام كێشــەكە 
ئەوەیــە لــە پاكســتانەوە تــا نایجریــا وڵاتانــی ناوچەكــە 

دەوڵەتی شكســتخواردون و بۆشــاییەكی ئەمنی هەیە و 
پاش تێكشــكانی داعشــیش، رەنگە میلیشیا و گرووپی 
تیرۆریســتی دیكە ئەو بۆشــاییە پڕبكەنــەوە، كەواتە بێ 
پاڵپشــتیكردنی ئەو وڵاتانە بۆ دابینكردنی ئاســایش بۆ 

ئەو ناوچانە چۆن تیرۆر لەناودەبرێت؟ 
- مــن راڤەیەكــی تــا رادەیــەك جیــاوازم هەیە بــۆ ئەمە، 
ئــەوە دەوڵەتانــی شكســتخواردوو نیــن كــە تیرۆریزمیــان 
بەرهەم هێناوە، بەڵكو ئەو كاتانەی كە ســەركەوتوو بوون 
تیرۆریان بەرهەم دەهێنا، بۆیە عێراقی ژێردەستی سەدام 
تیرۆریزمــی بەرهــەم دەهێنــا، ســووریای ژێر دەســەڵاتی 
ئەســەد تیرۆریــزم بەرهــەم دەهێنێــت و پاڵپشــتی دارایــی 
درووســتی  حوســێن  ســەدام  دێوێكــە  داعــش  دەكات، 
داعــش  چارەســەركردنی  بۆیــە  هێشــتویەتەوە،  و  كــرد 
دوا  و  حوســێنە  ســەدام  پاشــماوەكانی  چارەســەركردنی 
گۆڕانكارییــە لــە عێراقــدا، بۆیــە پێویســتمان بــەوە نییە 
دەوڵەتــەكان بگەڕێنینــەوە بــۆ شــوێنی خۆیان، پێویســت 
نییــە ئەســەد بگەڕێنینــەوە، بەڵكــو پێویســتە لەنــاوی 
بەریــن، لەبــەر ئــەوەی خۆی كێشــەكەیە و چارەســەرەكە 
نییــە. هــەر لێرەشــەوەیە كــە سیاســەتی ئەمەریكــی بــە 
تــەواوی خــراپ ئاراســتە كــراوە لەناوچەكــەدا، لەبــەر 
ئەوەی بایەخ بە نیشــانەكانی نەخۆشــییەكە دەدات، نەك 
مەســەلە راســتەقینەكە و بە شــەڕكردن لەگەڵ داعش و 
فەرامۆشــكردنی هەڕەشــەكانی دیكــە لەناوچەكەدا وەك 
پاسەوانانی ئێرانی كە كاران لە سووریا و عێراق و لوبنان 
و بەحرەیــن و یەمەنــدا، ئــەوا هەڵەیەكی گــەورە دەكەن و 

شەڕ لەگەڵ توندڕەوان هەموویان ناكەن. 
* ئەگەر ســەبارەت بە هەڵوێســتی قەتەر و توركیا قسە 
بكەین، هەست دەكەین هەڵوێستیان لێك نزیكە، ئایا چۆن 

ئەم لێكنزیكییە دەخوێنێتەوە؟ 
- قەتــەر و توركیــا و ســعودیە و دەوڵەتانــی كەنــداو لــە 

نەدیم شــاهدی، توێژەرە لە پرۆگرامی رۆژهەڵاتی ناوەڕاســت و باكووری ئەفریقیا لە ئامۆژگای چەتەم هاووس، 
پێشتر بەڕێوبەری سەنتەری دیراساتی لوبنانی بووە لە كۆلێژی ئۆكسفۆرد. هەروەها راوێژكاری چەندین حكومەت 
و رێكخــراوی نێودەوڵەتــی بــووە. خاوەنــی چەندیــن بڵاوكراوەیــە و بــەردەوام قســە و لێدوانی لەبــارەی كاروبارەكانی 
رۆژهەڵاتــی ناوەڕاســتەوە هەیــە. بــۆ بەدواداچوون و لێكدانــەوەی دوایین گۆڕانكاری و پێشــهاتەكانی رۆژهەڵاتی 
ناوەڕاست و پرسی بەرەنگاربوونەوەی تیرۆر و چۆنیەتی تێكشكاندنی داعش، گوڵان چەند پرسیارێكی ئاڕاستەكرد 

و ئەویش بەم شێوەیە خوێندنەوەی خۆی بۆ بارودۆخەكە خستەڕوو. 

یاسای نێودەوڵەتی بەرپرسیارت 
ناكات لەوەی دژی ستەمكاری 

كارت نەكردووە، بەڵام لە 
رووی مێژووییەوە ئەگەر 
بوەستیت و سەیر بكەیت 

دیكتاتۆرەكان خەڵكی خۆیان 
بە كۆمەڵ دەكوژن، ئەوا مێژوو 

بەرپرسیارت دەكات

بە تەنیا داعش هەڕەشە نییە، 
دیكتاتۆرەكان هەڕەشەن و ئەم 
دیاردەیەیان درووست كردووە، 
دەبێت دیدێكی درێژخایەنمان 
هەبێت بەوەی ئەم ناوچەیە 
دەبێت لە داهاتوودا چۆن بێت

هەمــووان زیاتــر دژی داعشــن، لەبەر ئــەوەی داعش بە 
شــێوەیەكی ســەرەكی هەڕەشــەیە بــۆ ئــەو دەوڵەتانــەش، 
داعــش ئامانجی ئــەوەی نییە تــاران داگیربكات، ئەوان 
دەیانەوێــت ئیســتەنبول و ریــاز و مەككــە داگیــر بكەن، 
داعــش لەدژی ئاراســتە ســەرەكییەكەی خۆیەتی، بۆیە 
تونــدڕەوان دەیانەوێــت زاڵ بــن بەســەر رەوتــە باوەكــەی 
كۆمەڵگەكــەی خۆیــان. بــۆ ئەمــەش دوولایــەن هــەن: 
پاسەوانانی شۆڕشی ئیسلامی ئێران كە ئامانجی ئەوەیە 
زاڵ بێــت بەســەر رەوتــە باوەكەی نێو شــیعە كــە نەجەفە 
و هەڕەشــەن بۆ ئەو رەوتە ســەرەكییەی شــیعە، هەروەها 
داعــش هەیــە كــە دەیەوێت باڵادەســت بێت بەســەر رەوتە 
باوەكانی نێو سوننەكان، كاتێك شەڕ لەگەڵ یەكتر دەكەن، 
هەردووكیان براوەن لە دژی رەوتە باوەكان. بۆیە شــەڕی 
راســتەقینە لە دژی داعش لەلایەن قەتەر و ســعودیە و 
توركیایە و زۆرباش دەزانن كە شــەڕكردن لەگەڵ داعش 
بە بۆمبارانكردنی نابێت لە ئاسمانەوە، بەڵكو بەوە دەبێت 

كە ئاڕاستە سەرەكییەكەیان لێ بسەندرێتەوە.
*  بــەڵام بــەو شــێوەیەی حكومەتــی عێراقــی شــەڕیان 
لەگەڵــدا دەكات، بــە درووســتكردنی حەشــدی شــەعبی 

شیعەكان جیاوازیە تائیفییەكانی قووڵتر كردووەتەوە؟ 
- بــە بۆچــوون و راڤــەی مــن، ئەو هــۆكارەی وای كرد 
داعــش بــەرەو موســڵ و رومــادی و شــوێنەكانی دیكــە 
بڕوات بەبێ بەرەنگاری و پرسی ئەوەی بۆچی خەڵك لە 
دژی شۆڕشــیان نەكرد، لەبەر ئەوەیە پێیانوایە حەشــدی 
میلیشــیا  و  ئێــران  شۆڕشــی  پاســەوانانی  و  شــەعبی 
شــیعەكان و هەروەها پێشــمەرگە هەڕەشەیەكی گەورەن، 
لەبــەر ئــەوەی مەســعود بارزانــی رایگەیانــد كــە تەنیــا 
لــە كوردســتان شــەڕ دەكــەن، بۆیە ئەگەر من شــێخێكی 
خێڵەكــی بــم و ببینــم پێشــمەرگە دێــت، ئەوا داعشــم لا 
باشــتر دەبێــت، لەبــەر ئــەوەی نامەوێــت ببــم بە بەشــێك 
لــە كوردســتان و میــوان بــم و وەك بێگانــە بــم لە خاكی 
خۆمــدا، بۆیــە دەبێــت بزانن كە بۆ خەڵكــی ئەو ناوچانە 
چارەســەرێكی درێژخایــەن پێویســتە، كە هەموو هەســت 
بكــەن لــە ماڵــی خۆیاندان، هەروەها هەڕەشــەكان بۆ ئەم 
دیدە درێژخایەنە، كە سوننە و شیعە و كورد و ئێزیدی و 
هەمووان لە ئاشــتیدا لە عێراقدا بژین كە زۆر ئەگەری 
هەیــە و دەبێتــە شــوێنێكی زۆر بــووژاوە، تونــدڕەوەكان، 
ئەوانــەی كــە پــرۆژەی هەژمونداریــان هەیــە، پێویســتە 
بارودۆخێك درووســت بێت كە تیایدا خەڵك هەســت بكەن 
دەتوانــن پێكــەوە بژیــن، هــەر ئەمەشــە كە ونــە، ئەمەش 
ونــە لەبــەر داعش، لەبەرئەوەی ئەگەر شــیعە، یان كورد 
بیــت، ناتوانیــت لەگــەڵ داعشــدا بژیت، ئەگەر ســوننە 
بیت ناتوانیت لەگەڵ حەشدی شەعبیدا بژیت، هەروەها 

ناشــتوانیت لەگەڵ پێشــمەرگەدا بژیــت داگیرت بكات، 
بۆیە چارەســەری درێژخایەن ئەوەیە هەمووان هەســت بە 

ئارامی بكەن. 
* ئایا سەرۆك وەزیرانی پێشوی عێراق مالیكی یەكێك 
لەو هۆكارانە نەبوو كە داعش بەشــە ســوننەكانی عێراق 

داگیربكات؟ 
-  ئەگــەر بمانەوێــت بــە دیاریكراوی ئەمــە بڵێین، ئەوا 
بــە تۆخكردنــەوەی جیاوازییە تائیفییەكان لە عێراقدا ئەم 

دەرئەنجامە هاتەدی. 
*  بــەم دواییانــە رزگاركردنــی شــنگال لەلایــەن هێزی 
پێشــمەرگەوە ســەلماندی كە پێشــمەرگە دەتوانێت هێزی 
زەمینــی بێت بۆ تێكشــكانی تیــرۆر، لەبەر ئەوەی ئەمە 
بە تەنیا شــەڕی خەڵكی كوردســتان نییە، بەڵكو شەڕی 
هەمــوو جیهانــی ئازادە. تاچەند پاڵپشــتی ئەو بیرۆكەیە 
دەكەیــت كــە هاوپەیمانی نێودەوڵەتی پێویســتە یارمەتی 
هێزەكانــی پێشــمەرگە بــدەن بــۆ تێكشــكانی دوژمنــی 

جیهان؟ 
- بەڵــێ دەزانــم و زۆر بــە بــەرزی ئــەوە دەنرخێنــم كــە 
پێشــمەرگە دانیشــتووانی كوردســتان دەپارێــزن و بــە بێ 
ئــەوان شــتی زۆر خــراپ رووی دەدا بەســەر كــورددا، 
بەڵام پێشــمەرگە ناتوانێت مووسڵ رزگار بكات، ئەوەی 
پیویســتە ئەوەیــە بگەڕێنــەوە بۆ ســەحوە، ئــەو رۆژانەی 
خەڵكی ئەو ناوچانە لە دژی بەعس و قاعیدە شۆڕشیان 
كــرد، خێڵــەكان و خەڵكــی ناوچەكــە ئەوانــەن كــە دەبێت 
شــوێنەكە بگــرن، نەك پێشــمەرگە و حەشــدی شــەعبی 

لەبەرئەوەی ئەمە نابێت. 
* ســەبارەت بە بڕیارە نوێیەكەی ئەنجومەنی ئاسایشــی 
نەتەوە یەكگرتووەكان لە بارەی رێگرتن و سەركوتكردنی 
گرووپە توندڕەو و تیرۆریستییەكان كە بە شێوەیەكی بێ 
پێچ و پەنا هێرشــە تیرۆریســتیەكانی داعشی شەرمەزار 
كــرد، پرســیارەكە ئەوەیە لێكەوتەكانی ئــەو بڕیارە چین، 
بەتایبەتی كە دەڵێت هەڕەشــەكان لە مێژوودا هاوشــێوەی 

نەبووە؟ 
- پێموایە پێویســتە پێناســەی گرووپە توندڕەوەكان فراوان 
بكرێــت، لەبــەر ئــەوەی پاســدارانی ئێرانیــش گرووپێكی 
توندڕەون و هاوشێوەی داعش و زیاتریش مایەی هەڕەشەن، 
بۆیــە پێموایــە بڕیارەكــە و سیاســەتە جێبەجێكاریەكانــی 
پێویســتە هەمــوو تونــدڕەوەكان بگرێتــەوە لەناوچەكــەدا، 
ئەمە توندەڕەوییە لە دژی ئاڕاستە سەرەكییەكە، ئاڕاستە 
ســەرەكییەكەی خەڵك—حــەزم لە وشــەی میانڕەو نییە، 
بۆیە ناویان دەنێم ئاڕاستە سەرەكیەكە —دەتوانن پێكەوە 
بژین و سەدان و هەزاران ساڵە پێكەوە دەژین لە ناوچەكەدا، 
كێشە لە نێوان خەڵكی سوننە و شیعەدا نییە، كێشەكە لە 

پێویستە ناوچەكە لە داعش و 
پاسەوانی شۆڕشی ئێرانی پاك 
بكرێنەوە كە خەڵك بۆ هەزاران 
ساڵە پێكەوە دەژین و دەیانەوێ 
تێكی بدەن

پێویستە پێناسەی گرووپە 
توندڕەوەكان فراوان بكرێت، 
لەبەر ئەوەی پاسدارنی 
ئێرانیش گرووپێكی توندڕەون 
و هاوشێوەی داعش و زیاتریش 
مایەی هەڕەشەن

نێوان داعش و پاســەوانی شۆڕشــی ئیســلامی ئێراندایە، 
هەروەهــا كــورد و عەرەبیــش هەر پێكەوە ژیاون و هەندێك 
خێــڵ هاوپەیمانیەتییــان هەیــە و بەشــێكن لەناوچەكــە و 
لــە مێــژووی ناوچەكــە و دەتوانــن پێكــەوە بژیــن، بــەڵام 
توندڕەوان هەوڵدەدەن خاك زیاتر بگرن بە شەڕكردن لەگەڵ 
یەكتر، بۆیە دووبارە پێموایە چارەســەر شەڕكردنە لەگەڵ 
تونــدڕەوان. مــن دڵنیــا نیــم لــەوەی داعــش چییــە، بۆیە 
هەڕەشــە هەیــە لە ئاشــتی و ئارامــی نێودەوڵەتی، بەڵام 
نازانم چییە، من دڵنیا نیم ئەوەی لە پاریس روویدا و لە 
ناوچەكانی دیكە روو دەدەن، وەك ئوستڕالیا و ئەمەریكا 
كــە بەشــێكن لە هەمــان دیاردە و هەمووان بە داعشــیەوە 
گــرێ دەدەن و مەكینەیەكــی پڕوپاگەنــدەی زۆر بەهێــز 
هەیــە كــە بەشــێكە لە دیــاردەی تیرۆر و هەوڵــدەدەن زۆر 
مەترســیداری بكــەن، بۆیــە دەبێت لە رووی فیكریشــەوە 
بەرپــەرچ بدرێتــەوە نەك هەر ســەربازی، بــە تەنیا داعش 
هەڕەشــە نییە، دیكتاتۆرەكان هەڕەشەن و ئەم دیاردەیەیان 
درووســت كــردووە، دەبێــت دیدێكــی درێژخایەنمان هەبێت 
بــەوەی ئــەم ناوچەیــە دەبێــت لــە داهاتــوودا چــۆن بێت. 
دەمانەوێــت و پێویســتە ناوچەكــە لە داعش و پاســەوانی 
شۆڕشی ئێرانی پاك بكرێنەوە كە خەڵك بۆ هەزاران ساڵە 

پێكەوە دەژین و دەیانەوێ تێكی بدەن. 
قەیرانــی  ناوەڕاســت  رۆژهەڵاتــی  ناســەقامگیری    *
پەنابەرانی درووست كردووە و بەم دواییانە بووەتە هەڕەشە 
و بارێك بە سەر رۆژئاواوە، هەندێك رۆژئاوا بە بەرپرسیار 
دەزانن، لەبەر ئەوەی لە سەرەتای كێشەكاندا بە شێوەیەكی 
خێرا كە پێویست بوو كاریان نەكرد، ئەم مەسەلەیەش رۆژ 
بە رۆژ ئاڵۆزتر دەبێت، بەتایبەتی دوای دەستێوەردانەكانی 

رووسیا، ئەم مەسەلەیە چۆن دەبینی؟ 
- پێموایە ئەمە بەرپرسیاریەتی هەموو لایەكە، رۆژئاواش 
بــە دڵنیایــەوە بەرپرســیارە لــە رووی مێژووییــەوە، بەوەی 
یارمەتــی خەڵكــی ســووریایان نــەدا لە ســاڵی ٢٠١٢ دا 
و نەیانپاراســتن لــەوەی بەشــار ئەســەد چــی لێدەكــردن، 
كــە پەلی كێشــا بۆ ئــەم بارودۆخە. مــن ئەمە بە ١٩٩١ 
بــەراورد دەكــەم، كاتێــك رۆژئاوا بە هەمان شــێوە هیچی 
بــۆ كــورد و شــیعە و ســوننەكان نەكــرد، كاتێــك لە دژی 
ســەدام شۆڕشــیان كرد و رێگە درا بە ســەدام شۆڕشــەكە 
دابمركێنێتــەوە و ســوپای ئەمریكــی لــە ناوچەكەدا تەنیا 
سەیری دەكرد. بۆیە پێموایە لە رووی یاساییەوە لەوانەیە 
هیــچ بەرپرســیاریەتییەك نەبێــت، لەبــەر ئــەوەی یاســای 
نێودەوڵەتی بەرپرســیارت ناكات لەوەی دژی ستەمكاری 
كارت نەكــردووە، بــەڵام لــە رووی مێژووییــەوە ئەگــەر 
بوەستیت و سەیر بكەیت دیكتاتۆرەكان خەڵكی خۆیان بە 

كۆمەڵ دەكوژن، ئەوا مێژوو بەرپرسیارت دەكات. 

* دەبینین كە نەخشــەی سیاســی رۆژهەڵاتی ناوەڕاست 
لەلایــەن هێــزە دەرەكییەكانــەوە بــە شــێوەیەكی دەســتكرد 
لــە رێككەوتننامــەی ســایكس پیكۆ-دا كێشــراوە، بەڵام 
لەگەڵ سەرهەڵدانی داعش و دەمەزراندنی دەوڵەتەكەی، 
ســنوورەكان گۆڕاون. ئێســتا ئێمە لە كوردســتانی عێراق 
هیــچ پێوەندیەكــی زەمینیمــان لەگــەڵ عێراقــدا نەماوە، 
داعش لەگەڵ ســووریادا ئەو بەشەی عێراق كە داگیری 
كــردووە بەســتووەتەوە، بۆیــە تا چەند پێشــبینی گۆڕانی 
ســنوورەكان دەكەیت بە هۆی ئەو بارەی ناوچەكە و ئایا 

پێشبینی دەكەیت دەوڵەتی نوێ دروست بێت؟ 
- دەزانم بە تەواوی مەبەستت چییە. مەبەستت دەوڵەتی 
كوردستانە. پێموا نییە ئەم شیكارییە وا بێت، شتێك نییە 
بە ناوی دەوڵەتی سروشــتی، هەموو دەوڵەتان دەســتكردن 
و هەمــوو ســنوورەكان دەســتكردن. كاتێــك پــاش جەنگی 
جیهانــی یەكــەم ســنوورەكان كێشــرانەوە، لەهەمــان كاتدا 
ســنوورەكانی ئەوروپــا و هەمــوو جیهانیش كێشــرانەوە، بە 
هــۆی رووخانــی ئیمپراتــۆری عوســمانی و هەنــگاری، 
كارێكــی خراپیــان كرد لــە ئەوروپاشــدا، چونكە جەنگی 
جیهانــی دووەم هەڵگیرســا و بەلــكان تێكچــوو، هەروەهــا 
ســۆڤیەت نیــوەی ئەوروپــای داگیركرد و چــواردە ملیۆن 
ئەڵمانی بوونە پەنابەر و شــەش ملیۆن جوولەكە كوژران، 
مێژووی ئەوروپا لە ســەدەی بیســتەمدا زۆر باش نەبوو، 
ئەمــەش بەشــێكە لــە دەرئەنجامەكانــی رێككەوتنەكانی 
پاش جەنگی جیهانی یەكەم، بۆیە بە شێوەیەك ئەوروپی 
لــە  كــرد  باشــتریان  كارێكــی  كۆلۆنیالییــەكان  هێــزە  و 
رۆژهەڵاتــی ناوەڕاســت لەوەی كە لە ئەوروپــادا كردیان، 
پێموایــە ئەگــەر رێگەیــان پێدابایــن خۆمــان ســنوورەكان 
بكێشــین، ئــەوا كارێكــی زۆر خراپترمان دەكــرد. چونكە 
دەوڵەتان دەســتكردن و هەمیشــە ســنوورەكان بە شــەڕەكان 
دەكێشــرێن، بۆیە ئەگەر یەكێك سنوورەكانت بۆ بكێشێت، 

ئەوا تۆزێك لە جەنگ دەتپارێزێت. 
*  هیچ شــتێكی ترت هەیە لە كۆتایدا زیاتر ئاماژەی 

پێبدەیت؟ 
- دەمەوێــت ســەبارەت بــە پرســیاری كۆتــا لــە بــارەی 
كوردســتانەوە بڵێــم كــە حكومەتــی هەرێمــی كوردســتان 
ئابووری خۆی هەیە و سەربەخۆیە لە زۆر رووەوە، بەڵام 
ئەمــە ئــەوە ناگەیەنێــت كــە دەوڵەتی ســەربەخۆی خۆی 
هەبێت، پێموایە لە داهاتوودا جۆرێك لە رێكخستن دەبێت 
كــە هەرێمەكانــی عێــراق و دوڵەتانــی دیكــەی ناوچەكە 
سەربەخۆییان زیاتر دەبێت و كۆنتڕۆڵی حكوومی كەمتر 
دەبێت و زیاتر وەك سەردەمی عوسمانییەكان، بەڵام پێموا 
نییە بەرەو پارچەپارچەبوونی تەواوی ناوچەكە بچین.  

پێشمەرگە ناتوانێت مووسڵ 
رزگار بكات، ئەوەی پێویستە 
ئەوەیە بگەڕێنەوە بۆ سەحوە، 

ئەو رۆژانەی خەڵكی ئەو 
ناوچانە لە دژی بەعس و 

قاعیدە شۆڕشیان كرد، خێڵەكان 
و خەڵكی ناوچەكە ئەوانەن 

كە دەبێت شوێنەكە بگرن، نەك 
پێشمەرگە و حەشدی شەعبی 

لەبەرئەوەی ئەمە نابێت

داعش ئامانجی ئەوەی نییە 
تاران داگیربكات، ئەوان 

دەیانەوێت ئیستەنبول و ریاز 
و مەككە داگیر بكەن، داعش 
لەدژی ئاڕاستە سەرەكییەكەی 

خۆیەتی

ستراتیژگەلی دەوڵەتانی رۆژئاوا
لەهەمبەر بارودۆخی رۆژهەڵاتی 

سەرەتا پێویستە كە باس لە مانای ستراتیژ بكەین بەو ناوەی 
دیدگایەكــی گشــتی و ســەرتاپاگیرە و رووبــەڕووی ئایینــدە 
دەبێتەوە و ئامانجی دووری خۆی و چۆنێتی وەدیهێنانی تێدا 
دەســت نیشــان دەكات، بەمەش ستراتیژ سیستەمێكی تەواوەو 
بەشــێوەیەكی گشــتگیر و قووڵ لە چوارچێوەی خوێندنەوەی 
بونیادگەرییــدا جێبەجــێ دەكــرێ، لــە ســتراتیژدا بوارەكانــی 
جوداكردنەوەو پاڵپشــتی و پشتگیریی لەبەرامبەر رەتكردنەوەو 
پەڵپگرتن و ورووژاندنی لەمپەر دەست نیشان دەكرێن و دواتر 
خاڵە بەهێزو لاوازەكان لە بزاوتی جێبەجێكردن لە چوارچێوەی 

زەمینەیەكی دیاریكراودا دیراسە دەكرێن.
هەمــوو هەڵوێســتێكی ســتراتیژی كۆششــی خــۆی هەیە لە 
رەچاوكردنی پێشــهاتەكاندا بۆ تازەكردنەوەی ئەو ئەگەرانەی 
هاتوونەتــە ئــاراوە بەپێــی رووداوە ناوخۆیــی و دەرەكییەكاندا، 
هەروەهــا لــە پێوەندیی بە وەدیهێنانــی ئامانجی كۆتاییدا، لە 
بیركردنــەوەی ســتراتیژیدا وێنــەی ئــەو پلانانە دەكێشــرێن كە 
پێویســتی پێیانــە بــۆ ئەوەی گشــت هێــزە بەئامانجكــراوەكان 
بخرێنــە ژێــر جووڵەوە بە ئاراســتەی ئامانجێكی دیاریكراودا، 
جــا ئەمــە لــە هۆش و مەبەســتەوە هاتبێت یان لەژێر فشــارو 
دروســتكردنی هەلومــەرج، كە ئەوەی بەرامبــەر ناچار بكات 

بێتە سەر رێچكەیەكی دیاریكراو. 
لێــرەدا پێویســتە ئامــاژە بە مێژوو و شــێوازی پێوەندیی نێوان 
رۆژئــاواو رۆژهــەڵات بكەین لە ســەردەمی تــازەدا بە هەموو 
قۆناغەكانییــەوە بــە تایبەتیــش لەژێر رۆشــنایی ئــەو جەنگە 
جیهانییانــەی روویانــداو ئەو دەرئەنجامانــەی لێیان كەوتەوە. 
بۆیــە چاكتــر وایە باســی رێككەوتننامەی ســایكس پیكۆ و 
دیاریكردنــی جوگرافیــای سیاســیی دەوڵەتانــی رۆژهەڵاتی 
ناوەڕاســت بكەیــن دواتــر كۆتایــی هاتنــی جەنگــی دووەمی 
جیهانــی و ئــەو گۆڕانكارییانــەی لێــی كەوتنــەوە، هەروەهــا 
گواســتنەوە لــە رۆڵــی كۆمەڵــەی گــەلان بــۆ رۆڵــی نەتەوە 
یەكگرتــووەكان و ئەنجومەنــی ئاســایش، واتە رۆڵــی دەوڵەتە 

گــەورەكان و دابەشــبوونی جیهــان بەســەر هــەردوو بلۆكــی 
سۆســیالیزم و كاپیتاڵیــزم و كاریگەریــی ئەو دابەشــبوونە بۆ 
ســەرهەڵدانی بیرۆكــەی دەوڵەتــی نیشــتمانی و شــێوازەكانی 
هەوڵدان بۆ ئازادی و خستنەگەڕی هەموو كۆششەكان بەرەو 

سەربەخۆیی و پەرەپێدان.
لــەو  دیبلۆماســییەكان  پێوەندییــە  بــۆ  گواســتنەوە 
ســتراتیژییە  ئامانجــە  كــە  دەكۆڵێتــەوە  رێككەوتننامانــە 
دوورەكانــی دەوڵەتــە گەورەكانی رۆژئاوا ئەم چارەســەریەمان 
بــۆ دەســتەبەر دەكەن، هەڵوێســتی ســتراتیژیی رێكی دەخات 
كە پشت بە بەگەڕخستنی كارگەكانی رۆژئاوا دەبەستێ لە 
پەلكێشــكردنی وزە لەلایەك و دەســتەبەركردنی و بەهێزكردنی 
شێوازی بەكاربردن بۆ لایەنی بەرامبەر لەلایەكی دیكەوە كە 

مەبەست لێرەدا وڵاتانی رۆژهەڵاتی ناوەڕاستە. 
و  سیاســی  هۆشــیاریی  گەشەســەندنی  لەگــەڵ 
گۆڕانكارییەكانــی ناوچەكە ســتراتیژی دەســتەبەركاری ئەو 
ئامانجانــە، پێویســتیان بــە تازەبوونــەوە هەبــوو كــە هەنــدێ 
سیاسەتی رۆژئاوای كەوتە ناو بە ئاراستەی تیۆرە تازەكانی 
لیبڕاڵییــەت و پارێزگارخــوازە توندڕۆكان، ئەوانەی پێیانوابوو 
كە مانەوەی پاشــكۆیەتی بۆیان و ملكەچكردنی ئەوی دی 
بە دارگۆچانێكی ئەســتوور دەبێت، هەتا ئەگەر بە ئامرازی 
تــازەش بێت. بۆیە پلانە ســتراتیژییەكان كرانــەوە كە پێیانوایە 
ورووژاندنی بێســەروبەری لە قۆناغێكی دواتردا دەبێتە هۆی 
داڕشــتنەوەی ناوچەكــە بــە رێگەیەك كە دەكرێ بەو شــێوەیە 

رێكبخرێت كە ستراتیژییەكانیان نەخشەیان كێشاوە.
شــتێكی ئاســاییە كــە ئــەو لایەنانە پــاش ماوەیەكــی كەم لە 
شەڕی ساڵی 2003 پاڵ بەهەندێ لە كەسەكانیانەوە بنێن كە 
بەسەرپەرشــتی ئەوان مەشــق و راهێنانیان كردووە، لە كاتێكدا 
چاوپۆشــی دەكەن لــە هەنگاوەكانی گەشــەكردنی حزبەكانی 
ئیسلامی سیاسی بە هەردوو باڵی تایفەگەری و میلیشیاكان 
و پێكهاتەكانیانــەوە بــە هەموو ئەو تاوانانەی ئەنجامیان داوە 

لــە جینۆســایید و تاوانەكانــی دژی مرۆڤایەتــی دەرحــەق 
پێكهاتەكانــی كۆمەڵــگا بەمەبەســتی دەستبەســەرداگرتنی 
رەوشــەكە بــە دیدگایەكــی كــورت كە ســنووری جوگرافیای 
بە ئاراســتەی مەرامە هەنووكەییەكان و مەبەســتە تایبەتییە 

تایفەگەرییەكان دەوەستێ. 
شــتێكی ئاســاییە كــە لەســایەی ئــەم بارودۆخــەدا هەنــدێ 
و  هاتنەكایــەی مافیاگەلێــك و چەقۆوەشــێنەكان  حاڵەتــی 
میكانیزمەكانــی بارودۆخەكــە گەشــەبكات، كــە بریتیــن لــە 
میكانیزمــی كلیپتۆكــرات لــە سیســتەم و لــە میكانیزمــی 
كاركردنیانــدا. بەڵام ئەو شــتانە لە هەمــوو بارێكدا روویانداو 
ئێستا دەقۆزرێنەوە و بەگەڕدەخرێن بەو پەڕی دەستەبەركراوی 
مافیــا نێودەوڵەتییــەكان و كۆمپانیــا فــرە رەگــەزەكان، دیــارە 
سیستەمە رۆژئاواییەكانیش كە بەجیددیەوە هەوڵدەدەن هەموو 
پەرچەكردارێــك دووربخەنــەوە كــە هەڕەشــە لــە بــارودۆخ و 

ستراتیژییەكانیان دەكەن. 
جــا ئەگــەر پشــتیوانیكردن لــە پرەنســیبی دوورخســتنەوەی 
كۆمەڵــگای  لــە  توندڕۆیــی  و  رادیكالــی  پەرچەكــرداری 
دەوڵەتانی شارستان و پیشەسازی راست بێت، ئەوا دروستیشە 
كــە بە دوای ســەركەوتووترین هــۆكاردا بگەڕێین بۆ كۆتایی 
هێنان بە كاردانەوەو شــێوازە تیرۆریســتییەكانیان كە میلیشــیا 

تایفەگەرەكان دەرحەق گەلەكانیان ئەنجامی دەدەن.
 میلیشــیاو باڵــە سیاســییەكانیان كۆمەڵگاكانی رۆژهەڵاتی 
لــە  بارودۆخەكانیــان  رێبــازی  هەڵوەشــاندەوەو  ناوەڕاســتیان 
شۆڕشــەكانی بەهارو راپەڕینە ئاشــتیخوازەكان و سەركەوتنی 
ئیــرادەی گــەلان لــە دروســتكردنی دیموكراســییەوە گــۆڕی 
بۆ دروســتكردنی سیســتەمگەلی كلیپتۆكراتیی تایفەگەری 
كە بۆتە مەترســییەك بۆ ســەر هەردوو ئاسایشــی ئیقلیمی و 

نێودەوڵەتی.
ســتراتیژییەتە  ئــەو  سروشــتی  ئەنجامێكــی  ئەمــەش 
رۆژئاواییانەیــە لەباتــی ئەوەی پشــتیوانیی لە هێزە عەلمانی 
و مەدەنییــە دیموكراســییەكان بــكات، پشــتیوانیی لــە هێــزە 
بەهەمــوو  دەكــەن  سیاســییەكان  ئیســلامییە  و  تایفەگــەر 
رادیكالییەتە توندڕۆكان و هزری تاریكپەرســتیی كوشــندەی 
بەســەرچوو، هەروەهــا لــەو بێ ســەروبەرییەی كە بۆتە هۆی 
پارچەپارچەكردنی كۆمەڵگا نێوخۆییەكان و رێگەخۆشــكردن 
بــۆ هەرەســهێنانی تــەواوی دەوڵــەت و دامەزراوەكانــی، بۆیە 
ئەگــەر ئــەو كارانــە بــە هەمان ئاراســتە بــەردەوام بــوون ئەوا 
ناكرێ لە ئایندەیەكی دیاریكراودا بنیادی دەوڵەتی نیشتمانی 

بە بنەما مەدەنی و ئاشتییەكانیەوە بێتەئاراوە.
ئەزموونــی عێــراق و ســەپاندنی میكانیزمــی پشــكایەتیی 
نیشــتمانییە  دامــەزراوە  هەڵوەشــاندنەوەی  و  تایفەگــەری 
گرنگــەكان و بنیادنانــی ئەلتەرناتیف بــەو رێگایانەی كە لە 
لۆژیكــی ســەردەم بــەدەرن، هەروەهــا میكانیزمــی بنیادنانی 
دەوڵەتی دیموكراسی بووە هۆی ئەو ئەنجامەی كە بۆ نموونە 
لە ئێســتادا لە عێراق دەیبینین، ئەمەش ئەنجامێكە بونیادی 

دەوڵــەت و پێكهاتــە دامەزراوەییەكانــی داڕووخانــد، تەنانــەت 
ژێرخانــی ئابــووری و كۆمەڵگاشــی هەڵتەكانــد و جۆرێــك 
لــە ئابووریــی قازانجخوازیــی بەكاربەریــی بڵاوكــردەوە، نــەك 
هەنگاوی وەبەرهێنان، هەروەها هیچ دەرفەتێكی نەڕەخســاند 
هەلومەرجــی  لــە  رێبازەكــەی  پەرەپێدانــی  و  بنیادنــان  بــۆ 
هەرەســهێنانی گشــتیدا، لەوانــەش هەرەســهێنانی خوێندن بە 
هەمــوو قۆناغ و شــێوازەكانییەوەو پەكخســتنی مەڵبەندەكانی 
توێژینــەوە و پاكتاوكردنــی عەقڵی زانســتی و بڵاوكردنەوەی 

نەخوێندەواری و دواكەوتوویی و لۆژیكی ئەفسانە.
ســتراتیژییەتی هێــزە پارێــزەرە رۆژئاواییــەكان بــۆ داڕشــتنی 

ستراتیژییەكانیان لەسەرئەم بنەمایانە كاریان كرد: 
1. كاراكردنی هەوڵەكان لەپێناو گۆڕانكاری و پشتیوانیكردنی 
گوتارەكەی بەشــێوەیەكی گشــتی بەبێ شــتی دیاریكراو كە 
پابەندبێت لەئاســت ئەو هەوڵدانەو ئاییندەكەی، پێش ئەمەش 
دۆخێكی لەگەڵدابوو تایبەت بە وازهێنان لە پشتیوانیكردنی 
سیستەمە نێوخۆییەكان، لەبەر ئەوەی سیستەمی تۆتالیتاریی 
دیكتاتۆریــن، ئەمــەش لەبــەر ئاراســتەی گشــتیی گــەلان و 
كۆمەكــی نێودەوڵەتــی بــوو، هەروەها لەپێناو نەوەســتان دژی 
ئــەم ئاراســتەیە بە تایبەتیش لــە چوارچێوە ناوخۆییەكەی كە 
بریتییە لە كۆمەڵگەی پیشەســازیی پێشــكەوتوو و سیاسیی 

لیبڕاڵیی دیموكراسی.
لــەو  پلاندانــان  لەبەرامبــەردا مەڵبەنــدە ســەرەكییەكانی   .2
دەوڵەتانــە بــە ئاراســتەی پشــتیوانیكردنی بزاوتــی میللــی و 
پێدانــی مۆركی توندوتیژی بە شۆڕشــە ئاشــتیخوازییەكانی 
بەهــار كاریــان كــرد، ئاســانترین شــتیش كــە ئــەم كارەی بــۆ 
مەیسەر دەكات كارلێكە لەگەڵ هێزەكانی ئیسلامی سیاسی 
و باڵــە تایفەگەرییەكانیان بەهــەردوو لایەنیانەوە لەبەر ئەوەی 
هێزگەلێكی توندڕەوی پەڕگیرن و مۆركی توندوتیژخوازییان 

پێوە دیارە.
3. چاوپۆشــییان لە پڕۆســەكانی مەشقكردنی میلیشیاكان و 
پێدانی چەك كرد، ئەویش بە شێوەكانی پاڵپشتیی لۆجیستی 

لەلایەن دەوڵەتانی ناسراوی ئیقلیمی.
4. كاركردن بە ئاراســتەی واژۆكردنی گرێبەســتی ئابووریی 
تایبەت بە نەوت و داهاتەكانی وزە كە لەلایەك نرخی دابەزاند 
و لەلایەكی دیكەوە نرخی كەلوپەلی دروستكراوی هەناردە بۆ 

دەوڵەتانی ناوچەكە بەرزكردەوە.
ئاینییــە  و  نەتەوەیــی  لەگــەڵ گروپــە  پێوەندییەكانیــان   .5
بچووكە فەرامۆشــكراوەكان رێكخســت لــە هەلومەرجێكدا كە 
ویســتیان ئەوپــەڕی ســوودی بەرژەوەندییە سیاســیەكانی لێ 
ببینێــت، لەوانەش بەرژەوەندیــی ئابووری، بەڵام پابەند نەبووە 
بــە رێككەوتنــی جیــددی كۆنكریــت كــە ئەنجامــی ئەرێنی 
بەدوادابێــت لــە پشــتیوانیكردنی مافی چارەی خۆنووســین، 
بەقەد ئەوەی ئەو شــتانە بەگوێرەی پلانە دوورخایەنەكانی و 
دڵنیایــی قۆنــاغ دوای قۆنــاغ بەڕێوەدەچن، لــەو چوارچێوەدا 
كاردەكات بۆ پشتیوانی رووكەشی لە هەنگاوەكان كە لەگەڵ 

لە بیركردنەوەی ستراتیژیدا 
وێنەی ئەو پلانانە دەكێشرێن 
كە پێویستی پێیانە بۆ ئەوەی 

گشت هێزە بەئامانجكراوەكان بە 
ئاراستەی ئامانجێكی دیاریكراودا 

بخرێنە ژێر جووڵەوە

چاكتر وایە باسی 
رێككەوتننامەی سایكس پیكۆ و 
دیاریكردنی جوگرافیای سیاسیی 
دەوڵەتانی رۆژهەڵاتی ناوەڕاست 

بكەین دواتر كۆتایی هاتنی 
جەنگی دووەمی جیهانی و ئەو 
گۆڕانكارییانەی لێی كەوتنەوە 

ستراتیژیەتی رۆژئاوایی 
لەباتی ئەوەی پشتیوانی لە 
هێزە عەلمانی و مەدەنییە 

دیموكراسییەكان بكات، 
پشتیوانی لە هێزە تایفەگەر و 
ئیسلامییە سیاسییەكان دەكات 

ئامانجەكانــی ئــەو گروپانــە بگونجێــت و ئــەو رەزامەندییانە 
خزمەتــی بەرژەوەندییــە باڵاكانــی بزووتنــەوەی رزگاریخــواز 
نــاكات. لــەرووی ئابووریشــەوە بەردەوامــن لــە بەســتنەوەی 
ئابوورییەكان بە پاشــكۆی راســتەوخۆو ناراســتەوخۆ نەك بە 
هاوپەیمانێتیــی و رێككەوتنی ئەرێنــی كە بەرژەوەندییەكانی 
هەموولایەنەكان وەربگرن بەڵكو لایەنە نیشتمانییە ناوخۆییەكان 
ناچار دەكەن بەوەی كە بارگرانین بەسەر گەلانی ناوچەكەوە.
6. ئــەو رێككەوتنــە ســتراتیژییانە تایبەت بــە پڕچەككردنی 
ئەتۆمــی ئەنجامــی كردارەكییــان بــەدوای خۆیانــدا نەهێنــا 
بــۆ رێككردنــی هاوســەنگیی ئیقلیمــی، بۆیە ئەو سیاســەتە 
ستراتیژیانەی ئێستا ناوچەكەیان لە چەك دانەماڵی، هەروەك 
بوونە هۆی زیاتر بڵاوبوونەوەی چەكی نەریتی لە دەوڵەتانی 

ناوچەكە.
7. پشتیوانیكردنی بنیادنانی دەوڵەتانی ناوچەكە و ژێرخانیان 
ئەنجــام نــەدا، بەڵكــو وازیــان لــێ هێنــان تا ئەوەی هەشــیانە 
لەدەســتی بــدەن، هەوەهــا پشــتیوانی لــە پلانــی بەكارخســتن 
و ئابووریــی قازانجخــوازی كــرد، هــەروەك چــۆن وڵاتانــی 
قــەرزی مەرجــداری  دووچــاری  ناوەڕاســتیان  رۆژهەڵاتــی 
ســەخت كــرد بەشــێوەی ئــەو مەرجانەی كە ســندووقی دراوو 

سیاسەتی بانكی نێودەوڵەتی سەپاندوونی.
8. ئــەو ســتراتیژییانە بــەرەو دروســتكردنی هاوپەیمانێتیــی 
شــێوەیی سیاســی دەچن لەگەڵ زۆربەی دەوڵەتانی ناوچەكە 
لە كاتێكدا كە هاوپەیمانێتیی قووڵ و چەســپاوی ستراتیژی 

لەگەڵ لایەنە ئیقلیمییە ناسراوەكاندا دەبەستن.
لــەو حاڵەتــەدا ئــەوەی راســتە بریتییــە لــە گــەڕان بــەدوای 
شــێوازەكانی هاوپەیمانێتیــی سیاســی و ئابــووری كــە بەپێی 
توانــا هاوســەنگییان تێدابێــت و نەكەونــە داوی رەتكردنەوەی 
هەڵچووی نەرێنی و كەڵەگاییەوە، بەمەش وڵاتانی ناوچەكە 
و هێــزە مەدەنــی و ئازادیخوازەكان دەتوانــن بەدوای چاكترین 
هاوپەیمانێتــی لەگــەڵ دەوڵەتانــی رۆژئــاوادا بگەڕێــن كــە 
ســەقامگیرییان بۆ بگێڕنەوەو پێشــهاتە هەنووكەییەكانیان لێ 

دووربخەنەوە. 
ئەمەیــان ناكــرێ بێتــەدی بــێ چاوخشــاندنەوەی جەوهــەری 
بــە سیاســەتەكانی خۆماندا و بێ دوورخســتنەوەی كەســانی 
نەخۆش كە وەك پەتا بەنێوماندا بڵاوبوونەتەوە. بۆیە دەپرسین 
ئایــا ئــاگاداری ئەوەیــن كــە چــی لێمــان چاوەڕوانكــراوە یان 
ئێمە پشــت بە كەســانی دیكە دەبەســتین كە زیاتر لە ئاســت 

ئەركەكانمان كەمتەرخەمین.
ئەمانــە پرســیارن وەڵامەكانیــان دوا ناكــەون لەبەر رۆشــنایی 
دەرهاویشــتەكانی ئەو گۆڕانكارییە جەوهەرییانەی بەم زوانە 
بــۆ رووبەڕووبوونــەوەی  روودەدەن و دەبــێ ئێمــەش خۆمــان 
بەرپرسیارێتیماندا لە ئاست ئەو دەرهاویشتانە ئامادە بكەین.

 ئەو رێككەوتنە ستراتیژییانە 
تایبەت بە پڕچەككردنی ئەتۆمی 
ئەنجامی كردارەكییان بەدوای 
خۆیاندا نەهێنا بۆ رێككردنی 
هاوسەنگیی ئیقلیمی، بۆیە ئەو 
سیاسەتە ستراتیژییانەی ئێستا 
ناوچەكەیان لە چەك دانەماڵی

لەگەڵ گەشەسەندنی هۆشیاریی 
سیاسی و گۆڕانكارییەكانی 
ناوچەكە ستراتیژی 
دەستەبەركاری ئەو ئامانجانە، 
پێویستیان بە تازەبوونەوە 
هەبوو كە هەندێ سیاسەتی 
رۆژئاوایی كەوتە ناو بە 
ئاراستەی تیۆرە تازەكانی 
لیبڕاڵییەت و پارێزگارخوازە 
توندڕۆكان

مەڵبەندە سەرەكییەكانی 
پلاندانان لەو دەوڵەتانە 
بە ئاراستەی پشتیوانیكردنی 
بزاوتی میللی و پێدانی 
مۆركی توندوتیژی بە شۆڕشە 
ئاشتیخوازییەكانی بەهار كاریان 
كرد

* توێژەری ئەكادیمی زانستە سیاسیەكان و 
سەرۆكی زانكۆی ئیبن روشد لە دانیمارك 

asidiq1962@yahoo.com

عەبدولڕەحمان سدیق

بۆ گوڵان دەینووسێت

لــەم ســەردەمی ڕاهاتــن بــە ژیانــی شــار و لــە 
ســەردەمی قەیرانــی نــەوت و دابەزینــی نرخــی و 
زەحمەتیــی هەناردەكردنــی و هاوردەكردنی زۆربەی 
بەرهەمــە كشــتوكاڵییەكان و قەیرانــی بێكارییــەدا، 
جێگەی خۆیەتی لە بیری ئەوەدا بین كە لە هەرێمی 
كوردســتاندا رۆژێــك دیار بكرێت بــە ناوی )رۆژی 
گونــد لــە كوردســتان(، بــە مەبەســتی گێڕانــەوەی 
پێگــەی گونــد و بایەخدانی زیاتر بە گوند و لادێ 
وەك فاكتەرێكی سەرەكی و شادەماری ژیان لەهەر 

رۆژی گوند لە 
كوردستان

وڵات و هەرێمێكدا، كە دیارە هەر لەبەر ئەم هۆیەش بوو، 
ڕژێمی بەعس هەمیشــە گوند و لادێكانی كوردستانی 
وێران و خاپوور دەكرد، خەڵكی ئەو گوندانەشی راپێچی 

ئۆردووگا زۆرەملێكان دەكرد.
بۆیە هەمیشــە پاراستنی هاوسەنگیی لە هاوكێشەی 
ژمارەی دانیشــتووانی شار و لادێ، بایەخێكی یەكجار 
گرنگی هەیە، چونكە ئەو هاوكێشــەیە پەیوەندیی هەیە 
بەدابەشــكردنی دانیشتووان بە سەر رووبەرەكاندا، بەپێی 
قەبــارەی دەرامەتــە، بــەڵام ئــەوەی جێگــەی تێڕامان و 
سەرنجە، ئەوەیە كە ئێستا ئەم هاوكێشەیە تێكچوونێكی 
ترســناكی تێكەوتووە، كە گێڕانەوەی هاوســەنگی بۆی 
ئەركێكی یەكجار گرانە و نەخشــە و پلانێكی زانســتی 
وردی دەوێــت، چونكــە هەر بە گەڕانەوە بۆ ئامارەكانی 
پەنجا ساڵی لەمەو پێش، بەشێوەیەكی دیارتر بۆ ئاماری 
ســاڵی )1965( دەردەكەوێت كە ئەوســا رێژەی سەدیی 
دانیشــتووانی گونــد و لادێ لەچــاو رێــژەی تــەواوی 
دانیشــتووانی پارێــزگاكان لە هەرێمــدا، رێژەیەكی بەرز 

بووە، كە بەم بەم جۆرەی لای خوارەوە بووە:
سلێمانی 58 % ـــ هەولێر 62 % ـــ دهۆك 67 %

ســەرەوە  رێژانــەی  ئــەو  تێكــڕای  وەرگرتنــی  بــە 
دەردەكەوێــت كــە زیاتر لە )62%(ی دانیشــتووانی ســێ 
پارێزگاكەی ئێســتای هەرێم دانیشــتووی گوندو لادێ 
بــوون، بــەڵام ئێســتا بەپێــی رووپێوكــردن و داتاكانــی 
پلاندانــان و بەدواداچــوون لــە وەزارەتــە پەیوەندیدارەكانی 
هەرێمی كوردســتان رێژەی ســەدیی دانیشــتوانی گوند 
لەهەرێمــی كوردســتاندا نزیكەی لە )20%(ـــە. واتە لە 
مــاوەی نیو ســەدەدا زۆربەی دانیشــتووانی گوندەكانی 
هەرێم روویان لە شارەكان كردووە لە بەر زۆر هۆی وەك 
راگوێزانی ســەردەمی رژێم و پشــتگوێ خستنی لادێ 

و گوندەكانیش لەلایەن خۆمانەوە.
دیــارە ئــەم دیــاردەی ڕوو لــە شــار كردنــەش تادێــت 
بەرەو زیادبوون دەچێت، لەگەڵ بەردەوام بوونیشــیدا زۆر 

گرفتی ژینگەیی لەلادێكاندا دروست دەكات وەك:
1. پشتگوێخســتنی خــاك و ســەرچاوەكانی ئــاو لــە 

گوندەكاندا.
2. كەمبوونەوەی بەر و بوومی كشتوكاڵ.

3. زیانێكــی زۆر بــەر جووتیارو كشــتیاران دەكەوێت. 
زۆرەی  ژمــارە  و  دیــار  رووبــەرە  بــەو  شــارەكانیش 
دانیشــتووانەوە تووشــی زۆر گرفتی ژینگەیی دەبن، لە 

جۆری:
1. گرفتی نیشتەجێبوون.

2. گرفتــی هاتوچــۆو، قەرەباڵغی لە بازاڕ و شــوێنە 
گشتییەكان.

3. گرفتی كەم ئاویی و كێشەی زێراب و ئاوەڕۆ.
4. رازیبــوون بــە پیشــەی كەم قازانــج و زیان زۆر بۆ 

ژینگە.
5. هەڵــس و كەوتــی دوور لــە هەســتكردن بە گیانی 

شارستانیەت و ڕەوشتی ژینگەیی.
دیارە هەوڵدان بۆ چارەسەركردنی ئەم گرفتە گەورەیە 

پلان و هەنگاوی كردەیی پێویستە لە چەشنی:
1. پشتگیریكردنی دارایی بۆ گەڕانەوەی هاووڵاتیان 

بۆ گوندەكان.
2. زیندووكردنەوەی ئابووریی كشتوكاڵیی.

3. خودبژێوی ژیانی لادێ.
4. بە زانستی كردنی كەرتی كشتوكاڵ.

5. هێنانــی تەكنەلۆژیــای ســەردەم بــۆ زیادكــردن و 
چاكتركردنی بەرهەم.

6. دامەزراندنی پیشەسازیی خۆراك.
7. دابینكردنــی دەرفەتــی كار لــەلادێ بــۆ ئافــرەت 
و پیــاو بە مەبەســتی بەهێزكردنی ئابــووری لە لادێ و 

زیادكردنی داهات.
لێرەوە جێگەی خۆیەتی كە ئەم هەنگاوانە هەڵبگرن:
لــە  ئــاو  ســەرچاوەكانی  و  كشــتوكاڵ  لیژنــەی   .1
پەرلەمانی كوردستان، پێشنیازی پەسەندكردنی بڕیارێك 
بكات بۆ دیاركردنی رۆژێك كە وەك )رۆژی گوند( لە 

كوردستان بێتە ناساندن.
ئــاوی  ســەرچاوەكانی  و  كشــتوكاڵ  وەزارەتــی   .2
هەرێمــی كوردســتان كاری پراكتیكــی بۆ سەرخســتنی 

بڕیارەكە بكات.
3. كۆلێژەكانــی كشــتوكاڵ لــە زانكۆكانــی هەرێمی 
كوردســتان بە توێژینەوە و باســی زانســتییانەی سەردەم 
و بــە ســوود وەرگرتــن لــە ئەزموونــی گەلانــی دیكــە، 

پشتگیریی لە بڕیارەكە بكەن.
4. رێكخراوەكانــی كۆمەڵگــەی مەدەنــی و گرووپــە 
چالاكیــی  و  كەمپیــن  بــە  دەتوانــن  خۆبەخشــەكانیش 

جۆراوجۆر ئەم رۆژی گوندە بەرزڕابگرن.
دەكرێت بۆ ئەم بۆنەیە لۆگۆیەكی هەمیشەیی هەبێت 
تیایــدا ئامــاژە بۆ گوندی )چەرمــوو( بكرێت، كە وەك 
یەكــەم شــوێن لــە هەمــوو جیهانــدا پێــش هەزاران ســاڵ 
كشــتوكاڵ و چانــدن و دروێنــەی تێدا كراوە. دەشــكرێت 
ئــەم رۆژە بكەوێتــە رۆژێــك لەو رۆژانەی كە ســەرەتای 
وەرزی  بكەوێتــە كۆتایــی  یــان  تۆوكردنــە،  پڕۆســەی 
دروێنەكــردن لە كوردســتاندا، كە بیرخســتنەوەیەك دەبێت 
بۆ ئەنجامە باشەكانی بایەخدان بە گوند و دابینكردنی 
لــە  هەوڵێــك  وەك  هاووڵاتییــان  بــۆ  خــۆراك  ســامانی 

پاراستنی ئاسایشی خۆراك لە هەرێمدا.

ـی
ســ
ـــا
سـیـ

ـی
ســ
ـــا
سـیـ

37 ژمارە )1052(  2015/11/30



ری
ـوو
ـــ
ــاب
ئـ

ژمارە )1052(  382015/11/30

شنگال..
رابردوو.. ئێستا.. داهاتوو

دكتۆر بێوار خنسی* 

تایبەت بۆ گوڵان ئامادەی كردووە

ری
ـوو
ـــ
ــاب
ئـ

ژمارە )1052(  382015/11/30



ری
ـوو
ـــ
ــاب
ئـ

39 ژمارە )1052(  2015/11/30

ری
ـوو
ـــ
ــاب
ئـ

شــاری شنگال 115كم لە خۆرئاوای سەنتەری شاری 
موسڵ-ـەوە دوورە و دەكەوێتە ڕۆخایی باشووری شاخی 
شنگالەوە. شنگال لە ساڵی 1928 بە دواوە كراوەتە قەزا، 
ڕووبەرەكــەی نزیكــەی 3188 كیلۆمەتر چوارگۆشــەیە، 
ڕووبەری ســەنتەری شــارەكە لــە پانتایی1740كیلۆمەتر 
پێكدێــت، لــە ڕووی كارگێڕییەوە چــوار ناحیەو نزیكەی 
300 گوند لەخۆدەگرێت، ژمارەی كۆی دانیشتووانەكەی 
زیاتــر لــە 412000 هــەزار كــەس پێكهاتووە، ســەرەڕای 
پرۆســەكانی بەزۆركۆچپێكردنــی زۆرەملــێ و تەعریــب 
ناوچەكــە،  جیۆگرافیــای  دیمۆگرافیــاو  گۆڕینــی  و 
كەچــی تا ئێســتاش كوردانی ئێزیــدی نزیكەی 70% ی 
دانیشــتووانەكەی پێكدێنــن، بانەكانی زەوی و دۆڵەكانی 
لــە 300مەتــری سەرئاســتی دەریــا دەســت پێــدەكات تــا 
دەگاتە بەرزترین شــوێنی لە چیای شــنگال لە 1456 تا 
1463 مەتر لەسەر ئاستی دەریاوە، ناوچەیەكە بە نیمچە 
وشــك ناســراوە، چونكــە ڕێــژەی بارانبارینــی ســاڵانەی 
ئــەو وشكەســاڵی  لــە 250 ملــم تێناپەڕێــت، بەهــۆی 
لــە  ڕووی  دواییانــەدا  لــەم  خۆڵبارینــەی  دیــاردەی  و 
خۆرهەڵاتی ناوەڕاست كردووە لە ڕووی باری ئابووری و 
كۆمەڵایەتییەوە كاردانەوەی نەرێنی هەبووە بەتایبەت بۆ 
خەڵكی ئەم ناوچەیە كە بە پلەی یەكەم پشتبەستوو بوون 
بــە كشــتوكاڵ و بەخێوكردنی مەڕومــاڵات و ئاژەڵداری، 
دواتریــش بەهۆی فەرامۆشــكردنی ناوچەكەوە لە ڕووی 
كارگێڕییەوە، هەروەها بە هۆی داپڵۆســین و ترســاندن و 
تەعریبكردنی خەڵكە ڕەسەنەكەیەوە لە لایەن ڕژێمە یەك 
لە دوایەكەكانی عێراق، بەڵام خەڵكی ڕەسەنی ناوچەكە 
كــە بریتیــن لە كوردانی ئێزیدی هەزاران ســاڵە بە خاك و 
ناســنامەی نەتەوەیــی و ئاییــن و شــوێنەوارە مێژوویی و 
دێریــن و سرووتســازیەكانیانەوە هۆگــرو پابەنــدن، وێڕای 
ئــەوەی كــە چیــای شــنگال تژییــە لــە پێــچ و پەنــای 

جیۆگرافیــی و ئەشــكەوت و كانــی و چەمی سروشــتی 
و بەروبوومــی خۆراكــی ڕووەكــی و ســامانی ئاژەڵــی، 
ئەمەش وایكردووە كە ببێتە قەڵایەكی مەتین و لە ڕووی 
ئــەو هەمــوو شــاڵاوانە خۆڕاگربێت كــە دوژمنانی كورد 
كردوویانەتــە ســەر ناوچەكە، ئێزیدییــەكان بە 74 فەرمان 
واتــە )حەفتاوچوارجــار پەلامــاردران( نــاوزەدی دەكەن و 

مێژووی ناوچەكەش گەواهیدەری ئەم قسەیە.
 بایەخی ستراتیژی دەڤەری شنگال

پێشــان دەڤەرەكە لە بەشــی خۆرئاوای دەروازەی شاری 
موســڵەوە كــە بــە دەرگای شــنگال دەناســرێت، خاڵــی 
لەوێــوە  بــووە،  بازرگانــی  جووڵانــەوەی  پێكگەیشــتنی 
كاروانسەرای بازرگانی لە نێوان شام و خاكی دوو ڕووبار 

هەبووە.
بایەخــی زیاتــری شــنگال ئــەو كاتــە وەدەركــەوت كــە 
دامەزرێنــدران،  عێــراق  و  ســووریا  دەوڵەتــی  هــەردوو 
ســنووور و نەخشــەی نێودەوڵەتــی بە وردی لــە نێوان ئەو 
دوو دەوڵەتــەدا نزیــك بەشــی خۆرئــاوای چیای شــنگال 
بەروبوومــی  و  جیۆگرافیــی  پێگــەی  نەخشــێندراوە، 
سروشــتی و ســەرچاوەكانی ئــاوو بەرزاییــە شــاخاویەكان 
ڕۆڵیان هەبووە لە دانانی نەخشەكەدا، بەو شێوەیە چیای 
شــنگال خراوەتــە ســەر عێــراق و چیــای عەبدولعەزیزیش 
بــەر دەوڵەتــی ســووریا كەوتــووە، لە ڕاســتیدا دەركەوتنی 
نــەوت و غــاز لە هەردوو باشــوورو خۆرئاوای كوردســتان 
نەخشــاندنی ســنوورەكەی  لــە  ڕۆڵــی كارایــان گێــڕاوە 
نێــوان عێــراق و ســووریادا، ئەمــەش لــە لایــەن بەریتانیاو 
فەرەنســا بــۆ دابەشــكردنی دەســكەوتەكانی ســەر خاكی 
كوردســتان لە نێوان خۆیاندا ئەو ڕاســتەهێڵە دەستكردەیان 
كێشــاوە، كە لە سێگۆشــەی ســنووری عێراق و توركیا و 
ســووریاوە بە ئاڕاســتەی دەڤەرەكە درێژدەبێتەوە، ڕەنگبێ 
ئــەو زانســت و زانیارییــە پێشــكەوتووانەی بــۆ ناســینی 

ژێرخانــی بەروبوومــی سروشــتی ژێــر زەوی لــە نەوت و 
غازو گۆكرد ئێســتاكە هەیە؛ ئەگەر ئەوســاكە هەبووایە، 
ســنووری ناوچەكــە بــە شــێوەیەكی جیاواز لەوەی ئێســتا 

دادەڕێژرایەوە.
 بایەخی ئابووریی دەڤەری شنگال

دەڤــەری شــنگال بریتییە لە باشــووری ئەو ســنوورەی 
شــاخاویەكانی  بانــە  بــە  جیۆلۆجــی  زاراوەی  بەپێــی 
عێــراق دەناســرێت، مێــژووی پەرەســەندنی جیۆلۆجــی و 
تەكتونــی بە چەندین قۆناغدا تێپەڕیوە، ئەویش بە هۆی 
پرۆســەكانی ڕووخان و بونیادنانەوەو ســەقامگیربوون، بە 
پێــی نیشــتەنییە جیۆلۆجیەكانی چاخی ئەرودۆفیشــیی 
بــە  نزیكــەی 490 ملیــۆن ســاڵ لەمەوبــەر، هەروەهــا 
چوارینــی  چاخــی  تازانــەی  نیشــتەنییانە  ئــەو  پێــی 
بــەر لــە 3 ملیــۆن ســاڵ، جــۆرو قەبــارەی توێــژ و چینە 
نیشــتەنییەكانی كوردستان گۆڕانكاریی زۆریان بەسەردا 
هاتــووە، هەنــدێ بــەردی زەبەلاحــی دەریایی لە شــنگال 
ئەســتووراییان دەگاتــە 6 كیلۆمەتــرو ئەمــەش بــە پێــی 
ناوچەكــە دەگۆڕدرێــت، واتە لە دهۆك حەوت تا هەشــت 
كیلۆمەتــرو لــە هەولێریــش لــە هەشــت تا نــۆ كیلۆمەترو 
لە كەركووك ئەســتووراییە بەردینییەكان دەگاتە نزیكەی 
دوازدە كیلۆمەتــر، هەمــوو ئــەم بارودۆخــە جیۆلۆجییانــە 
بوونەتــە هــۆی پێكهاتنی نــەوت و مانــەوەی پێكهاتەی 
جیۆلۆجــی نــاو كون و كەلەبــەری نەوتیی، تۆڕی نەوت 
و غازیــی لــە ســنووری ئــەم پێكهاتانــەی چینەكاندا كە 
ڕۆڵ دەگێــڕن بــۆ پێكهاتنــی بەردی ســەرچاوەو بەردی 
شــاردراوەو بــەردی داپۆشــراو ماونەتــەوە كــە پێكــڕا لــە 
چوارچێــوەی ســنووری پێكهاتەیەكــی دیاریكــراودان كە 
لــە شــێوەی پێچاوپێــچ بەدەركەوتوون، ئەمانە بە شــێوەی 
قوتبوونەتــەوە،  زەوی  لەســەر  چیایــی  گردۆلكــەی 
هەندێكیشــیان بە ئاسانی دیاری ناكرێن بە هۆی ئەوەی 
بوونەتــە بارســتاییەك بــۆ دروســتبوونی حــەوزی نەوت و 
غــاز، بــە تایبەتی حەوزی نەوت و غازی كوردســتان كە 
لــە خانەقینــەوە بــەرەو كەركــووك و مەخمــوورو دیبەگــەو 
عەینزالــەو قەرەچــوغ و ماردیــن دەســتپێدەكات تا دەگاتە 
دیاربەكــر بــە درێژایــی 800 كیلۆمەتر و بــە پانایی 50 
تــا 200 كیلۆمەتــر، لە حەوزە بنەڕەتییەكەشــەوە چەندین 
لقی دیكەی لێدەبێتەوە، بەو شــێوەیە دەبێتە چەند بەشــێك 
لەوانــە حــەوزی خۆرئــاوای ڕووباری دیجلــە كە پێكدێت 
لە)بەتمە، عەینزالە، عەلیۆكا تا دەگاتە شنگال( لە 23 
پێكهاتــەی جیۆلۆجــی دروســت بــووەو لە شــێوەی گردو 
گردۆڵكــەی چیاییدایــە بــە قەبــارەی جیــاوازو بەرزایــی 
هەمەچەشــنەوە، تــا ئێســتاش كێوماڵــی ســێ ڕەهەندیی 
جیۆلۆجیانــەی بــۆ نەكــراوە، چونكە چەندیــن پێكهاتەی 

تری شاراوەی ژێر زەوی تێدایەو پڕێتی لە نەوت و غاز، 
ئەمــەش لــە ڕووی بایەخــی ئابوورییــەوە زۆر كاریگەرە، 
بــە تایبەتــی لــە خۆرئــاوای دیجلەوە كە دەكاتــە دەڤەری 
شنگال، پێكهاتە جیۆلۆجییەكان كە ژمارەیان 23 دانەیە 
بەم شــێوەیە دابەشــبوون، لە ڕووی نەوتەوە بوونەتە ســێ 
گــرووپ: شــەش پێكهاتەیان دۆزراونەتــەوەو غازو نەوتی 
تێدا بەرهەمدەهێنرێت، هەشت دانەی تریان دۆزراونەتەوە، 
بەڵام هێشتا هیچی تێدا بەرهەم نەهاتووە، نۆ پێكهاتەشیان 

هێشتا نەدۆزراونەتەوەو نەوتیان تێدا بەرهەم نەهاتووە.
 خەمڵاندنــی بەرایــی بۆ یەدەگ و بەرهەمی نەوت 

و غاز
دەڤــەرە  ئــەو  گازی  و  نــەوت  یەدەگــی  قەبــارەی 
لــە 23  پێكهاتــووە  كــە  دیجلــە  خۆرئــاوای  كوردیــەی 
پێكهاتــەی جیۆلۆجــی، لــە میانــەی بەراوردكردنــی لــە 
ڕووی هەڵسەنگاندنی قەبارەی یەدەگ و بەرهەمەوە بە 
پێكهاتەكانی بلۆكیی نەوتی هەرسێ پارێزگای هەولێرو 
دهۆك و ســلێمانی و دەڤەری گەرمیان كە ئەوانیش 57 
پێكهاتــە لــە خۆدەگــرن، تێكڕایــان پێكدێــن لــە 45ملیار 
دوجــای  مەتــر  نزیكەی5.7ترلیــۆن  و  نــەوت  بەرمیــل 
غــازی هەیــە، بەرزبوونــەوەی توانــای بەرهەمهێنــان بــۆ 
700 هــەزار بەرمیلیــش لە ڕۆژێكدا بەو شــێوەیە دەكرێت 
قەبــارەی یەدەگــی نــەوت و غــاز لە دەڤــەری خۆرئاوای 
دیجلــە بقەبڵێنرێــت بــە نزیكــەی 10 ملیــار بەرمیل واتا 
توانای بەرهەمهێنانی 500 هەزار بەرمیل لە ڕۆژێكداو 
قەبــارەی غــازی سروشــتیش نزیكــەی 2.3 ترلیۆن پێی 
دوجــا لــە غــازی سروشــتی هاوتــاو گــەرم، كەواتە %26 
قەبــارەی یەدەگــی بەرهەمــی نــەوت و غــاز دەكەوێتــە 
دەڤــەری شــنگالەوە، وەك باســمانكرد لە قەزای شــنگال 
هەشــت پێكهاتــەی جیۆلۆجــی لەســەر زەوی دەركەوتــن، 
دیارترینیــان لــەم شــوێنانەدان )چیــای شــنگال، باكوور- 
ســنونێ، قەحتان، نەدا، ئەشــكەفت، هاتف، عەینغەزالە، 

تەلحەجەر(
 پێكهاتەی جیۆلۆجیی چیای شنگال

زۆربەی زنجیرە شــاخەكانی كوردســتان بە ئاڕاســتەی 
باكــووری خۆرئاواو باشــووری خۆرهــەڵات درێژ دەبنەوە، 
جگە لە چیای شنگال كە لە خۆرهەڵاتەوە بەرەو خۆرئاوا 
درێژدەبێتەوە، تا ئەمڕۆش جیۆلۆجییەكان نەگەیشتوونەتە 
ئەوەی هۆكاری زانســتانەی ئەم دیاردە ناوازەو ئاوارتەیە 
شــرۆڤە بكەن، چیــای عەبدولعەزیزیش لــە خۆرهەڵاتەوە 
بەرابەری دەبێتەوە كە ئەویش دەكەوێتە هەمان ئاڕاستەی 
چیای شنگالەوە، درێژیی چیای شنگال 72 كیلۆمەترەو 
پانایــی بریتییــە لــە 6 كیلۆمەتــر، بەرزتریــن لووتكــەی 
1463 مەترە لەسەر ئاستی ڕووی دەریاوە، كە چیاكە لە 

سەرەڕای پرۆسەكانی 
بەزۆركۆچپێكردنی زۆرەملێ و 
تەعریب و گۆڕینی دیمۆگرافیا 
و جیۆگرافیای ناوچەكە، كەچی 
تا ئێستاش كوردانی ئێزیدی 
نزیكەی 70%ی دانیشتووانەكەی 
پێكدێنن

خەڵكی ڕەسەنی ناوچەكە كە 
بریتین لە كوردانی ئێزیدی 
هەزاران ساڵە بە خاك و 
ناسنامەی نەتەوەیی و ئایین و 
شوێنەوارە مێژوویی و دێرین و 
سرووتسازییەكانیانەوە هۆگر و 
پابەندن 

ڕووی جیۆلۆجییــەوە بە بانێكی تێكچڕژاو دەناســرێتەوەو 
لاریــی بنــاری باشــووری چیاكە بە 70 پلەی ســەدی و 

بناری باكووریشی نزیكەی 45پلەی سەدیە.
ئەو كەلێن و كەرتە جیۆلۆجیانەی لە بناری چیاكەوە تا 
ناوەندەی هەن، پێیان دەوترێت )كەلی كەرســی( نزیكەی 
هەشــت پێكهاتــەی بــەردی هەمەجۆر لــە خۆدەگرێت بە 
زاراوەی زانستی جیولۆجی لە نێوان تازەترین تا دێرینترین 
پێكهاتانــەی  ئــەو  دەگیرســێنەوە،  جیۆلۆجــی  تەمەنــی 
هاتوونەتــە ســەر رووی زەوی بریتیــن لە)جرێبــی، زوبان، 
سەری كانی، جیدالە، ئاڤانا علێجی، شنگال، شەرانش( 
چاخــی  لەنێــوان  بەردینیانــە  پێكهاتــە  ئــەو  تەمەنــی 
كاینــووزوی و ســەرەتای چاخی میــزوزی واتا تەمەنیان 
نزیكەی 65 ملیۆن ساڵە، ئەمە وێڕای ئەو پێكهاتانەی 
تــری هــەردوو چاخــی میزوزی و بالیــوزوی كە دەكەونە 
ژێر پێكهاتەی شەرانشــەوە، زۆربەی بەردە سەرچاویەكان 
و بــەردە دڕننــەكان و بــەردە داپۆشــراوەكان چڕی نەوتیان 
تێدایــە، ئــەم بەردانەش دەكەونە هەردوو چاخی میزووزی 
و بالیــوزوی( لەچاخە جیۆلۆجییە كۆنەكانەوە نیشــتەنی 
بــوون، لەوانەش لە چاخەكانی)تەباشــیری و جوارســی و 

تریاسی و بەرمی و كاربۆنی(.
 پێوەندیی راســتەوخۆی سیاسەتی تەعریب بە نەوت 

و غازەوە 
ئــەو  بەتایبەتــی  كوردســتان  خاكــی  دەوڵەمەندێتیــی 
دەڤەرانەی دەكەونە خۆرئاوای دیجلەوە، لەوانەش شــنگال 
پڕیانە لە نەوت و غازی سروشــتی، هاندەری ســەرەكیی 
رژێمەكانی پێشوو بووە بۆ ئەوەی ئەو دەڤەرە كۆچی بەزۆرە 
ملێیــان پێبكرێــت یــان تەعریــب بكرێن، تاكو ناســنامەی 
دیموگرافــی و جیۆگرافــی و كارگێڕیــی بگۆڕدرێــت، 
بــە بەردەوامیش چالاكییەكانــی توێژینەوەو بەدواگەڕانی 
نــەوت و غــازی سروشــتی لەم ناوچەیــەدا زۆر بە نهێنی 
ئەنجامدراون، لەبەر ئەوەیە كە زانیاریی راست و دروستی 
ورد لــە خەمڵاندنــی ژمــارە راســتەقینەكان بــە زەحمــەت 
دەست دەكەون كە چەند پێكهاتەی یەدەگی نەوت و غاز 
لەو دەڤەرەدا هەیە، بەڵام ئەگەر بێت و بەراوردی بكەین 
بە كێڵگەكانی دەڤەری حەسەكە و عەین زالە– سەفییەو 
تەلەعفەرو رەبیعەو گەیارە، ئەوەمان بۆ روون دەبێتەوە كە 
ئەم ناوچەیەش چەندە بەنەوت و غازو گۆكرد دەوڵەمەندە 

ئەمە جگە لە هەندێك كانزای فلزیی پڕ بایەخ.
 پرۆژە پیشەسازییەكانی قەزای شنگال 

حكومەتــە یــەك لــەدوای یەكەكانــی عێــراق توانییــان 
كەڵك لە تایبەتمەندێتیی جیولۆجییانەی دەڤەری شنگال 
وەربگرن، چەند كارگەیەكی وەك كارگەی دروستكردنی 
چیمەنتۆو دروســتكردنی حــەلان و بەرهەمهێنانی گەچ، 

ئەمە وێڕای دروســتكردنی ســایلۆی شنگال دامەزرێنن، 
هەروەها حكومەتی عێراقی لەو پەنجا ســاڵەی ســەدەی 
رابــردوودا توانــی شــنگال بكاتــە ناوچەیەكی ســەربازی 
بــۆ حەشــاردانی دەیەها چەكی قــورس و دانانی چەندین 
فڕۆكەخانەی سەربازی و پێگەی هاویشتنی مووشەكی 
زەمینــی، وەك هەڕەشــەكردن بــۆ ســەر ئــەو وڵاتانــەی 

دراوسێ كە لێوەی نزیكن. 
 چڕ بوونەوەی پەلامارەكانی داعش بۆ ســەر كێڵگە 

و دامەزراوەكانی نەوت و غاز 
تایبەتمەندیەكانــی  لەنێــوان  هەیــە  لێكچوونێــك 
پێكهاتەكانی چینە بەردینەكان وئەو سامانە سروشتییەی 
تێیدایــە لــە نــەوت و غــازو گۆكــرد بە درێژایــی هەردوو 
دیوی ســنووری نێودەوڵەتیی عێراق)هەرێمی كوردستان(
و سووریا)دەڤەری كوردستانی خۆرئاوا(، دەكرێت سەرنج 
بدەینــە كێڵگەكانــی عەیــن زالــە ـــ علیۆكا كــە كەوتۆتە 
بەرامبەر خۆرئاوای كێڵگەكانی قەرەچوغ ــ رمێڵان لەنێوان 
هــەردوو قــەزای زومارو دێــرك، هەروەها لەباشووریشــەوە 
دەتوانیــن ســەرنج بدەیــن لــە كێڵگەكانــی حەســەكە كــە 
كەوتوونەتــە بەرامبــەر پێكهاتــە جیۆلۆجییەكانی قەزای 
شــنگالەوە. ئەم تایبەتمەندییە جیۆلۆجییەی كێڵگەكانی 
نەوت و غازی هەردوو دیوی سنووری عێراق و سووریا، 
دیاریكراوتریــن ئامانجی داعش بوو كە هەر لەســەرەتای 
پەلامارەكانییەوە، شــاڵاوی ســەربازی تیرۆریستانەی بۆ 
بردن، سەرەتا بۆ كێڵگە نەوتی و غازییەكانی خۆرئاوای 
كوردســتان، پــاش ئەوەی لەوێ شكســتی خــوارد، ئیدی 
داعــش لاوازیــی ســوپای عێراقــی قۆســتەوە و توانی بە 
چەندیــن ئاڕاســتەی دیكــەدا بجووڵێــت، بــە ئامانجــی 
كۆنتڕۆڵكردنی هەموو دامەزراوە نەوتییەكانی پارێزگای 
نەینــەوا، بــەو شــێوەیە توانی زۆربەی كێڵگــە نەوتییەكان 
هــەر لــە حەمریــن و گەیــارەوە تــا پاڵاوتگەی كەســكێی 
نزیــك تەلەعفــەر بخاتــە بن دەســتی خۆی، پــاش ئەوەی 
شــاری موســڵی كۆنتــڕۆڵ كــرد، دواتــر كەڵكــی بینــی 
لەو ســەدان تانك و زرێپۆشــە ســەربازییانەی كە ســوپای 
عێــراق بەجێــی هێشــتن، دووبــارە ئەوانــەی خســتەوەكار 
تــا كۆنتڕۆڵــی كێڵگــە نەوتــی و غازییەكانــی حــەوزی 
عەینزالەو بەنداوی ســتراتیژیی موســڵ بكات، هەر بەو 
چەكــە قورســانەوە بــە ئامانجــی كۆنتڕۆڵكردنــی كێڵگە 
نەوتیەكانی خۆرئاوای كوردســتانیش شــاڵاوی بەربڵاوی 
بردەوە تا كێڵگەكانی قەرەچوق- رمێلان و حەسەكە دەست 
بەســەردا بگرێــت، بــەڵام لــە بەرامبــەر بۆردومانەكانــی 
هاوپەیمانان و هێرشــەكانی زەمینیی هێزی پێشــمەرگەدا 
خــۆی ڕانەگــرت و ئامانجەكانــی خــۆی پــێ نەپێكــرا، 
دەرئەنجــام لە قەزای شــنگال داعش تێكشــكێنراو هێزی 

هەندێ بەردی زەبەلاحی 
دەریایی لە شنگال ئەستووراییان 

دەگاتە 6 كیلۆمەتر و ئەمەش 
بە پێی ناوچەكە دەگۆڕدرێت، 

واتە لە دهۆك حەوت تا هەشت 
كیلۆمەتر و لە هەولێریش لە 
هەشت تا نۆ كیلۆمەتر و لە 
كەركووكیش دەگاتە نزیكەی 

دوازدە كیلۆمەتر

 كۆنتڕۆڵی هێزی پێشمەرگە 
لە ناوچەی شنگال لێدانێكی 
گورچكبڕ بوو دژ بەداعش، 

هەروەها دوورخستنەوەی بوو لە 
كێڵگەو دامەزراوە نەوتییەكانی 

ناوچەكەو زۆربەی تەنكەرەكانی 
گواستنەوەی نەوتی داعش لەناو 

بردران 

پێشمەرگە ئەو ناوچانەی رزگاركردەوەو هێڵی ستراتیژی 
ناسراو بەهێڵی 47یش كە موسڵ دەبەستێتەوە بە رەققەی 
پایتەختی داعشــەوە لەدەســت تیرۆریســتان دەرهێنرایەوە، 
كە بە شەقامی شادەماری ئابووری و سەربازیی داعش 

دادەنرێت. 
بەو شــێوەیە كۆنتڕۆڵی هێزی پێشــمەرگە لە ناوچەی 
شــنگال لێدانێكی گورچكبڕ بوو دژ بەداعش، هەروەها 
دوورخســتنەوەی بوو لە كێڵگەو دامــەزراوە نەوتییەكانی 
ناوچەكە بەگشــتی. لەم دواییەشــدا زۆربەی زۆری ئەو 
تەنكەرە نەوتییانەی كە داعش بۆ گواســتنەوەی نەوتی 
نێوان عێراق و ســووریا بەكاری دەهێنان لەناو بردران كە 
ســەرچاوەی پارە بەدەســتهێنانیان بوو، بەهۆیانەوە داعش 
نزیكەی 10 ملیۆن دۆلاری مانگانەی دەست دەكەوت، 
ئەمە وێڕای ئەوەی لە ئەنجامی دزین و داپاچینی پارچە 
شــوێنەوارەكانی مۆزەخانــەی موســڵ و شــوێنەوارەكانی 
كەوتبــوو،  دەســت  تریــان  پــارەی  پارێزگاكــەدا  تــری 
ســتراتیژیی  و  ئابــووری  واقیعانــەی  خوێندنەوەیەكــی 
ناوچەكە ئەوەمان بۆ دەســەلمێنێت، كە پێویســتە لەســەر 
هێزە كوردستانیەكانی هەردوو لای باشوورو خۆرئاوا ئەم 
تایبەتمەندییــەی ناوچەكە بەهەند وەربگرن تا لە هەردوو 
لاوە دەڤەرەكە بپارێزن و تیرۆرستانی لێ دووربخەنەوە، لە 
پێناوی ئەوەی ئاوارەكانیش بگەڕێنەوە شــوێنی ئاســایی 
خۆیــان و جارێكــی دیكــە ئــەو كارەســاتە دڵتەزێنانــە بۆ 
خەڵكی رەســەنی دەڤەرەكەدا دووبــارە نەبێتەوە بەتایبەتی 

بۆ كوردی ئێزیدی.
دەڤەرەكانــی  ڕووبــەڕووی  ئاســتەنگانەی  ئــەو   

خۆرئاوای دیجلە)شنگال( دەبنەوە:
نیمچەگەرمەســێری  كەشــوهەوایەكی  دەڤەرەكــە  1ـ 
هەیــە، گردوڵكــەو بانــی نیمچە ڕووتــاوەی بێ ڕووەكی 
تێدایــە، جگــە لە چیای شــنگال، هەروەها زۆربەی جار 
دەڤەرەكە دەكەوێتە بەر گێژەنگی گێژەڵوكەی بیاباناوی 

گەرم.
2ـ كەمیی ســەرچاوەكانی ئاوی ســەر زەوی) كانیی 
ئــاوی سروشــتی و رووبــار( بــەڵام لــە ســەرێكی تــرەوە 
دەوڵەمەنــدە بــە ئاوی ژێر زەوی، بە تایبەتی لە دەڤەری 
شــنگالدا كــە ناســراوە بــەوەی چەندیــن كارێــزی ئاویی 

تێدایە.
3ـ بەهۆی شــاڵاوەكانی تەعریــب و كۆچی زۆرەملێ 
ناوچەكــەوە  و گۆڕینــی دیمۆگرافیــای دانیشــتووانی 
لــە مــاوەی 40ســاڵی پێشــوودا بەرهەمی كشــتوكاڵی و 

سامانی ئاژەڵداری تێیدا كەمی كردووە.
ڕژێمــە  لایــەن  لــە  دەڤەرەكــە  پشتگوێخســتنی  4ـ 
فەرمانڕەوایەكانــی عێراقییــەوە، كــە بۆتە هــۆی ئەوەی 

دانیشتووانەكەی هەردەم بێكارو هەژاربن.
ئــەوەی  بەهــۆی  دەڤەرەكــە  ناســەقامگیربوونی  5ـ 
كــە هاوســنووری ســووریایە، ئەمــەش هاریكار بــووە بۆ 
كاری  و  تیرۆریســتان  چالاكییەكانــی  بڵاوبوونــەوەی 
ئاودیوكــردن و قاچاغچێتــی لە لایــەن چەندین گرووپی 

مافیاییەوە.
6ـ دەڤەرەكــە لــە پێشــوودا بە تایبەتی چیای شــنگال 
كرابووە بنكەیەكی سەربازیی بۆ هەڕەشەكردن لە وڵاتانی 

ناوچەكە.
7ـ هەبوونــی كێڵگەكانــی نــەوت و غــاز لــە هــەردوو 
دیــوی ســنووری هاوبەشــی نێــوان عێراق و ســووریا، كە 
بــە نەرێنــی لــە پەیوەندییەكانــی نێوان هــەردوو دەوڵەتی 
ســووریاو عێــراق رەنگــی داوەتەوە، ئەمــەش هۆیەك بووە 
بــۆ دەربەدەركــردن و دەركردنــی گەلــی كــورد لــە ناوچە 
ناســنامەی  هۆیــەوە  بــەو  هــەردوولادا،  نەوتییەكانــی 

دیمۆگرافی و جیۆگرافیی دەڤەرەكە گۆڕاوە.
8 ـ ناهەمواربوونــی بــاری كۆمەڵایەتــی و دەروونــی 
دانیشــتووانی ڕەســەنی شــنگال كــە بە درێژایــی مێژوو 
ڕووبەڕووی 74 فەرمان)جەنگ و ماڵوێرانی(بوونەتەوە، 
بــە پێــی ئــەو پەنــدەی دەڵــێ مارانــگاز لە خشــەی مار 
دەترســێ، بەردەوام ترسێنراون، بەڵام ئەم تۆڵەكردنەوەیەی 
دوایــی كــە بــووە هــۆی ڕزگاركردنــی شــاری شــنگال 
لــە لایــەن هێزەكانــی پێشــمەرگەوەو بــە پاڵپشــتیكردنی 
نێودەوڵەتــی، متمانــەی بــۆ خەڵكــی شــنگال گێڕایەوە، 
ڕۆژی ڕزگاركردنی شنگال كرایە ڕۆژی سەركەوتن لە 
لایەن برا ئێزیدیەكانەوە هەروەها بووە رۆژی سەركەوتنی 

گەلی كوردستان بەسەر تیرۆریستان.
لــە  دروســتكراو  ئیداریــی  تێكچــڕژاوی  و  ئاڵــۆزی 
و  شــنگال  زوممــارو  تەلەعفــەرو  قەزاكانــی  ســنووری 
بەســتنەوەی زۆردارەكێیانــەی ناحیــەی ڕەبیعە كە چەند 
گوندێكی عەرەبنشــینی تێدایە بە تەلەعفەرەوە، ئەمەش 
بەربەســتێكی عەرەبییــە بــۆ دابڕاندنــی قــەزای زوممار 
لــە شــنگال، بــۆ خــۆی بەربەســتێكی گەورەیــە لە ڕێی 

بوارەكانی پەرەپێدان و ئاوەدانیی ناوچەكەدا.
 چارەسەرو پێشنیازەكان:

پاڵەوانەكانــی  هێــزە  ســەركەوتنانەی  زنجیــرە  ئــەو 
پێشــمەرگە وەدییان هێنا بە پاڵپشــتی هێزی نێودەوڵەتی 
تۆماریــان كــرد، گەورەتریــن هێــزی تیرۆریــان لــە دنیادا 
وەدەرنــا، هــەر لە خۆرئاوای ڕووباری دیجلەوە تا دەگاتە 
بەنــداوی موســڵ و دواتــر تــا نــاو ســەنتەری شــنگال، 
ئەركێكی گەورەی خستە سەر شانی حكومەتی هەرێمی 
كوردســتان كە پێویســتە بە هاوكاریی حكومەتی عێراق 
و بــە پاڵپشــتی هاوپەیمانانی نێودەوڵەتــی كارێك بكرێت 

ڕزگاركردنی شاری شنگال لە 
لایەن هێزەكانی پێشمەرگەوە، 
متمانەی بۆ خەڵكی شنگال 
گێڕایەوە، ڕۆژی ڕزگاركردنی 
شنگال كرایە ڕۆژی سەركەوتن 
لە لایەن برا ئێزیدییەكانەوە 

بەهۆی شاڵاوەكانی تەعریب 
و كۆچی زۆرەملێ و گۆڕینی 
دیمۆگرافیای دانیشتووانی 
ناوچەكەوە بەرهەمی كشتوكاڵی 
و سامانی ئاژەڵداری تێیدا 
كەمی كردووە

داواكارین لە سەرۆكایەتی و 
حكومەتی هەرێمی كوردستان 
لیژنەیەكی تایبەتمەند 
ئامادەبكات تا سەردانی 
ناوچەكە بكات و قەبارەی 
ئەو زیانە مرۆیی و مادیانەی 
پێیكەوتووە، دیاریبكات

*ڕاوێژكاری ئاسایشــی ئابووری لە ئاژانســی پاراستنی 
هەرێمی كوردستان

و عێراقــی و نێودەوڵەتــی بۆ ســەرلەنوێ ئاوەدانكردنەوەو 
پەرەپێدانــی ناوچەكــە بــە كەڵــك وەرگرتــن لــە بنەمــا 
ئەرێنیەكانی )ســامانی سروشتی ناوچەكە( لە میانەی 
كەرتەكانــی  لــە  جیهانییــەكان  كۆمپانیــا  داوەتكردنــی 

سامانی سروشتی وەبەرهێنان بۆ ناوچەكە.
بنكەیەكــی  لــە  شــنگال  ناوچــەی  گۆڕینــی  6ـ 
ســەربازییەوە بــۆ بنكەیەكی ئاشــتیخوازی بــە ئامانجی 
و  ســەقامگیری  و  ئارامــی  و  ئاســایش  پتەوكردنــی 

پێكەوەژیان لە ناوچەكەدا.
7ـ كەڵك وەرگرتن لە زانست و زانیاری نێودەوڵەتی و 
هەرێمیی بۆ بەڕێوەبردن و پاراســتنی خەڵكی ناوچەكەو 
گۆڕینــی  ناوچەكــەو  بیابانــاوی  شــێوازی  گۆڕینــی 
كشــتوكاڵی  بەرهەمهێنــی  ئابــووری  ناوچەیەكــی  بــۆ 
و پیشەســازی هەمەچەشــنە كــە دواجــار ببێتــە هــۆی 
بووژانەوەی ناوچەكەو پەرەسەندنی لە هەموو بوارەكاندا.
8ـ ســوود وەرگرتــن لــە بەنــداوی موســڵ و پــرۆژەی 
گلدانــەوەی ئاودێــری تــا پرۆژەیەكــی تایبەتمەنــد بــە 
ئاسایشــی ئاویــی بــۆ ناوچــەی خۆرئــاوای ڕووبــاری 
دیجلە ڕێك بخرێت، هەروەها پشت بە پرۆژەی سیستمی 

دڵۆپاندنی ئاودێری لە بواری كشتوكاڵ ببەسترێت.

بۆ پاراستنی ناوچەكەو گێڕانەوەی خەڵكەكەی، ئەوەش 
بــە پێــی گرتنەبــەری پلانێكــی تۆكمــە كە تێیدا پشــت 
ببەســترێت بە چەندین بڕگەی ئەرێنی و هەروەها خاڵە 
نەرێنیەكانی ناوچەكەش لەبەرچاو بگیرێت بەم شێوەیە:

1ـ داواكاریــن لــە ســەرۆكایەتی و حكومەتی هەرێمی 
بــۆ  ئامادەبــكات  تایبەتمەنــد  لیژنەیەكــی  كوردســتان 
ئەوەی راســتەوخۆ ســەردانی ناوچەكە بكات، لە پێناوی 
ناوچەكــەو  ڕاســتەقینەی  واقیعــی  هەڵســەنگاندنی 
دیاریكردنــی قەبــارەی ئــەو زیانــە مرۆیــی و مادیانەی 

پێیكەوتووە.
2ـ گێڕانــەوەی ئارامــی و ئاســایش بــۆ ناوچەكــە كە 
بەهۆیــەوە دەبێتە بنەمایەك بــۆ كارو جووڵانەوە بەهەموو 
ئاڕاســتەكاندا، لە پێناوی گێڕانەوەی خەڵكی ڕەســەنی 

ناوچەكە بۆ سەر ماڵ و حاڵی خۆیان.
3ـ تایبەتمەندیەكانــی ناوچــەی خۆرئــاوای ڕووبــاری 
دیجلەو دەڤەری شنگالیش پێویستی بە پلان و كارگێڕی 
و بودجەو پارەیە، بە پێی بەرنامەڕێژییەكی ڕێكوپێك تا 

بە شێوەیەكی هاوچەرخانە ئاوەدان بكرێتەوە.
4ـ بەشــداری پێكردنی خەڵكی شــنگال و ناوچەكە بە 
شــێوەیەكی ڕاســتەوخۆ لە هەموو بوارەكانی كارگێڕییدا 
تــا ببێتــە زەمانەتێــك بــۆ پاراســتنی ئارامی و ئاســایش 
پێشــنیازكراوەكانی  پــرۆژە  پەرەپێــدان و سەرخســتنی  و 

ژیانەوەی ناوچەكە.
5ـ بەستنی چەند كۆنگرەیەك لەسەر ئاستی ئیقلیمی 

ئەو زنجیرە سەركەوتنانەی كە 
هێزەكانی پێشمەرگە تۆماریان 

كرد، گەورەترین هێزی تیرۆریان 
لە دنیادا وەدەرنا، هەر لە 

خۆرئاوای ڕووباری دیجلەوە تا 
دەگاتە بەنداوی موسڵ و دواتر 

تا ناو سەنتەری شنگال

چەند سەرنجێك لەسەر چاكسازی 
مووچەو دەرماڵەی فەرمانبەران

د.وەلی مەحمود* 

تایبەت بۆ گوڵان نوسيوویەتی

ماوەیەكە بە زۆر شێوازی جیا جیا و لەلایەن كەسانی 
پسپۆڕ و خەمخۆر و ناپسپۆڕیش لەم بارەیەوە زۆر بابەت 
و راپۆرت نووســران. یەكێك لەو راپۆرتانە زۆر شــیكاری 
و گشتگیر بوو كە لە لایەن هاوڕێ و برای خۆشەویستم 
)د.خالید هادی چاوشلی( بەرپرسی دەزگای چاودێری 
دارایــی هەرێمەوە نووســرابوو، كــە لە گۆڤاری )گوڵان( 
 -٤٨( لاپــەرە   ٢٠١٥/١١/٩ رۆژی   ١٠٤٩ ژمــارە 
بابەتــە  ئــەم  لەســەر  نەمدەویســت  بڵاوكراوەتــەوە.   )٥٥
هیــچ بنووســم و پێموایــە كــە دەبــێ خەڵكی لە ئاســتی 
د.خالیــد چاوشــلی و باڵاتــر و وەك ئــەو جــددی هەوڵی 
چارەسەركردنی ئەم پرسە بدەن و كەموكوڕییەكان بەدیار 
بخــەن و چارەســەریش دیــاری بكــەن، بــەڵام وەك ئەوەی 
تێكــڕای بابەتەكــەم خوێنــدەوە، هەســتم كرد كــە هەندێك 
كون و كەلەبەر هەیە و دەكرێت منیش لەسەری بنووسم و 
بەدیاری بخەم. لەبەر ئەوەی ئەم بابەتی قەیرانی دارایی 
و مووچــە و بەڕێوەچوونــی دام و دەزگاكانــی حكومەت 

ناكرێت بێ بەرنامە و بێ 
پلانی دواڕۆژ ئەم هەموو 
خەڵكە بەچەند ساڵێك 

خزمەت كە هێشتا تەمەنیان 
ماوە بۆخزمەتكردن، 

خانەنشین بكرێن. ئەمانە 
زانكۆكان پێویستیان پێیانە 

و ئەوانیش دەگەڕێنەوە 
هەندەران، لەوانەیە 
بەشێكیان لە زانكۆ 

ئەهلییەكانیش جارێكی 
دیكە سوودمەند بن

پێویســتی بەوەیــە كــە هەموومان لە ســەری بنووســین و 
هاوبەشــی بكەیــن لە چارەســەری و ڕێنوێنی حكومەت 
و بەرپرســانی )باڵای حكومەت(. ئەم بابەتەی كە من 
لە ســەری دەنووســم، تەنیا بابەتی –خانەنشــینی-یە بۆ 
مامۆستایانی زانكۆ. ماوەیەك لەمەوبەر وەزعی دارایی 
كوردســتان زۆر بــاش بوو، خەریك بــوو هەموو كەرتەكان 
دەبووژانــەوە، بەتایبــەت زانكــۆكان و دەزگاكانی خوێندن 

و پەروەردە. 
هاتنــەوەی  و  كارئاســانی  بــۆ  وەزیــران  ئەنجومەنــی 
هەڵگرانی بڕوانامە و خەڵكی كوردستان كە لە هەندەران 
بــوون و بــۆ ئــەوەی خاوەنــی )عقــڵ( و بڕوانامــەكان 
بگەڕێنــەوە كوردســتان و خزمەتی زانكۆ و پەیمانگاكان 
و دەزگاكانــی توێژینــەوە بكــەن، بڕیــاری دەركــرد بــۆ 
گەڕانەوەیــان بــۆ ســەركار و وەزیفــەی خۆیــان، بڕیــاری 
دا كــە هەمــوو مــاوەی دەرەوەیان بۆ بــە خزمەت ئەژمار 
ئەوانــەی  زۆری  هــەرە  زۆربــەی  بەداخــەوەم  بكرێــت. 
هەمــوو  و  كرایــەوە  بــۆ  باوەشــیان  هاتنــەوە  كــە  دەرەوە 
بووبــێ،   )١٩٩١( دوای  لــە  كــە  دەرەوەیــان  ســاڵانی 
یاخــود پێشــتر بــۆ بە خزمــەت ئەژمار كــرا و هەندێكیان 
بەرپرسیاریەتیشــیان پــێ درا، بــەڵام چونكــە ئــەوان و 
خۆیان و ژن و منداڵەكانیشیان )كەش و هەوا و شێوازی 
ژیانــی وڵاتانــی ئەوروپا و دەوڵەتانی ئەســكەندیناڤیایان 
قبووڵ بوو، یان پێیان خۆشتر بوو لێرە و چەندین ئیمتیاز 
و شــتیان لــەو وڵاتانــە هەبــوو(، ســوودیان لــەو بڕیارانــە 
وەرگــرت كــە حكومــەت دەریكــرد بــۆ خانەنشــینی بــە 
مەبەســتی كەمكردنەوەی ژمارەی زۆریی فەرمانبەری 
بێــكار و بێســوود كــە دەبوایــە ئــەوان بــە دەر بكرێــن لەو 
بڕیارانە، یاخود مەرجی )خزمەتی فعلی لە زانكۆكانی 
هەرێمی كوردســتان بە )١٠( ســاڵ بسەپێندرێ، ئەگەر 
خزمەتــی گشــتیان هی چەند ســاڵ بــێ، یاخود ئەگەر 
)خزمەتی فعلی( لە )١٠( ساڵ كەمتر بوو بە )٥٠%( 
بڕەكە خانەنشین بكرابوونایە، بەڵام ئەمانە هیچی نەكرا 
و بــە ســەر وەزارەتــی خوێندنــی بــاڵا و وەزارەتی دارایی 
و ئەنجومەنــی وەزیراندا تێپەڕی و هەموویان خانەنشــین 

كران و دواتر گەڕانەوە ئەوروپا!
دەپرســم: ئایــا نەدەكرا حكومەت ئەم بابەتە چارەســەر 
بكات و نەهێڵێ ئەم هەموو خەڵكە ئەم هەموو ســاڵەیان 
بــۆ بــە خزمــەت ئەژمــار بكرێــت و دواتریــش پارەیەكــی 
)مفتی( خانەنشــین وەربگرن و خوێندكار و زانكۆكانیش 

بەجێ بهێڵن؟ 
ئــەم  پــارەی )٤( مانگــی  ئێســتادا حكومــەت  لــە 
مامۆســتایانەی پــێ نادرێــت كە بەردەوامــن لە ئەرك و 
خزمــەت، كەچــی مانگانــە بڕەپارەیەكــی زۆر دەڕوا بــۆ 

خانەنشــینی كــە ژمارەیەكی یەكجار زۆریــان بەم وەزعە 
)ناڕاســت و دیراسەنەكراوە( خانەنشــین كراون. بەڕاستی 
ســەیرە! )سوپایەك مامۆســتای زانكۆ( لە ئەوروپا ژیان 
دەگوزەرێنــن و تەمەنیــان زۆری مابــوو بۆ خانەنشــینی، 
یاخــود )تەنیــا چەند ســاڵێكی كــەم خزمەتــی وەزیفەیان 
كــردووە( كەچــی بەم حاڵی حكومــەت و پارە پەیداكردنە 

خانەنشین كراون!؟
و  كــرد  ســویدم  وڵاتــی  ســەردانێكی   ٢٠١١ ســاڵی 
یەكێــك لــەو بابەتانەی لەوێ بۆیان باســكردم، بابەتێكی 
سۆشــیال  ئــەوەی  دوای  وتیــان  بــوو.  خانەنشــینی 
دیموكراتــەكان ســاڵانێك زۆرینەی پەرلەمان و حكومەت 
بــوون خەڵكیان زۆر خانەنشــین كردبــوو، دوای ئەوەی لە 
هەڵبــژاردن دەنگەكانیــان كەمی كردبوو و حزبی منافس 
بــراوە بــوو، هەمــوو ئــەو كەســانەی هێشــتا تەمەنیان بە 
بەرەوە مابوو، كە دەكرا بەردەوام بن لە خزمەت هەموویان 
گەڕاندنەوە بۆ خزمەتكردن بۆ هەر كارێك كە پێیان دەكرا 
و دەیانتوانی بیكەن. ئەوەیە خەمخۆری و بەدامەزراوەیی 

و بوونی دەزگاكانی دەوڵەت و پلان و وردەكاری .
چەنــد  دەمــەوێ  بابەتەكــە  چوارچێــوەی  لــە 

روونكردنەوەیەكی دیكە بنووسم، ئەویش ئەمانەن : 
١- ناڵێــم حكومەتــی كوردســتان دەرگای كراوە نەبێ 
بــۆ خەڵكــی دڵســۆز و بەتوانــا و خزمەتگــوزار و هانــی 

گەڕانەوەیان نەدات بۆ كوردستان.
و  نەهامەتــی  و  دەربــەدەری  ســاڵانی  ناڵێــم   .٢  
)پێشمەرگایەتی ( بۆ كەس بە خزمەت ئەژمار نەكرێت.
٣. هەرگیز لەگەڵ ئەوەش نیم ئەوانەی بەزۆر دانراون 
لەم وڵاتە برســێتی و دەربەدەرییان چەشــتووە، حكومەت 

باوەشیان بۆ نەكاتەوە.
٤.بــەڵام ناكرێــت بــێ بەرنامــە و بــێ پلانــی دواڕۆژ 
ئــەم هەمــوو خەڵكــە بەچەند ســاڵێك خزمەت كە هێشــتا 
تەمەنیان ماوە بۆخزمەتكردن، خانەنشــین بكرێن. ئەمانە 
زانكــۆكان پێویســتیان پێیانــە و ئەوانیــش دەگەڕێنــەوە 
هەنــدەران، لەوانەیــە بەشــێكیان لە زانكــۆ ئەهلییەكانیش 

جارێكی دیكە سوودمەند بن! 
٥. حكومەت لە ئێســتادا یەك تاقە مامۆستاشــی پێ 
دانامەزرێــت لــە بەر نەبوونــی پارە، یەك گرێبەستیشــی 

پێناكرێ لە بەر نەبونی پارە . 
دواخــاڵ ئەوەیــە: داواكارم لــە حكومەت بە دۆســیەی 
خانەنشینیدا بچێتەوە )بە هەمووی( و بابەتی )خزمەتی 
فعلــی + تەمەنــی خانەنشــینكراو + بــڕی پارەكەی( 
وردبینــی و وردەكاری بــۆ بكرێت و بێ ترس بەیاســایی 

بكرێت.  
*سەرۆكی زانكۆی كۆیە

بەنداوی موسڵ گەورەترین 
پرۆژەی ستراتیژی لەناوچەكەدا 

پــرۆژە  ئــەم  توانــرا  قارەمانەكانــی كوردســتان، بەمــەش 
ســتراتیژی و گرنگــە لــەرووی ئابووری و كشــتوكاڵی و 
وزەوە كۆنترۆڵ بكرێت ، گەرچی پێش ئازادكردنی چەند 
شــوێنێكی پرۆژەكــە لەلایــەن داعشــەوە تەقێنرایــەوە وەكو 
پــردی لای راســتی پرۆژەكــە، بــەڵام لەلایــەن حكومەتی 
هەرێمــی كوردســتانەوە چاككرایــەوە . ئەمــڕۆ ئەم پرۆژە 
گەورەیــە رووبــەرووی چەندین كێشــەو گرفت بووەتەوە كە 
گرنگترینیان كێشــەی بۆماوەیی پرۆژەكەیە لە داخورانی 
بناغەی بەنداوەكە كە لەساڵی 1986 ەوە تا ئێستا سەدان 
هــەزار تــەن چیمەنتۆی رەق تەحشــییە دەكرێت ، هەروەها 
گرفــت و كێشــەكانی تــری وەكــو دەرگای بەردانــەوەی 
تەكنیكیەكانــی  گرفتــە  بەگرنگتریــن  لەنــاكاو  ئــاوی 
بەنداوەكــە دادەنرێــت،  كۆمپانیــای راوێــژكاری واشــنتۆن 
لــە  بــاس  توێژینەوەیەكیــدا  لــە  گــروپ  ئینترناشــناڵ 
ئەگــەری هەرەســهێنانی بەنداوەكــە دەكات كــە دوای 3 
كاتژمێر مەزەندەی گەیشــتنی سەرەتا شەپۆلەكانی ئاوی 

لــەدوای هــەردوو پــرۆژەی )الســد العالــي( لــە میســر 
بەیەكێــك  موســڵ  بەنــداوی  لەتوركیــا  )ئەتاتــۆرك(  و 
لەگەورەترین پرۆژەكانی رۆژهەڵاتی ناوەڕاست دادەنرێت ، 
بەڕادەیەك ئەمباری ئاوەكەی كە 11 ملیار مەتر سێجایە 
لەكــۆی ئــاوی هــەردوو بەنــداوی دوكان و دەربەندیخــان 
زیاتــرەو كارەباكەشــی دەگاتــە 1052 مێــگاوات، ئەمــە 
جگــە لــەوەی لەهــەردوو بــواری ئاودێــری و كشــتوكاڵ 
ســودێكی رادەبــەدەری لەناوچەكــەدا هەیــە، هــەر لەبــەر 
ئەم هۆیەش بوو تیرۆرســتانی داعش هێرشــیان كردە ســەر 
بەنداوەكــەو داگیریــان كرد، تاوەكو ئەم پرۆژە ســتراتیژییە 
وەكــو هەڕەشــەیەك لــەدژی خەڵكــی كوردســتان و عێراق 
بەكار بهێنن . لەبەر ئەوەی بەشــی هەرە زۆری ســنووری 
حوگرافیای بەنداوەكە دەكەوێتە ناو هەرێمی كوردستانەوە 
بەپشــتیوانی  پێشــمەرگە  هێزەكانــی  خۆشــبەختانەش  و 
هاوپەیمانــان و بەپلانێكــی تۆكمە توانیــان بەنداوەكە ئازاد 
بكــەن و ئەركی پاراســتنی كەوتە سەرشــانی پێشــمەرگە 

بۆ گوڵان نووسیویەتی

محەمەد ئەمین هەورامانی*

چەشنە پرۆژانە، داواكەشیان لەلایەن كۆمپانیا گەورەكانی 
ئەوروپاوە كە سپۆنسەری كۆنگرەكە بوون بەهەند وەرگیرا.
ســتراتیژی  پــرۆژەی  بەڕێوەبردنــی  نۆژەنكردنــەوەو 
بەنــداوی موســڵ بەیەكێــك لەو ئەركــە گرنگانە دادەنرێت 
كــە حكومەتــی هەرێمــی كوردســتان پێویســتە مشــوری 
جیــدی بخوات، چونكــە پێگەی ئەم بەنداوە دەكەوێتە ناو 
جوگرافیای كوردستان و بەخوێنی شەهیدەكانی پێشمەرگە 
ئــازاد كراو ئێســتاكەش بڕێك لەكارەبــای لێ بەرهەم دێت 
و زۆربەی ناوچە ئازادكراوەكانی دەشتی نەینەوا سوودی 
لێوەردەگــرن و لەداهاتووشــدا بۆ ئاوەدانكردنەوەی شــنگال 
پێویســتمان دەبێــت ، ئەمــەش پــارەو تەمویلێكی گەورەی 
دەوێــت كــە دەكرێت هــەوڵ بدرێت لە ڕێــگای ئەو گەورە 
كۆمپانیــاو رێكخــراوە پێوەنــدارە نێودەوڵەتییانــەوە قــەرزو 

هاوكاریی حكومەتی هەرێمی كوردستان بكرێت.  

*راوێژكار لەبواری هایدرۆپاوەر

بەنداوەكە بۆ ناو شاری موسڵ بەقووڵی 20 مەتر دەكات 
و كاریگەری مەترســیداری بۆ ســەر 2 ملیۆن كەس لەو 
شــارەدا هەیــە، لەكۆنگرەیەكــی فراوانــی نێودەوڵەتیشــدا 
)هایدرۆی 2015( بەندە لێكۆڵینەوەیەكی پێشــكەش كرد 
كە لەو كۆنگرەیەدا 1450 شارەزا ئامادەیبوون ئەمە جگە 
لــە ئامادەبوونی رێكخــراوە جیهانییەكان وەكو ئەنجومەنی 
International Com� بــەرزەكان بەنــداوە  بــۆ   نێودەوڵەتــی 
mission of Large Dams ( ICOLD(، تێیــدا ئامادەبــووان 

رۆڵــی پێشــمەرگەیان بــەرز نرخانــد لــە كۆنتڕۆڵكردنەوەو 
پاراســتنی ئــەم بەنــداوە گەورەیە تەنانەت لــە دۆكۆمێنت 
و بڵاوكراوە جیهانییەكانی ئاژانســەكە و رابەرو ئەتڵەســی 
جیهانی پیشەسازی وزە باسی ئازایەتی  پێشمەرگە كراوە 
لەپاراســتن و كۆنتڕۆڵكردنــەوەی بەنداوەكــە ، لەبەشــێكی 
كۆنگرەكــەدا داوا لــە بانكــی نێودەوڵەتــی و كۆمپانیــا و 
دامــەزراوە قەرزبەخشــەكان كرا تاوەكو هــاوكاری هەرێمی 
كوردســتان بكــەن بــۆ پێشخســتن و نۆژەنكردنــەوەی ئــەو 

